
Tazwert tamatut   
 

Tazrawt-nneɣ umi nsemma tasuddut n tḍebbalin deg temnaḍt n At Mlikech : 

 Taḍebbalt Houria Chiradou. Amahil-a ad yekcem deg taɣult n yinadiyen n tsekla taqbaylit 

tansayt.  Ma yella nsuk-d awal ɣef tmedyezt taqbaylit s umata, ad tt-naf  tesɛa assaɣ akked  

tudert n yimdanen, yes-s i ttleqimen tamussni, d allal n uselmed d urebbi. Ɣef wannect-a yura-

d Mouloud (M) (1991:27) : «…Asefru d allal n uselmed, yettili-d daɣen, d tamsirt,  iswi-is 

mačči  kan d cbaḥa n tutlayt, imi asefru ɣur-s azal meqqren, yugar aya… »1 

Deg umezruy n tsekla taqbaylit, tamedyezt timawit deg tmetti tamensayt, tebḍa ɣef sin 

yiḥricen : Tamedyezt n yirgazen akked tmedyezt n tlawin. Ihi, d taneggarut-a  iɣef ara d-yili 

unadi-nneɣ. Ladɣa tamedyezt n tlawin d aḥric i ilan azal meqqren deg wanasayen-nneɣ, ama 

deg lferḥ neɣ deg lqerḥ, ama deg tegnatin-nniḍen n yal ass, amedya : aẓeṭṭa, neɣ deg umahil-

nsent. Dɣa tamedyezt-a n tlawin ad d- naf deg-s tin n i d-tettawi yiwet iman-is, tella tin n 

ugraw. 

Tasuddut n tḍebbalin d tin n ugraw n tlawin. Tedder deg tmetti taqbaylit seg zzman 

aqbur, d isefra id-ttawint tlawin s ubendayer. Yezmer ad ilint, d agraw am wakken daɣen 

tezmer ad d-tili  yiwet kan iman-is.  

Ma nemmeslay-d ɣef tsuddut n Houria Chiradou, ad d-naf d tin i iqedcen iman-is.  D 

tamedyazt i d-yettawin isefra-s, d taḍebbalt i ixeddmen timeɣriwin. S wakka trennu-d zzhu d 

cbaḥa i tmeɣra s ssut-is ḥlawen d unya n ubendayer.   

Ma nmuqqel ɣer yisental iɣef d-tettawi, tuget nsen tettawi-ten-d ɣef yiman-is d wayen 

icudden ɣer tmeddurt n yal ass. 

Ma nger tiṭ-nneɣ ɣer  leqdicat i d-yellan ɣef tmedyezt n tlawin, nezmer ad d-nebder 

kra deg-sen, Jean-Lmouhoub Amrouch (1937), Tassadit Yacine (1990), Mhenna 

Mahfoufi(2006). 

 Iwakken ad nessiweḍ ɣer yiswi n leqdic-nneɣ ad nebḍu tazrawt-a ɣef sin n yiḥricen 

igejdanen: Aḥric amezwaru ad t-nebḍu ɣef sin n yixfawen. Ixef amezwaru d win n tesnarrayt, 

deg-s ad nemmeslay ɣef ufran n usentel d tmental i aɣ-yeǧǧan ad t-nefren, iswi n umahil, d 

leqdicat yemmugen, deg-s ad tili tmukrist i ilan asteqsi agejdan d turdiwin-is, d tarrayt neḍfer 

i usewjed n umaḥil akked wuguren i d-nemlal.   

Ixef wis sin d win n teẓri deg-s ad d-nemmeslay ɣef tsekla timawit, akked tmedyezt 

timawit deg tmetti taqbaylit, tin n tlawin akked tewsatin-is. 

                                                 
1« Le vers n’est que istrument didactique, c’est une leçon et non point un plaisir esthétique, le genre jouint 
cependant d’une grande faveur ». 

Aḥric wis sin d win d win n usissen d tesleḍt  yebḍan daɣen ɣef sin ixefawen: ixef 

amezwaru d win n usissen n  tsuddut n Houria Chiradou,  deg-s ad d-nawi awal ɣef, tbadut n 

tsuddut akked tḍebbalt deg tmetti, syin ɣur-s ad d-nemmeslay ɣef userwes gar yiḍebbalen 

akked tḍebbalin, d usissen n tḍebbalt-a  Houria Chiradou, deg-s ad d-nemmeslay daɣen  ɣef 

tmeddurt-is.  

ixef wis sin yerza tasleḍt tasentalant n yisefra i d-negmer deg temnaḍt n At Mlikech. 

Isefra-s d wid n yiwet n tmedyazt iwumi qqaren Houria Chiradou.  

Ad nfak amahil-nneɣ stegrayt tamatut. 

Tazwart  

 Deg yixef-a amezwaru ad d-yili umeslay ɣef tarrayt ara neḍfer deg leqdic-nneɣ, deg-s ara 

neɛreḍ ad d-nawi awal ɣef  ussisen n usentel n tezrawt-nneɣ akked tmental n ufran nusentel d 

yiswi n leqdic-nneɣ. Rnu ɣer waya, ad d-nessisen ammud  iɣef ara neqdec. Syin ɣur-s  ad d-

nefk asteqsi agejdan iɣef  tbedd tezrawt-nneɣ. Dɣa nessaweḍ ad d-nefk kra n turdiwin ara 

neḍfer akken ad d-naf tiririt i yisteqsiyyen i d-newwi. Ɣer taggara ad d-nesken  kra n wuguren 

i d-nemlal deg tezrawt-nneɣ. 

  

I.1.Asissen n usentel  

Asentel n leqdic i yellan gar ifassen-nneɣ ad yekcem deg taɣult n tsekla tamaziɣt. Ihi 

asentel-nneɣ  d wa : tasuddut n tḍebbailin deg temnaḍt n At Mlikech : tin n  Houria Chiradou.   

Deg-s  ad d-nessisen  taḍebbalt-a  Houria Chiradou, tameddurt-is d wamek txeddem 

timeɣriwn. Rnu ɣur-s   ad  neg tasleḍt tasentalant i yisefra i d-negmer ɣur-s deg temnaḍt n At 

Mlikech .   

 

 I.2.Timental n ufran n usentel    

 

Nefren asentel-a n tasuddut n tḍebbalin deg temnaḍt n At Mlikech : tasudut Houria 

Chiradou ilmend n waṭas n tmental :  Nebɣa ad d-nesken tawsit-a n tsekla  ; urar n tḍebbalin i 

yellan deg wansayen n tmetti taqbaylit taqburt. Acku ur yettwassen ara wansay-a n tsekla 

timawit deg tallit-a tamirent. Rnu ɣur-s tasuddut-a n tḍebbalin ulac-itent s waṭas, am wakken 

daɣen ulac aṭas n tezrawin neɣ leqdicat yemmugen ɣef usentel-agi ara nexdem. 

D annect-a i aɣ-yeǧǧan nfern-d taḍebbalt-a, Houria Chiradou  iwakken ad d-nesken d 

akken mazal llant tḍebbalin deg temnaḍt n Leqbayel . Akken daɣen ad nfares tagnit i wakken 

ad d-nemmeslay ɣef tḍebbalin-nniḍen . 

 Seg tama-nniḍen iwakken ad nesseḥbiber ɣef wansayen i aɣ-d-ǧǧan lejdud-nneɣ, syin 

ɣur-s d tagnit i aɣ-d-yettunefkan ad negmer isefra i yellan deg timawit, iwakken ad ten-

neḥrez, wa ad ten-naru iwakken ur ttruḥun ara deg tatut, akken daɣen ad as-neg tasleḍt i 

yisental iɣef i d -newwi  .    

 

 I.3. Iswi n tezrawt    

Iswi n tezrawt-nneɣ d asissen n tsuddut n tḍebbalin deg temnaḍt n At Mlikech : tin 

Houria Chiradou, imi ansay-a ulac deg-s aṭas n leqdicat yemmugen fell-as, rnu ɣer waya ad 

neḥrez isefra ara d-negmer sɣur taḍebbalt-a, iwakken ur ttruḥun ara,ɣef waya yessefk fell-

nneɣ ad t-naru, am wakken d aɣen ad d-nesken amennuɣ n tmeṭṭut deg tmedyazt-is akked d 

yisental i d-tettawi, imi myal asefru yesɛa asentel akked d unamek. 

 

I.4. Leqdicat yemmugen 

Gar laqdicat yemmugen ɣef usentel-a deg tmurt n Leqbayel ad d-naf :  

1- Tazrawt n Majistir n Oulebsir Fadila s usentel (La poésie féminine en Kabylie: le 

cas de Messaad Himi (1892-1979) une poétesse chanteuse de la région d’At Mlikech). Deg  

tezrawt-a tewwi-d awal ɣef tḍebbalt Messaad Himi. 

2- Tazrawt n tagara n turagt s ɣur n snat n tnelmadin, Iskounene Soraya, Iabbassen 

Nassima s uzwel ( Ccna n tḍebbalin deg temnaḍt n Akbou: Rkia Ugawa.  

3-Bouamara Kamel, Littérature et société : le cas de Si Lbacir Amellah, un poéte 

chanteur de petite Kabylie (1861-1930), Thése de Doctorat, Bejaia, 2003. Tazrawt-a tewwi-d 

awal ɣef yiḍebbalen. 

   

I.5. Asteqsi agejdan 

Leqdic-nneɣ, yella-d deg taɣult n tsekla taqbaylit, d win yesɛan tixuṭert meqqren deg 

tmetti taqbaylit xersum . 

Iwaken ad naweḍ ɣer yiswi n laqdic-a, yessefk fell-neɣ ad d-nefk asteqsi ɣef wacu ara 

tbedd tezrawt-a, imi asentel i nextar d win ara aɣ-yessufɣen ɣer kra n yisteqsiyen. Ihi, asteqsi-

nneɣ agejdan d win ara d-yilin  ɣef tezrawt-a : 

 Amek tga tsuddut n tḍebbalin deg tallit tamirant? 

I.6.Turdiwin  

Iwakken ad nessiweḍ ad d-nefk tiririt ɣef yisteqsiyen i d-nessumer yessefk fell-aneɣ ad d-

nefk kra n turdiwin ara aɣ-yessufɣen ar taggara n leqdic-nneɣ: 

 Tasuddut n tallit tansayt ur tennerni deg wayen yerzan allalen i ssemrasen.  

 Deg tallit tamirant, tisuddutin n tḍebbalin ur llint ara s tuget deg temnaḍt n Leqbayel.  

I.7. Tarrayt n umahil  

       Akken i d-nenna yakan deg tazwara, leqdic-nneɣ d win i icudden ɣer tsekla tamaziɣt-

taqbaylit, ara ad d-yilin ɣef tesleḍt tasentalant i wammud n yisefra i d-negmer s ɣur Houria 

Chiradou.  

Deg tazwara, amahil-a ad t-nebḍu ɣef sin n yeḥricen: 

 Aḥric amezwaru, ad t-nebḍu ɣef sin yixfawen:  ixef amenzu d win n tesnarrayt deg-s ad 

d-nemmeslay ɣef ufran n usentel, timental n ufran n usentel, d yiswi-ines, leqdicat yemmugen, 

asteqsi agejdan, d turdiwin, d usissen n wammud d wuguren i d-nemlal deg leqdic-nneɣ. 

Ma deg yixef wis sin d win n teẓri deg-s ad d-nawi awal ɣef : tsekla timawit, tamedyezt 

timawit deg tmetti taqbaylit, deg-s ad d-nawi awal ɣef tmedyezt timawit n tlawin akked 

tewsatin-is. 

Aḥric wis sin d win n usissen d tesleḍt, ad t-nebḍu ɣef sin yixfawen : deg yixef amezwaru 

d win n usissen, deg-s ad d-nemmeslay ɣef  tbadut n tsudut akked tḍebbalt deg tmetti d 

tmedyazt-is, am wakken daɣen ad d-nawi awal ɣef userwes gar yiḍebbalen d tḍebbalin. Syin 

ɣur-s ad d-nesissen taḍebbalt Houria Chiradou ; deg yixef-a ara  d-nawi awal ɣef tudert-is, 

zzwaǧ-is, tudert-is seld zzwaǧ-is. Rnu ɣer waya, ad d-nemmeslay ɣef tsuddut n tḍebbalt-a, d 

wamek txeddem timeɣriwin. 

Ixef wis sin d win n tesleḍṭ, deg-s ad nexdem tasleḍṭ i yisefra i d-negmer.    

 

I.8. Asissen n wammud  

Deg  yal tazrawt, asagem d aferdis adday n tezrawt s umata, d win yellan deg uḥric n 

tesleḍt, xersum asagem-nneɣ d win yuddsen s wazal n 69 n yisefra akked  d wazal n 6 n 

tewsatin (tibuɣarin, acewwiq, adekkar, acekkar,azuzen, aserqes ) .  

 

I.9. Asissen n temnaḍt n lɛerc At Mlikech  

Lɛerc n At Mlikech , d lɛerc yesdukkelen azal n 12 n tuddar,  yersen ɣef tɣaltin akked 

tɣezza . D yiwet n temnaḍt n Leqbayel i  yettabaɛen aɣir n Bgayet i ibeɛden fell-as azal n 80 

km,  tebɛed ɣef Tubiret 50 km, ɣef Micli 40 km, ɣef TiziWezzu 90 km. 

At Mlikech tezga-d ɣef yiri n wassif n At Ɛebbas, anida i iṭṭfen tama taẓelmaṭ, imi id- 

yekka wasif-a deg wakal n At Mlikech, qqaren-as assif n At Mlikech. Ass-a lɛerc-a d win 

yebḍan ɣef snat n tɣiwanin : tin n Tezmalt (tella d taɣiwant deg useggas n 1902), akked tin n 

At Mlikech, id-yefɣen seg tɣiwant n Tezmalt ilmend n beṭṭu adeblan n 1984. Ayen id-as-d-

yezzin i lɛerc-a ad naf ɣef tama n ugafa Ililiten, Iferḥunen, Aqbil akked waɣir n Tizi Wezzu , 

ɣef tama n wenẓul d taɣiwant n Tezmalt, d tuddar n At Ɛebbas, tama n umalu d taɣiwant n 

Uɣbalu n twilayat n Tubiret, ɣef tama n usamar d Icellaḍen tama n Weqbu.  

Taɣiwant-a akken id-nenna di tazwara tesɛa azal n 12 n tuddar timeqranin, akk d 10 

nniḍen ttuneḥsabent d igumam, ger 12 n tuddar-a timeqqranin ad d-naf : taddart n Tɣalaṭ, Tala 

Tiɣilt, Iɛeggacen, At Fdila, Lemsella, Tabuda, At Weɛmer, Tineswin(Agentur), Amarɛi, 

Ibeǧǧiwen, imrabḍen, Iɣil Naser.(muqel takarḍa sb 113) 

Ma yella d 10 n igumam id-nenna ad d-naf: Nezla, Idamuten, Lemǧaz, Tiḥerqatin, 

Taḥemmamt, Boudraɛ, At Ureqqas, Ṭwila, Taɣbirt, Tignatin. 

Taɣiwant-a tesɛa 8497 n yimezdaɣ, deg useggas n 2008. 

Ma dayen yaɛnan akal n lɛerc At Mlikech, akal yettwazarɛen ad naf 604 ihiktaren, akal n 

tfellaḥt sumata 2025 ihiktaren. Akal n tzegwa 230 ihiktaren, abrid 2030 ihiktaren, ayen nniḍen 

1421, sumata ad naf lɛerc yesɛa azal n 4280 ihiktaren. 

«Taɣiwant n At Mlikech ɛlayet ɣef Tezmalt, seg wenẓul adnaf nnig n 300 lmitrat ɣef  

weswir n yil, ma yella tama n ufella ɣer tqacuct n weẓru n ṭhur ad naf azal n 1884 lmitrat ɣef 

weswir n yil.»2. 

Ma dayen yeɛnan iberdan n lɛerc At Mlikech, ad naf  abrid i yettawin ɣer Tezmalt, abrid 

At Mlikech i d-yefɣen seg ubrid aɣelnaw wis 26, id yekkan seg luḍa n Tezmalt yettawin ɣer 

At Mlikech, abrid id isubben seg yigawawen, abrid yettawin ɣer Weqbu, ma yella d ibardan n 

daxel n lɛerc: abrid n yemrabḍen id yekkan seg Tezmalt yeffeɣ-d ɣer webrid aɣelnaw wis 07.  

 

I.9.Uguren i d-nemlal deg leqdic-nneɣ  

Ulac tazrawt ur nesɛi ara ugguren, imi tazrawt i nexdem am nettat am tiyiḍ ama deg uḥric 

n ugmer n yisefra, naɣ deg wayen yarzan tiẓri d yeɣbula-ines. Imi deg ubrid n unadi-nneɣ, 

nemlal-d kra n wugguren, gar-asen ugur n wannar imi yella wanda ur nessaweḍ ara ad nemlil 

taḍebbalt-a, acku tikwal ɣellin-as-d lecɣal. Rnu nemlal-d ugur n tira, imi i nura isefra s tira 

tumrist imi tessemras awalen ijenṭaḍen i d-yekkan seg tutlayin-nniḍen, taɛrabt, tafransist. rnu 

ɣer waya lixsas n tezrawin ɣef usentel-a.  

  

 

 

 

 
                                                 
2 Oulebsir Fadila, Taynarrat n lemqam n Sidi lmufeq, mémoire de licence, Université de Bejaia, département 
LCA, encadré par Ould Fella  Abdenour, 2004/2005, p 29. 

Tazwert  

Deg yixef wis sin, ad nessisen d acu i tasekla timawit, syin ɣur-s ad yili daɣen umeslay 

ɣef tmedyazt timawit deg tmetti taqbaylit, deg-s ad d-nawi  awal ɣef tmedyazt timawit n 

tlawin, akked tewsatin-is. 

 

II.1. Tasekla timawit 

 Deg tmetti taqburt, tuget n tewsatin n tsekla tamziɣt-taqbaylit ttilint-d  s ubrid n timawit 

ama d inzan , d timucuha, naɣ d tamedyazt, ɣas akken tella  tira maca asemres-ines deg tilawt 

ixus almi d iseggasen-a ineggura i tebda tettaɣ abrid. ɣef waya yenna-d  M.Mammeri 

(1990:14): «Kra nnan d kra xeddmen Imaziɣen, zik ur t-iẓri ḥed, acku ḥed  ur t-yuri, ayen akk 

d-ittawin imezwura nneɣ illan kan s tmenna mačči s tira, armi kra ijlan, yaɣ i nekkni d-irnan 

deffir-sen  »3, ma nuɣal-d ɣer  timawit yettunefk-as  wazal meqqren uqbel ad tbin tira. deg-s 

ad d-naf igelm-d umdan tidyanin iɣef  id-iɛedda, yettawi-tent-id s tmedyezt, mi ara yeqqim d 

yiman-is, neɣ deg wadeg n yixeddim, deg lferḥ neɣ lqerḥ,  isental-is d wid icudden ɣer 

tmeddurt n yal ass. 

 

ɣef waya d abrid n timawit i yellan d allel n usiweḍ n kra yellan d tawsit n tsekla, syin 

ɣur-s tiwsatin-a d tid yettruḥun seg umdan ɣer wayed, seg yimi ɣer tmeẓẓuɣt,  d tid yuɣen 

amkan s tehri deg unnar n tsekla, d cfawat kan i tent-iḥerzen. akken id-yenna S. Boulifa 

(1990, 43)  « taqbaylit ur telli ara d tutlayt yettwarun, anda ad d- naf tasekla deg kra n 

tmucuha, tineqqisin, i yettɛadin seg tasut ɣer tayeḍ, s tensayt n timawit. »4.  

Gar tiwsatin yettwassnen ugar n tsekla timawit, ad naf tamedyezt tuɣ adeg meqqren deg 

tmetti taqbaylit, ma nemmselya-d ɣef tewsit-a n tsekla, ad naf deg-s aṭas n tsekkiwin ma 

nbeder-d gar-asent; aquli, acewwiq, azuzen...atg  

 

 

 

                                                 
3 M.Mammeri ,Inna-yas Cix Muhend Cheikh Mohend a dit , Ed, Inna-yas, Alger, 1990, p 14. « Tin iḍṛan d 
Izennaten teḍṛa d Imaziɣen ak seg-wasmi yebda umezruy nnsen, mi d-kecmen Yefniqen tamurt nnsen di lqern 
tnac qbel Ɛisa. «Kra nnan d kra xedmen Imaziɣen zik ur t-tiẓṛi ḥed, acku ḥed ur t-yuri. Ayen akw d-ţţawin 
imezwura nneɣ illa kan s-etmenna mačči s-tira ». 
4 S, Boulifa. Recueil de poésies kabyles, ed. Awal. Alger, 21 Bd victor hugo, 1990, p43. «le kabyle n’est pas une 
langue écrite, toute sa littérature se trouve réduit à quellqes contes et legends qui se transmettent de génération en 
génération par la tradition orale».  

II.2. Tamedyezt timawit deg tmetti taqbaylit:   

 

Tamedyezt d yiwet seg tewsatin n tsekla timawit i yesɛan azal meqqren deg tmetti 

taqbaylit akken i d-tenna Oulebsir (F) (2009/2010, 89): «tamedyazt d tmetti ur ttemfaraqent 

ara »5.   Imi taẓuri-a tesɛa assaɣ d tudert n yal ass, teṭṭef adeg wessiɛen deg tsekla tedda-d s 

ubrid n cfawat, tasut tettak-itt i tayeḍ. 

 Gar yimussnawen i d-yefkan tamuɣli ɣef tmedyezt ad d-nebder M. Mammeri i d-yennan 

ɣef tewsit-a (1991, 75): « tamedyezt timawit n leqbayel d tumant mazal-itt tedder, temneɛ-d 

aḥric n tsekla seg tatut, tasekla timawit ur tettaṭṭaf ara aṭas n wakud ».6 Yerna-d daɣen (1991, 

19): « tamedyazt taqburt d imdanen ur nesɛi ara idles i tt-id-ixedmen wwin-tt-id seg tilawt 

taɣerfant d tuddert n yal-ass i d-ssuqlen seg wanya »7 . 

Ɣas akken imdanen ur sawḍen ara ad d- gemren ayen yellan deg timawit, maca yella 

wayen iḥerzent tewsatin-a, ama d laɛwayed neɣ d isuḍaf, akken id-yenna Y, Nacib ( 1993; 68 

) : « tamedyazt taqbaylit d tawsit, yettḥaraben ɣef isuḍaf d wayen akk id-ǧǧan lejdud-nneɣ».8 

Gar yimyura id-yuran ɣef tmedyezt timawit ad d-nebder Saɛid Bulifa(1904), M, 

Maammri (1980), Hanoteau (1867), Y, Nacib(1993) akked d wiyiḍ id-yemesslayen ɣef 

yimedyazen n leqbayel am Si Mouḥend, Yusef Uqasi, Cix Muḥend Ulḥusin, Si Lbacir 

Amellaḥ. 

Tamedyezt timawit d allal n taywalt, s tẓuri-a ssefrawen medden tignatin yemxalafen deg 

tudert n yal ass, ama d lferḥ naɣ d lqerḥ. akken id-yenna Y, Nacib  (  1993, 19) : « iḍrisen 

zemren ad aɣ-d-sbinen daɣen ad d-afen assaɣ yellan gar tmedyazt d tmrtti yettuɣalen ɣer 

umezruy n ugraw akken yebɣu yilli lḥal tamedyezt-a d tumant yezdin tamsiwant i yeqqnen ɣer 

yidles amatu».9  

 

 

 

 

                                                 
5 «La poésie et la société sont inséparables ». 
6 « La poésie orale en kabylie est un phénoméne encore très vivant. Elle échappe en partie à la malédiction 
inhérent à toute littérature oral : son  instantanéité ». 
7 «Les poémes primitifs crées par des hommes sons culture pour d’autres hommes encore plus malhabiles qu’eux 
à se détacher de la réalité quotidienne, ne font que doubler la vie de tous les jours, la traduire en rythme».  
8  « la poésie Kabyle, volontiers conservatrice des normes et valeurs ancestrales, s’insurge contre les mutations 
culturelles». 
9  « Ces textes peuvent nous permettre d’entrevoir, et même de retrouver, le rapport poésie-société et remonter 
ainsi à l’histoire du groupe. Quoiqu’il en soit, cette poésie, bien entendu, est un phénomène collectif 
indissociable de sa culture globale. »indissociable de sa culture globale. » 

II.2.1. Tamedyazt timawit n tlawin  

         Deg tmetti tansayt ad naf tamedyat tebḍa ɣef sin, tin id-ttawin yirgazen akked  tin id-

ttawint tlawin, ad naf daɣen ula d leṣnaf mgaraden, tamedyazt n yirgazen s tewsatin-is, tin 

tlawin s twasatin-is, idgan n tmenna daɣen mxalafen. 

Ad d-naf tilawin ttawint-d tamedyazt anida ttnejmaɛent, di tala maḥsub deg yimeḍqan 

anida ulac irgazen, deg tmeɣriwin daɣen…atg d azuzen, aserqes amɛezbar, acewwiq… 

Tiwsatin-a anagar tilawin i tent-id-yettawin deg tegnatin yemxalafen, yal yiwet deg-sent 

tefka-as anamek d wazal deg tudert-is, imi d tiwsatin i d-yeskanayen  ayen tedder temeṭṭut 

taqbaylit ama d iɣeblan neɣ d lfuruḥ,  akken d-yenna M, Djellaoui(2007, 5) : « abaɛda 

tameṭṭut i yerrant leɛwayed di rrif izarfan-is mmeččen, nettat tettwali ɣas ur d-tenni tid itt-

yuɣen swawal usrid, tettaf  lebɣi-s deg usefru, yettili-as-d amzun d ucfiɛ, deg-s i d-temmel 

tuffirin n wul-is»10 s yin akkin tamedyezt n tlawin d tin icudden ɣer cna n zik. .                                     

   Deg tmetti taqbaylit gten lecɣal n tmeṭṭut, imi leɛtab yuget Ttawin-d kra n ccnawi s 

wacu ara t- ttunt,  iwakken ur  ttḥussunt s  wakud wa ad d-seknent ayen s wacu i ttḥulfunt. 

  Gar wid yebḍan taẓuri-a d tiwsatin ad d-nebder djellaoui (M), Bouammara (k), Maḥfoufi 

(M)… akk d wiyaḍ.  imi tuget n tewsatin-a d tilawin i tent-id-yettawin s ccna, imi tameṭṭut s 

yisefra n uzuzen i d-tettawi tijinatin-is. s tegnatin-a  n userqes i tettaf iman-is, akken daɣen mi 

ara tɛeddi ɣer unnar n lecɣal tettawi-d acewwiq yes-s i tettqabal taɛkemt n ccɣel ( azeṭṭa, tisirt, 

alqaḍ n uzemmur…).  

Tettawi-d daɣen tamedyazt n lfuruḥ, yecban (talalit n lufan, ṭṭhara, zwaǧ). taqbaylit tetteg 

urar, tcennu, tesbuɣur,  tettemǧadal s yisefra deg uzuzen n lḥeni. Tettawi-d daɣen ɣef tayri, 

ttnecraḥent gar-asent mi ara d-ilint di tala neɣ di lexla waḥed-nsent ttawint-d izlen ( isefran 

tayri), adekkar deg ẓẓiyara n lemqamat neɣ di lǧanaza. Tettawi-d ɣef lgirra, imi taqbaylit tufa-

d iman-is waḥd-s, imi argaz-is yeffeɣ ɣer udrar, dɣa daya i tt-yeǧǧan terra cnawi n lfarḥ di 

ṭṭerf,  tarfed cnawi n lgirra, Ihi tameṭṭut s tewsatin-a i tettaf iman-is akken id-yenna M, 

Djellaoui (2007, 127) : « s usefru i tferru ccedda, mi ara tekres».11  

Tamedyazt n tlawin drus n yimyura d yinagmayen i d-yerran lwelha-nsen ɣer uḥric-a n 

tsekla akken d-yenna M, Djellaoui (2007, 05):« ɣas akken isefra n ssenf-agi n tsekla s tidet 

dagerruj, ama di ɣef usekfel-ines ixus, drus maḍi n yinarmayen d yimyura i gerran lwelha-

nsen ɣer tewsatin-a timensayin, i yettmettaten d turdas, mkul mi ttɛddint leɛwam. Timawit 

leɛyub-ines la themmej deg-sent mebɣir tawant ».12 

                                                 
10 M, Djellaoui, Tiwsatin timensayin n tmedyazt taqbaylit, HCA/ 2007, p05 
11 Idem, 127 
12Idem, 05   

II.2.1.1. Tiwsatin timensayin n tmedyazt taqbaylit n tlawin 

II.2.1.1.1. Azuzen   

D tawsit n tmedyazt timawit, i yettwasnen s waṭas ɣer lxalat. Tawsit-a tettawi-tt-id 

tyemmat s tjinatin, d cnawi ḥninen, mi ara tɛeddi  ad tesgen mmi-s . Anida i d-yebder  

Djellaoui (M), yiwen  unagmay deg udlis-ines (2007, 13), P. Zoumthor d-yefkan tabadut  I 

ṣṣenf-ayi n tsekla , yenna-d : « azuzen d yiwen n ssenf n cna i yessen akk umaḍal… tamedyazt-

a  tcennu-tt tyemmat i ltufan-is, tessedhay-it yes-s akken ad yeṭṭes». 

 Yesbadu-tt-id Ǧellawi (M) (2009, 130) «  tettawit-id tyemmat s ssut ḥninen, mi ara ad t-

tthuzzu lḍufan iwakken ad as-d-yas yiḍes »13 

Ma d akken i d-yenna M. Mahfoufi deg udlis-ines (2006, 164), deg tbadut i d-yefka 

J.M.Dallet deg usegzawal n tefransist / taqbaylit ad d-naf yura-d « awal azuzen i d-yekkan seg 

uẓar (zn) s tbadut zuzen / zzuzen, anamek-is: (d ahuzzu, d usgan) ».14 

II.2.1.1.2. Aserqes 

D tawsit wezzilen n tmedyazt, tettawit-id tyemmat mi ara d-yekkar  mmi-s seg yiḍes d 

turart i d-yettilin gar-as akked lṭufan . Yenna-d fell-as Djellawi, ( 2009, 118) : « …Awal 

aserqes yekka-d seg wawal n taɛrabt “الرقص”, maca deg tutlayt n tmaziɣt yesɛa anamek- 

nniḍen, d turart i tetturar tyemmat d lḍufan »15. 

Ma deg tama- nniḍen awal-a aserqes, yettwassen deg waṭas n temnaḍin n leqbayel, maca 

llan wawalen- nniḍen it-imutlen tessexdam-iten teyemmat ɣer mmi-s. Annect-a ibeder-t-id 

Mahfoufi (M), deg udlis-is (2006, 281) yenna-d : « ….d asǧelleb n lḍufan ɣef tgecrar-is, 

syinnan n usefru s yiwen n unya[…]  (v. acteddu, acǧelleb, ajgelleb, asǧelleb, asttuhhu, as 

tutthu, atthu ».16 

 

II.2.1.1.3. Acewwiq   

D tawsit gar tewsatin n tmedyazt taqbaylit tamensayt. Yesbadut-id Djellaoui (M.), (2007, 

41) yenna-d : « Acewwiq d yiwet n tewsit gar tewsatin  n tmedyazt tamensayt, yusa-d yisem-

agi seg umyag « cewweq » yesɛan anamek cna n ssut ɛlayen yessakayen »17 

                                                 
13 Tijinatin وذلك حین ھدھدة الطفل قصد انزال علیھ سنة النوم,  تنشده الأمھات بألحان شجیة یقال لھا تھویدات"  .    
14 «ce mot est donné sous la racine zn, avec la définition suivante : zuzen /zzuzen :(bercer ; endormir).»  
فھي , غیر أن استعمالھا في اللغة الأمازیغیة تحمل دلالات مغایرة , "الرقص"لفظة مستعارة من اللغة العربیة " أسرقس"ولفظة "...  15           

        ".لا تعني الرقص بالمفھوم القاموسي بل تعني حركات المداعبة التي تخص بھا الأمھات الصبیان في المراحل الأولي من تربیتھم

                                            
16  «faire sauter le bébé sur le genoux en lui déclamant des poémes sur une rythmique scandée spécififique 
(v.acteddu, acǧelleb, asttuhhu, astutteh, attuhu ».  
17 M, djellaoui, HCA/ 2007, p 41. 

Tawsit-a anagar d tilawin i tent-id-yettawin deg lemqamat, zawiya, akken daɣen i tt-id-

ttawin deg temsalt yecban lqerḥ, mi ara yilli lmeyyet akken i d-tenna Ait Froukh, 1993.i d-

yebder Amezian (A) deg tezrawt-is (2008/2009, 53): « Acewwiq d tamedyazt n tlawin 

yettwacnan sumata ɣef laḥzen ».18 Akken daɣen tawsit-a n ucewwiq tkeččem deg unnar n 

tesreḍt (adekkar) annect-a yemmeslay-d fell-as M. Mahfoufi (2006, 279): « acewwiq 

saxdament deg unnar tawsit« n udekkar i yellan d ssenf n cna n tesreḍt ».19    

Acewwiq d tawsit, tettawi-tt-id tmeṭṭut, akken daɣen i tt-id-yettawi urgaz, Tameṭṭut mi 

ara txeddem lecɣal deg uxxam.  Ama uzeṭṭa, asendu … daɣen ttawint-tt-id d tejmaɛt mi ara 

tent-id-iqabel ccɣel yuḥwaǧen afus am ulqaḍ uzemmur, am daɣen i tt-id-ttawin yergazen di 

lawan n tfellaḥt am tyerza. Akken id-yenna Djellaoui (M) (2009, 144) : « Acewwiq ttawin-t-id 

yirgazen akken d aɣen i t-id-ttawint tlawin, maca akken i t-id-ttawint tlawin yettaṭṭaf akud deg 

tuget n lecqɣalat i xeddment, syin ɣur-s d tagnit i yettunefken i  tmeṭṭut iwakken ad senfali ɣef 

yiḥulfan-is ».20 

 

II.2.1.1.4. Adekkar  

Tawsit-a d ṣṣenf n tmedyazt tadeyyanit i d-yufraren seg waṭas gar leṣnaf-nniḍen, akken d-

yenna Mahfoufi (M.), (2006, 185): « D aẓawan n tesreḍt yeskanay-d s wudem amatu 

(Adekker) yesɛan aṭas n tewsatin.Awal-a talɣa-s tekka-d seg taɛrabt dikr»21. 

Yarna-d fell-as Djellaoui (M), (2007, 97): « D awal i d-yekkan si tutlayt n taɛrabt 

« adikr » deg unamek-ines d asiwel s yisem nuxellaq ilmend n usmekti d cfawat ɣef yinnan-

ines, d imi lqeḍra-ines d tameqqrant ».22 

 Tawsit n udekker tettili-d deg waṭas n tegnatin, ttawint-tt-id tlawin am akken daɣen tt-id-

ttawin yirgazen, akken id-yenna Ameziane (A) deg tezrawt-is (2008/2009, 53), yenna-d : « 

tamedyazt taddeyanit d tin yettwacnan sɣur agraw n yergazen imuqqaren ixuwniyen (axewni 

neɣ sɣun) tarbaɛt n tlawin imuqqaren tixewniyin (ttaxewnit) Tawsit-a ttawin-tt-id lexwan deg 

lemqamat, d temɛemrin »23. Akken daɣen i tt-id-ttawin deg lawan n lmut akken id-yenna 

                                                 
18 « Acewwiq c’est une poésie féminine chantée à thématique généralement mélancolique ». 
19 « Il est également utilisé dans le domaine du chant relgieux de type adekker » 
20 اشویق یؤدى من طرف رجال كما یؤدى من طرف النساء، غیر ان الملاحظ ھو ان تادیتھ من طرف النساء یستغرق مجالات اوسع نظرا   «

»الاشغال المنوطة بھن من جھة و كونھ فرصة سانحة للمراة ااتعبیر عن مكنونات النفس من جھة اخر لكثافة  
                                                                                 

21 « C’est la musique religieuse, désignée de façon générale (adekker), comporte plusieur genres, le mot adekker 

est la forme Kabylisée du mot arabe dikr ». 
22 M, Djellaoui, HCA/ 2007,97 
23 « poésie religieuse chantée soit lors des veillées funèbres par un groupe, d’hommes qu’on appelle ixewniyen 
(sing. axewni), soit le jour, par un groupe de femmes, appelées tixewniyin (sing. Taxewnitt) avant la levée de la 
dépouille mortelle». 

Bouammara (K.), (2005, 238): « d isefra mezziyen arzan tasreḍ, ttwacnan deg uxxam n 

lmeyet».24 

 

II.2.1.1.5. Urar 

 D yiwet n tegnit n lferḥ i yellan seg zik i yettwasnen ɣer leqbayel, akken d-yenna 

Djellaoui (M) (2007, 54): « D yiwen n wawal i d-yemmalen inumak n unecreḥ d tuksa n ḍiq 

yetwaqnen ɣer teɣratin. Urar yettwabna ɣef kra n wallalen d iferdisen ideg ara d-nebder:  

agraw n yimyuraren, rreḥba n ccḍeḥ, lleyru (aceqqer), aẓawan, abendayer naɣ ṭṭbel   

D tawsit n tmedyazt yesbadut-id Djellaoui (M.), (2009, 163) yenna-d: « Awal urar d isem 

n teqbaylit yesɛa assaɣ d tegnatin n lfarḥ… »25. 

Urar ɣer leqbayel d win iwumi fkan  azal, xedment tlawin daxel n uxxam s ṛṛeḥba n cḍaḥ, 

d uceqqer, tiɣratin akked d ubendayar,  akken daɣen i txedmen yergazen berra i uxxam neɣ 

deg useqqif . 

 

II.2.1.1.6. Azenzi n lḥenni 

 D tawsit n tmedyazt tamensayt i yeqqnen ɣer tegnit n lferḥ,  azenzi n lḥenni yebna ɣef 

yisefra i d-yettawi umedyaz, akken d-yenna  Bouammara (K) ɣef tewsit-a (2005, 238) : « 

Qqaren-as tuqqna lḥenni, d isefra n umqalaɛ gar sin n yimedyazen neɣ tmedyazen»26  

Am wakken daɣen id-yenna Djellaoui (M) deg tbadut d-yefka (2007, 73) : «Azenzi n 

lḥenni d yiwen n yisem i d-yekkan si temlilit ger sin imedyazen yettemxaṣamen s isefra zdat n 

tbaqit n lḥenni n yisli neɣ n teslit. Win i d-yufraren i netta i wumi yenza lḥenni s wudem 

azamuli, d netta ara yawin tarzeft n uqelmun i d-tessewjed lall n tmeɣra i swayed d-tcebbeḥ 

tabaqit n lḥenni yeččuren s tmellalin akked kra n tẓiḍanin ».27 

II.2.1.1.7. Amɛezber 

 D tawsit n tmedyazt taqbaylit,  yettili-d deg-s umjadel gar sin n yimdanen naɣ ugar, 

yal yiwen yekkat amek ad yini tikta-ines, akken d-yesbadu Djellaoui (M), (2007,79) yenna-d : 

«Amɛezber d yiwen n ṣṣenf n tmedyezt taqdimt, deg-s i d-yettili umjadel ger sin imeyazen, neɣ 

ger snat trebbaɛ. Yal tama tekkat lǧehd-ines i waken ad d-tessifrer tikta-s, ad d-tban nnig 

tayeḍ».28 

                                                 
24«ce sont de cours poémes religieux chanttés d’abord par une cantatrice et repris ensuite par le chœur au sein 
meme de la maison du défunt» . 

25
 ".تسمیة قبائلیة ترتبط معانیھا بمناخات الفرح  Urar - " أورار" تسمیة ال , 

26  K, Bouammara, OP, Cit, 2005 , Sb 237.  
27 M, Djellaoui, HCA/ 2007, p73 
28 M, Djellaoui, HCA/ 2007, p79 

Ɣer Ait Feroukh deg tbadut-is i d-tefka i ṣṣenf-a  n tmedyezt i d-yebder Djellaoui (M) deg 

udlis-is (2007, 79), tenna-d : « amɛezber, neɣ amɛeẓẓer d ambeddel n wawal s tmedyazt 

tusridt neɣ yettwacnan gar urgaz d tmeṭṭut, neɣ tamɣart d teslit-is, gar snat tlawin, neɣ ger sin 

imedyazen, gar snat tjemmuɛa am ( imawlan n yesli d teslit)… tikwal amɛezber yettɣal d 

amceččuew n tidet ger sin yemdanen ur nettemsefham ara».29  

 

II.2.1.1.8. Aḥiḥa 

 Aḥiḥa d tawsit gar tewsatin n tmedyazt tamensayt, d-yesegzayen i ḥulfan n tayri d-yettiln 

gar urgaz d tmeṭṭut, am wakken id-yenna Mahfoufi (M), (1988/1989, 110): « Aḥiḥa d tawsit n 

uẓawan, d-yessenfalayen ɣef iḥulfan, ama n lfarḥ neɣ n lqarḥ, d assaɣ yettilin gar wargaz 

akked ttmeṭṭut».30 

 Tawsit-a terza afrayan n tayri n tmeṭṭut, anagar d lxalat i t-id-yettawin, akken d-yenna 

Mahfoufi (M), ibder-d M.U.J.D anda d-yenna « tilawin i cennun aḥiḥa, ttnejmaɛent deg iḍ, mi 

ara d-ikrent, ttmeṭṭafent ifassen, ttɣennint aḥiḥa » 31 

  Anida ad d-naf daɣen M. Maḥfoufi yemmeslay-d ɣef tewsit-a (2006, 280): « d tawsit 

yettwacnan s ɣur tilawin ɣef tayri-nsent».32  Syin akkin ad naf mačči d tilawin kan i yesɛan 

ayen iwumi qqaren aḥiḥa. Ula d irgazen sɛen deg tama-niḍen “aquli”, Mahfoufi (M), (1989, 

111) yenna-d «ula d irgazen sɛan iḍrisen n tmedyazt i d-yettawin ɣef tayri ». 33 

 

II.2.1.1.9. Izli 

   D tawsit gar tewsatin n tmedyazt tamensayt, anagar d tilawin i tt-id-yettawin s yisefra, 

ttilin-d ɣef tayri. Akken d-tenna fell-as, Yacine (T.), (1990, 17): « laṣel n uẓar-is (Z L) 

anamek-ines d ccna »34.  

Tawsit-a tella seg zik, mačči ttawint-tt-id tlawin s lxuf, imi timetti zik teḥres mačči d kra. 

D ayen i yeǧǧan tilawin qarent-tt-id deg yimukan anda ulac laɛbad, tiswiɛin tettli-d tugnit 

anda i ten-id-ttawint deg tala, neɣ mi ara ad tili tmeɣra, ma seg tama n yergazen ad d-naf 

imeksawen i ten-id-yeqqaren mi ara ruhen ɣer laxla. Seg wid-ak id-yemmeslayen ɣef tewsit-

agi ad d-naf Bouammara (K), (2005, 238) yenna-d: «am yisefra neɣ leqwal, isefra sumata 

                                                 
29 Idem, p79 
30 « Aḥiḥa désigne donc un genre musical ou s’expriment les sentiments heureux et négatifs, qui correspondant 
aux relations existant entre un homme et femme ». 
31 «  Ce sont les femmes qui chantent l’aḥiḥa.c’est alors que femmes se lévent et, se tenant deux a deux par les 
mains, chantent l’aḥiḥa ». 
32 «Genre musical dans lequel se calssent les chants d’evocation amoureuse des femmes».  
33 « Les hommes posséde aussi des textes poétiques, d’évocation amoureuse». 
34 «  L’origine la racine (ZL) a probablement servi a désigner lz chant ». 

ttilawin, ttasen-d mezziyit ttmeslayen-d ɣef tayri, imi tawsit d tin yettwacnan tettwacḍaḥ deg 

urar lxalat, neɣ deg lexla akken daɣen i tettwacna deg uxxam sɣur tilawin mi ara xeddment 

lecɣal n wexxam». 35 

 

II.2.1.1.10. Tibuɣarin 

D tawsit n tmedyazt taqbaylit tamensayt, ttawint-tt-id tlawin deg tignatin yecban lferḥ, 

akken d-yenna Djellaoui (M) (2007, 63): « Tibuɣarin naɣ asbuɣer d yiwen n ssenf n isefra i d-

ttawint tlawinn di tegnatin n lfurn ». 

Am wakken d-yenna d aɣen ɣef wannect-a Djellaoui (M.), (2009, 177): « Tibuɣarin neɣ 

asbuɣer d isem n yiwet n tewsit n tmedyazt taqburt, tesɛa assaɣ d tegnatin n tuqna n lḥeni ama 

i yisli neɣ i teslit, naɣ deg lextana n weqcic, tawsit-a n tmedyazt tarza lxalat kan ssexdament 

deg-s ṣṣut-nsent mebɣir alalaen n uẓawan »36 

 

Taggrayt 

Deg uḥric-a nessaweḍ anida id-nessasen tasekla timawit, am wakken daɣen newwi-d 

awal ɣef tmedyazt deg tmetti taqbaylit, deg-s daɣen nemmeslay-d ɣef tmedyazt n tlawin, 

akked tiwsatin-is.  

 

 
                                                 
35 « comme les isefra ou leqwal, ces poèmes,en gènèrale fèminins, sont de facture courte et traitent 
essentiellement de l’amour ;mais les izlan sont chantès dans des cadres d’ènonciatiation prècis :urar lxalat, la 
fontaine ou, pour les bergers, dans la nature(lexla) ;ils sont aussi chantès à la maison pendant que les femmes 
accomplissent leurs travaux mènagers » . 

اللغة لم نعثر على ما  یقابلھا في , تسمیة لأحد الآنماط الشعریة القبائلیة التقلیدیة, Tibuɣarin neɣ asbuɣer –ثیبوغارین أو أسبوغر ,   36

ترتبط أصلا بمناسبة خضب الحناء " أسبوغر" باعتبار ان أشعار ال , "أشعار خضب الحناء " یمكننا فقط ترجمتھا بشكل تقریبي ب , العربیة

یؤدى بألحان نسویة فقط من غیر استعمال , ھذا النمط الشعري خاص بالنساء من دون الرجال. للعریس و العروس أو للطفل في حفل الختان

 ".الوقع الموسیقي  أدوات

Aḥric II 

ASISSEN 

D TESLEḌT 

Ixef I 

ASISSEN N TSUDUT N 

HOURIA CHIRADOU  

Tazwert 

Deg yixef-a, yessefk fell-aneɣ ad nefk tabadut n tsuddut, s yin ɣur-s ad d-nawi awal ɣef 

tḍebbalt deg tmetti taqbaylit, akked tmedyazt-is, s yin akken ad neɛreḍ ad nexdem aserwes gar 

yiḍebbalen akked tḍebbalin, akken daɣen ad nɛeddi ɣer usissen n tḍebbaltn Houria Chiradou, 

deg-s ad nmeslay ɣef tuddert-is...., rnu ɣur-s awal ad d-nmeslay ɣef tsudut n tḍebbalin tin n 

Houria Chiradou, deg uzwel-a ad d-nemmeslay amek i txeddem timeɣriwin, ɣer taggara ad d-

nemmeslay ɣef leqdicat-is deg umusu amesduklen. 

I.1.Tabadud n tsusddut:  

 

        Tasuddut ilmend n wakken i tt-id-yesbadu Dubois id-yebder K. Bouamara deg udlis-is 

(2005 : 30) : « d agraw n yilugan i nessemras deg taɣult* ameẓlay, une légitimité i d-

yettwasenfalayen deg usaḍuf »37. s tbadut-agi ad d-naf d akken yal taɣult s tsuddut-is, d 

yilugan-is i yerzan agraw i yettaken i yal yiwen deg-sen tawuri.  

 

I.2.Taḍebbalt deg tmetti:  

 

          Deg wayen i d-nenna yakkan ɣef tḍebbalin, ur tent-nettaf ara s waṭas deg temnaḍt n 

leqbayel, gar tid i yettwassnen ad nebder Messaad Himi, Rqiya Ugawa, akked Houria 

Chiradu...atg.  

Ihi awal-nneɣ ad tid-nawi ɣef yiwet gar tid i yettwassnen  di tmetti taqbaylit iwumi 

qqaren Messaad Himi i ɣef texdem fell-as tazrawt  Oulebsir (F), deg wayen i d-tegmer ɣef 

tḍebbalt-a, imi yal yiwen amek i as d-taḥka, fkan-as-d snat n tamiwin. Tamenzut teqqar-d belli 

turgga yemma-s, asmi tesɛa Messaad 3 n wussan di lɛamer-is, d akken yusa-d ɣur-s yiwen 

umegdal* deg targit, yessaxtar-itt gar sin n yiberdan, tidderɣelt n yelli-s naɣ tidderwect-is. Ihi 

nettat textar tidderɣelt n yelli-s Messaad.  

Ma d wiyaḍ ḥkan-as-d akken nniḍen, belli Sidi Lmuwfaq yussa-d srid ɣer Messaad, yessaxtar-

itt gar sin n yiberdan anda i as-d-yenna : « Ad m-sefruɣ aqerruy-im, ad m-kkseɣ allen-im, neɣ 

ad m-d-ffkeɣ allen-im ad m-kkseɣ aqerruy-im ». Ihi akka, mi telḥaq kraḍ n yiseggasen teṭṭef 

lahlek iwumi qqaren «tindaw»* teɛac akken almi temmut. 

Messaad Himi teqqel d taḍebbalt, asmi i tesɛa 15 n yiseggasen di lɛemr-is, mi yemmut 

gma-s yeǧǧa-d 7 n teqcicin, akked sin n warac, ur tufi ara d acu ara ččen, dɣa truḥ ɣer 

                                                 
37 « un ensemble des normes s’appliquant à un domaine particulier et définissant une légitimité qui s’exprime 
dans une charte ou un code ».   

ibaḍniyin ma zemren ad ttɛiwnen, ihi nutni ɛawnen-tt fkan-as-d abendayer n Ssadat. Seg yimir 

teqqel Messad d taḍebbalt, Mi ara teṭṭef abendayer ger yifassen-is yekkat iman-is isefra deg 

uqerruy-is rekkin. teqel tettwassen akk ɣer medden.   

  Ma seg tama n Rqiya Ugawa tedder d tagujilt, d tin yessefrawen si temẓi maca ur 

tessin ara ad ttewwet abendayar, imi di tudert-is ur t-teṭṭif gar yifassen-is, maca yiwen wass 

ḥetment tlawin ad twwet, seg wass-nni ar wassa yeqqel d arfiq-is, d allal s wacu tettɛeyyic  

iman-is akken d-tenna deg wawal-is: «lukan mačči d netta ad tt-ččen yiḍan ». Ur tettwasen 

ara kan deg Ɛazunen imi tettruh akk timnaḍen, yal yiwet s yism-is, nettat d taxunit tettwazdaɣ 

si temẓi-s dayen i tt-yeǧǧan tuɣal d taḍebbalt, qqaren-as medden tamusnawt n cna d ṭbel.  

 Tiḍebbalin-a, d tid d-yewwin abrid n cna, imi yal yiwet deg-sent, d acu i d-tesɛada deg 

tuddert-is, d ayen i tent-yeǧǧan ass-a ssefrawent, ttɣennint, kkaten-t abendayar, d annect-a i 

tent-iɛawnen fɣent-id deg ṭṭiq akked d lexsas i deg llant . d annect-a i aɣ-yeǧǧan ad neg 

tazrawt-nneɣ ɣef yiwet n tḍebbalt  gar tḍebbalin i musnawin deg tmetti taqbayilt, iwumi 

qqaren Houria Chiradou. 

 

I.3. Tamedyezt n tḍebbalin deg tmetti:  

         Tamedyezt n tḍebbalin, d tin yellan si zik, ttawint-tt-id tlawin deg tegnatin yemxalafen, 

am tegnit n lfarḥ yerzan zwaǧ, neɣ talalit, ṭhara, imi tignatin-a ttilint-d s tewsatin yemxalafen, 

d urar neɣ d acewwiq, d asbuɣer neɣ d amɛezbar, maca tawsit-a ur ttenttaf ara s waṭas deg 

tmetti taqbaylit, imi tiḍebbalin ur ugtent ara, anagar deg-sent ad tent-naf deg temnaḍ n uqbu, 

tezmalt, At Ɛebbas, At Mlikech, At Sellam.  

 

I.4. Aserwes gar yiḍebbalin, d tḍebbalin: 

       Iḍebbalin neɣ tiḍebbalin, si zik i llan deg tmurt n Leqbayel, maca tella lemgirda gar-asen 

,imi amezwaru iɛeggalen-is d wid yezgan, anida ad d-naf win i d-yettawin tamedyezt, akked  

wiyaḍ i iteddun yid-s, am Si Lbacir Amellah akked  Qasi Ibudraren, Wahab,  nutni gar wid 

yesnen, ad wwten  abendayer, maca iḍebbalen-a d wid yesɛan tarbaɛt, imi yal yiwen deg-sen , 

d acu d tawuri i yeṭṭef, akken i d-yenna Rahmani (1939:91), i d-tebder  Oulebsir,(F) deg 

tezrawt-is (2009/2010 :26) :«d agraw n yinaẓuren amḍan-nsen yettawi alma d mraw, sin d 

iɣeyaṭen, wayeḍ d aḍebbal yekkat ṭbel, sin d iɣennayen, yiwen d afarkus, sin alma d ukuẓ d 

iceṭṭaḥen »38.  

                                                 
38 « Ces troupe de musiciens sont composés en moyenne de (10) membres : deux joueurs de clarinette iɣeyaṭ en, 
un joueur de tambour  ṭbel, deux cahanteurs  iɣennayen, un danseur aferkus, deux à quatres danseus timceṭaḥin »  

Ma deg tama n tḍebbalin, ur ugtent ara s waṭas, ad tent-naf deg temnaḍt n Akbou, 

Tazmalt, At Ɛebbas, At Mlikech, At Sellam, gar-asent ad d-nebder Messaad Himi n At 

Mlikech, i texdem fell-as Oulebsir (F), deg tezrawt-is, akked  Rqiya Ugawa i yellan d 

taḍebbalt deg temnaḍt n Iɛezunen i d-yezgan deg tɣiwant n Akbou, ixedment fell-as snat n 

tnelmadin n Tseddawit n Bgayet (Iskunen Suraya akked Iɛebbassen Nassima), Deg useggas 

(2006-2007). Akked d Houria Chiradou i ɣef fell-as ad d-nexddem tazrawt-nneɣ. Imi 

tiḍebbalin-a d nutenti i d udem agejdan, mi ar d- tili tegnit n lferḥ am zwaǧ neɣ talalit, ṭṭhara. 

Nutenti ifardisen-nsent ur llin ara timezgiyen, ttruḥunt waḥed-nsent, ur sɛint ara tarbeɛt, tid i 

d-yettalsen naɣ ticeṭṭaḥin, ttilint n At wexxam neɣ d timaɛraḍen. 

 

I.5.Asissen n tḍebbalt Houria Chiradou: 

 

I.5.1. Tudert-is 

Houria Chiradou d yiwet n temɣart iwumi qqaren Ḥuta, i yesɛan di lɛamer-is 61 n 

yiseggasen. Lassel-is n Tqarbuzt, tlul tettwarebba-d deg Tezmalt, tekcem ɣer uɣerbez am 

nettat am tiyiḍ maca teɣra sin n yiseggasen Kan iḥebsit baba-s, sebba-s d gma-s imi tarba 

temeṭṭut-is yenna-as ad tt-id-nejmaɛ s axxam iwakken ad as-teqdec. Deg wasmi id-teḥbes deg 

uɣarbaz d nettat txeddem ɣef tmeṭṭut n gma-s, almi id-yussa mmi-s ɛammi-s n wargaz n 

wetma-s dɣa qeblen fkent tezweǧ d tamezyant di lɛamer-is 16 n iseggasen, imi ɣef akken i d-

tenna: zik imawlan ur ttcawaren ara taqcict imi ur tesɛi ara lḥeq ad tefk rray-is deg temsalt n 

zwaǧ.                                                                                                                            

 Houria Chiradou, akken meẓẓiyet tesɛa kraḍ n dderya, Housam akked Merzouk, d yiwet 

n teqcict iwumi tefka isem Kahina. Ihi nettat teqqim deg uxxam-is ayen s yekteb Rebbi tuɣal-

d tewwi-d yid-s Marzouk d Kahina ma d Houssam yekkes-as-t wargaz-is. Ihi nettat seg wasmi 

i d-tuɣal s axxam n baba-s tugi ad tɛiwed zwaǧ ɣas akken d tuzyint d tucbiḥt n ssifa, teqqim 

ɣef warraw-is, akken id-tenna: Tazemmurt tereẓ ɣef wayen turuw. Imi teḥsa d akken ma 

tɛawed zwaǧ teǧǧa-d arraw-is ad ɛicen deg yir liḥala, ur tezmir ara ttefreq tassa d wayen 

turew.  

Houria gar tlawin yesɛeddan lḥif d ṭṭiq n yimawlan terna tid n warraw-is, imi nettat 

tsebbel tarwiḥt war nuklal ɣef tarwa-s, iwakken ad d-kren d irgazen d tlawin. 

I.5.2. Zzwağ-is                    

 

  Zzwaǧ n Houria  yella-d  seg wasmi i terzef ɣer wexxam n weltma-s , i d-yezgan deg 

tqarbuzt, dina itt-yessen mmi-s εammi-s n wargaz n weltma-s i wumi qqaren : M.Akli, taεejb-

as, yetebε-tt ɣer wexxam n yimawlan-is, ixeṭb-t, fkan-as-tt wuxxam-nsen asmi i tesεa  di 

laεmer-is 16 n yiseggasen. 

    Argaz n Houria d aselmad deg uɣerbaz, ɣef akken i aɣ-d-tenna deg useggas amezwaru                                                                                                     

yettawi-tt yid-s anda i yesselmad, umbeεed uɣalen gren-d yimawlan n wargaz-is iman-nsen, imi 

ur d-as-n-yaεijb ara lḥal mi it-yettawi yid-s. Ihi Houria terra-tt tmara, teqbel teqqim deg uxxam n 

lwacul, txeddem lecɣal am nettat am tnuḍin-is, txeddem tid n wexxam, terna tid n lexla, tettḥucu, 

tettneqqil, tettagem-d di tala, tselleɣ, ɣas akken deg uxxam n baba-s ur txeddem ara tafellaḥt.  

   Houria tesɛa sin n warrac Houssam d Merzuk akked  teqcict Kahina, teqqim 7 n                                                                                                           

yiseggasen deg uxxam n wargaz-is, d ayen  i as-iketben, tuɣal-d s axxam n baba-s, tewwi-d 

yid-s sin n warraw-is aqcic d teqcict , Merzuk akked  Kahina, ma d wayeḍ yekkes-as-t azal n 

7 n yiseggasen, ɣef akken id-aɣ-d-tenna ur twalent ara wallen-is almi d asmi i as-tid-yerra s 

lebɣi-s, akken i d-yenna Boulifa (S), (1990:33) : «Nettat d tayemmat tilemẓit, tewwi-d mmi- s 

ɣer ddunit s lferḥ, tettḥarab fell-as s wayen akk tesɛa, tessufeɣ luxbar, s wezday n lqed dakken 

yerna ɣur-sen uqcic »39.                                                                                                                                        

Annect-a akk n wuguren id-temlal  Houria deg zzwağ-is, sebba-s d alews-is d tmeṭṭut-is.  

   I.5.3.Tuddert-is send zwağ-is: 

      Mi tebra Houria, tuɣal-d s axxam n yimawlan-is, nettat akked d warraw-is, terfed   baba-s 

i wumi qqaren Chiradu Houssam akked yemma-s, almi wḍen laεfu Rebbi.  

 Tkemmel tamɛict-is d warraw-is, tesker-iten-d di lḥif, ɣas akken ẓẓay fell-as taɛkemt, imi deg                                                                                                                      

yiḍ d wass, tufa-d  iman-is d tamizrayt ɣef warraw-is, iman-is kan i tettḥebbir, maca nettat ur 

teɣli ara, tebges, teṭṭef snat n twwuriwin, nettat i d tayemmat d nettat i d tababa-tt, rnu ɣer 

waya d nettat kan i sεan warraw-is, ulac wayeḍ-nin neɣ tayeḍ-nin.  

 Houria tessemɣer-d arraw-is, s kra lecɣal-at i as-d-tettawi yemma-s ɣer tlawin n medden.                                                                                                                             

Asmi tella yemma-s deg tudert-is, txeddem-iten deg uxxam am uẓeṭṭa, taḍuḍt, maca annect-a 

yella-d s tufra n baba-s d watma-ten-is, axater limer ad εelmen ad zaεefen fell-as, acku nettat 

d tamnafeqt.  Imi ɣef wakken i aɣ-teḥka tuɛar temɛict zik-nni, imi tameṭṭut ayen tebɣu 

                                                 
39 « La jeune mére qui vient de mettre au monde un fils pare avec rgueil sa tete du bijeu spécial qui dit apprendre 
à tous qu’elle a donné le jour à un hmme». 

txedmet, ad asinin medden d lɛib, ma tmuqel ula deg ṭaq ad tečč tiɣrit akken d-yenna Boulifa 

(S), (1990: 51) deg udlis-is «tameṭṭut taɣli seg temẓi-s, mi d-tlul ur tesɛi awal d lḥkum deg 

tmetti, war ccan»40.  

 d aɣen tameṭṭut tamnafaqt ur tetteddu ara ɣer tmeɣriwin, tettɣama kan deg uxxam, ma temceḍ 

ur ilaq ara ad tt-id-yaf umɣar-is, neɣ alewes-is, acku imir-nni s taɛyiben s wannect-a,daɣen 

tameṭṭut zik ma d telli s tadist ma yella yejba-d wargaz-is ad teqqim acku tettṣeḍḥi,arnu ɣer 

wayen yugaren akk aya lṭufan ma yettru , ur tezmir ara ad as-tfek ad yeṭṭeḍ madam amɣar-is d 

ulus-is deg uxxam, daɣen mi ara ad tebɣu kra ilaq ad tt-iciwer, ma yugi yiwen seg At uxxam 

ur txeddem ara ayen, alma rḍan akk, akka i d tamɛict n tlawin  zik-nni. 

Akken d aɣen i aɣ-d-taḥka nettat, tesɛedda-d mačči d kra, txeddim ɣer tlawin n medden, maca                                                                                                                         

llant tid ur ttisaxdamen ara, imi nettat dtucbiḥt n ṣṣifa, llant kra ttismin, tiyaḍ d lxuf, imi 

ttgallant s tekkes irgazen-nsent, yerna nettat d tağğalt.  

 Nettat mačči yiwen n uxddim, naɣ sin i taxddem deg tuddrt-is, i wakken ad sker arraw-is,                                                                          

tmuger-d uguren, tsεadda- d lmaḥna maci d kra, mačči tessaweḍ anda i tesɣer arraw-is,s 

muɣr-iten-d, almi wwḍen d irgazen dtlawin ,uɣalen s ixddem-nsen,d twaculin-nsen. 

 Ɣer taggara mi tekfa Nna Houria ameslay-is tesnuger-d s yiwen lemtel, tenna-d Tazemmurt 

tareẓ ɣef wayen turew. 

 

I.6.Tasuddut n tḍebbalin, tin n Houria:   

         Tiḍebbalin am nutenti am yiḍebbalen, dacu kan ttemgaraden deg tudssa n tsuddut-nsen, 

imi tasuddut n tḍebalin iɛeggalen-is ur llint ara d timezgiyin, gar teḍebbalin-a ad d-naf Houria 

Chiradu d yiwet seg-sent, iɣef ad d-nawi ameslay, imi tameṭṭut-a d tin iqedcen iman-is di 

tmeɣra, ur tesɛi ara tarbaɛt, nettat i d aqerruy agejdan, d tamedyazt d taḍebbalt, tettawi-d 

tizlatin, akken daɣen tekat abendayer, maca di tmaɣra ttilint tlawin i d-yattalsen akk d tid 

iceṭḥen ama n At uxxam neɣ d timaɛraḍin ( tilawin yesnen), deg wayen  i d-tenna Na Houria d 

akken tamɣra xedment daxel, naɣ berra n uxxam, naɣ deg uzniq, mi ara ad d-lḥaqen iqeffafen, 

akken i d-yenna  Mahfoufi (M), (2006: 77) : «d turart n uẓawan d cḍaḥ, i d-yettilin ama daxel 

n wexxam, naɣ deg ufrag, naɣ asqif, naɣ aɛric, naɣ d uzinq ». 41  

                                                 
40« L’infériorité de la femme se manifeste dés sa naissance, qu’elle n’a pas de pouvoir dans la societé, que son 
role est nul».  
41 «de jeu musical dansé se déroule soit à l’intérieur de la piéce principale de la maison traditionnelle 
d’habitation, axxam, soit dans la cour de celle-ci, afrag, asqif, ou aɛric, soit, enfin, sur la place du quartier».  

Taḍebbalt mačči di tegnit n zzwaǧ kan id-tettili, imi nettaf-itt deg tegnatin-nniḍen yerzan lferḥ 

am ṭṭhara, talalit n lṭufan…akken i d-tenna Yasin (T), (2008, 35): « Tamaɣra d agezzum n 

wayen i d-yettalsen yal-ass, d lfarḥ, d turart »42   

                                                                                                                                                                                

I.6.1. Houria d taḍebbalt: 

  

      Ayen i yeğğan Houria tessefrew, d lḥif d ṭṭiq d wurrif n zik-nni, deg usfru ɣer ucewwiq, 

deg usbuɣer ɣer udekkar.    

Nettat d tamedyazt seg wasmi tella ttamctuḥt, ɣef akken i d-aɣ-d-tenna, teɣra ssin n                                                                    

yiseggasen kan deg uɣerbaz, s waya i tebda tettaru isefra-ines, s yisekkilen n taεrabt, i wakken 

ur s ttruḥun ara, maca tessfraw deg uxxam kan s tufra, mi ara tεeddi ad tẓeṭ, naɣ mi ara teftil 

seksu i tlawin.  

tella tettɣenni kan deg tmeɣriwen i tt-yeqqarben, ur tettruḥ ara ɣer tid n medden, almi d                                                                                                    

yiwen n wass, tettunaεrad temdakelt-is ɣer yiwet n tmeɣra, i ixeddem yiwen bucamar n 

Akbou, dɣa teḍleb deg Nna Houria  ad teddu yid-s i wakken  ad xddment tameɣra jmiε, deg-s 

d lmwansa deg-s d tamεiwent, dɣa teqbel  Houria tedda yid-s, seg wass-nni tuɣal  mussanwet 

ɣer medden, tuɣal txeddem ula d nettat timɣriwen .   

 

I.6.2.Aemk tcennu 

 

      Aṭas n wid yebɣan ad d-aren ansayen n zik, ad εiwden ad aḥyun urar lxalat, imi seg zik ad 

d-naf d urar i yettmuddun cbaḥa i tmɣra, dinna i ttaffen medden i man-sen, ama s unecraḥ, 

naɣ s zzhu akked d tuksa n lxiq, akken id yenna   Bouamara  (K.), ( 2004, 41) : «Seg zik yella 

uḍebbal deg tmeɣriwin n leqbayel»43. 

 

       D annect-a i yeğğan ixxamen n tura, ttruḥun ɣer tḍebbalt-a, iwumi  qqaren  Houria, imi 

cuqq n medden ad ḥyun uraren n zik, imi ur ugtent ara tḍebbalin ladɣa deg temnaḍt n tezmalt, 

tella nettat kan, imi imdanen d wid yeṭṭafaren ssenf-a n ccna aqbur Yenna-d fell-as Salhi (M) 

(A), (2011, 52) : « …Acennay d win icennun tamedyazt »44. 

 

                                                 
42 « La fete, c’est la rupture de la routine quotidienne vers la gratuité, la joie, le jeu. »  
43 « La tradition des idebbalen était certainement tres ancienne ». 
44 « [….] sert spécifiquement à designer le poéte-chanteur. Le terme acennay aussi » 

  Houria tenna-d: mi ara ṭṭfaɣ abendayar gar ifassen-is amecṭuḥ amuqqran ad yekkar ɣer 

tqaɛet, mebla lebɣin-nsen  

                                                                                                                                                                                            

Imi tamṭṭut-agi tedda-d seg tiga-d i ḥemlen abrid n cna, tefka-as azal deg tuddert-is, nettat d 

tamedyazt, d taḍebbalt, tettawi-d isefra ɣef lḥif-is, akked d lḥif n medden. Akken d aɣen i d-

tettawi icewwiqen, asbuɣer, dekkar, ama n lferḥ neɣ n lqarḥ.   

     Houria ɣef akken i ɣ-d-taḥka zik, uqbel ad ttisinen medden, t-cennu s tufra, imi                                                                                                                          

deg lweqt-nni d lɛib ad yeffeɣ ssut n tmeṭṭut xarsum sdat n yirgazen, maca tura tbeddel 

teswiɛt, tura tettɣenni ɛinani, tuɣal mussanit, aṭas n wid i tt-yessnen  d taḍebbalt, rnu ɣer waya 

ur txeddem ara kan deg yiwen umkan, tetteffeɣ ɣer wanda-nniḍen, isem-is inuda-d aṭas n 

temnaḍin n  leqbayel .                                 

 

I.6.3.Timnaḍin anida i txeddim timeɣriwin:   

 

Houria ɣef wakken i aɣ-d-teḥka, mačči ɣer yiwen umkan  i tettruḥ, txeddem timaɣriwin deg 

mkul amkan, anida i as-d-luɛan  ad tt-ruḥ, yerna nettat tettuxelles ɣef ixeddim-is, imi ulac 

leɛtab mebla lfayda, yerna d At tmeɣra i tt-yettawin, i tt-id-yettaran, ma tusa-yas-d tmeɣra s 

lqerb, tettuɣal s axxam-is, ma yella s lebɛid, tettnus deg uxxam n tmeɣra.  

  Ihi Gar temnaḍin i tettruḥ Houria, txeddem timeɣriwin akken i tent-id-tebder, tettruḥ                                                                                                                             

ɣer At Wartilen,Tala n Tiɣi,Akbou, Taqarbuzt, Curfa,Iɣil Ali,Ginduz,Seduq,Tazmalt,Semɛun, 

Cmini,Sidi Ɛic...akked d temnaḍin-nniḍen. 

     Ihi Houria musnawet deg waṭas n temnaḍin deg tmurt n Leqbayel, ttawin-tt medden                                                                                                     

d amedya deg ccna-ines, ladɣa abendayer-is. 

 

I.6.4.Tameɣra: seg wasmi tebda almi tfuk: 

I.6.4.1. Amek txeddem tameɣra: 

 

      Ɣef akken i aɣ-d-temmslay Houria, tenna-d belli  nettat, mi ara  taweḍ ɣer wexxam n 

tmeɣra starḥiben yis-s akken ilaq, tettaf amkan-is iheyya, ma yella telḥeq di lawan n lfaḍur ,ad 

tt-ruḥ ad tt-fḍar, ma d lawan lqehwa ad tsew gar tlawin,  ad d-tuɣal ɣer umkan-is, akken kan 

ad tessewjed  iman-is, ad d-terfed acewwiq "ad sselliɣ ɣef Nnbi", imi nettat tebeddu tameɣra-s                                                                                                                               

ucewwiq, tettawi-d  5 almi d 6 n yisefra, i wakken ad twennaε tmeɣra-s s ubendayer ad teṭṭef 

gar yifassen-is, xarsum mi ara yaḥmu, imiren kan ad tarfed tizlit tessen, ama-ines neɣ tid i d-

teḥfeḍ yakan, am tezlatin n Crifa :mebruk lεers , sniwa d ifnğalen….akked d tid n zik freḥ aya 

axxam ifuk ṭṭlam, ad taya tejba-d teslit ….. 

      Akken daɣen i txedem yiwet n tezlit ɣef watma-ten, tenna-d aṭas tt-id-yessuturen deg 

tmeɣriwin, imi tɛejeb-asent akk i tlawin.   

     Deg  usteqsi i as-nefka i Houria, tenna-d d akken nettat ur tesεi ara tarbeɛt, iman-is kan i                                                                                                                                                   

tettruḥ ɣer temɣriwin, maca myal tikkelt ad truḥ ɣer tmeɣriwin n medden, tettaf d inna tilawin 

i tt-id-yettεawanen , ama deg Tulsa neɣ aceqqer neɣ deg teɣratin , tilawin-a d tilint n At 

wexxam neɣ d timaεraḍin, maca tid yessnen, llant daɣen tid i as-d-yeqqaren d acu ara d-

tɣenni, iwakken ad krent ad ceḍḥent, imi yal yiwwet d acu  tḥemmel, dɣa Houria tetteddu-

asent deg lebɣi, tettawi-asent-id tizlatin ta deffir tayeḍ akken d-yenna  Djellaoui (M), (2007, 

55) :  «  urar-a  n tlawin mucaɛ aṭas, imi deg-s i d-ssebganent tidma ayen sɛant d tahuski d 

ccbaḥa, d wayen yellan d tmusni d ccṭara di ccḍeḥ neɣ deg yisefra »45 . Kan akken urar 

yettkemmil, alma d asmi ara d-taweḍ teslit. 

 

   I.6.4.2. Amek ttmagaren tislit: 

                                                                                                                                                                                     

 Ad krent akk tlawin imir-nni, iwakken ad magrent tislit s ubendayer akked  teɣratin, 

imi ɣef akken i d-tenna Houria, d akken aṭas n teqcicen i ḥemlen ad ddunt s zzhir n ubndayer, 

ɣas di lawan-nni kan iɣef ad wḍent, imi beqqunt ad d-kecment yis-s. Imi aṭas n wid i 

yessaramen ad d-uɣalent ɣer wuraren n zik, tiqcicen d warrac yeffeɣ-iten leɛqel seg cḍeḥ, 

tilawin s lewliwent, tiyaḍ ttserfiqent, ma d zzhir n ubendayer i jbeded wid naɣ tid ur necḍiḥ 

ara ad kkren ad ceḍḥen, akken i d-inna Houria:  d tamaɣra n ubndayer i cebḥen xir n  DJ. D 

wakken id yenna Bouamara (K), ( 2004, 41) : « Aḍebbal xeddmen-t leqbayel d tarzeft deg 

tmeɣriwin  imi ɣur-s azal  meqqren, ma yella nga-as tameɣra i ḥed iqerben s yiḍebbalen, 

tameɣra n ṭṭbel d lɣiḍa »46 

 

 

 

 

                                                 
45 Op, Cit. 
46 «  C’est le plus beau (ou convenant) et le plus cher spectacle qu’on pouvait offrir à un proche : tameɣra n ṭṭbel 
d lɣiḍa (i.e « une fête animée par les tambourinaires et les joueurs de hautbois »   

I.6.4.3. Mi ara d-taweḍ teslit: 

 

       Mi ara d-kcem teslit ad ter ɣer texxamt-is ad ttestaɛfu, ma d lɣaci ad ruḥen ad ččen                                                                                                                   

win ifuken ad yaɛnu amkan-is, akken alma ččan akk, syin akkin ad nnejmaɛen lɣaci ɣer yiwen 

umkan, anda yella wurar, ma taḍebbalt d At uxxam i as-ixedmen amḍiq.  

      Syin akkin ad teddem Houria abendayer-is gar yifassen-is, imiren kan ad terfed tizlit 

yerzan lfarḥ, ama tid d-teḥfeḍ ɣer tiyaḍ neɣ  tin i txeddem nettat anida i as-teqqar:   

 

 

 Ala ala ala                                                                                                                                                                                 

Deg lɛid ul-iw yettru                                                                                                                                              

Ala ala ala                                                                                                                                                                    

Deg i lɛid ul-iw yettru                                                                                                                                                                                                    

Ala ala ala                                                                                                                                                                  

ttrajuɣ gma ad yejbu                                                                                                                                                    

Ala ala ala                                                                                                                                                                  

Gma yezla aɛejmi                                                                                                                                                                                                   

Ala ala ala                                                                                                                                                          

I ɣufer-iyi-d s tqerɛit n lju                                                                                                                                                     

Ala ala ala                                                                                                                                                                          

Deg  lɛid ul-iw d amuḍin                                                                                                                                           

Ala ala  ala                                                                                                                                                                  

Ayɣer teksem tiɣerdin                                                                                                                                                            

Ala ala                                                                                                                                                                                    

Gma yezla aɛejmi                                                                                                                                                            

Ala ala ala                                                                                                                                                                     

Iɣufer-iyi-d s tẓurin                                                                                                                                                                                                                

Ala ala ala                                                                                                                                                                              

Deg lɛid ul-iw yinuɣna                                                                                                                                           

Ala ala ala                                                                                                                                                                                                                   

Rjiɣ  gma d-yas ɣur-i                                                                                                                                                                

Ala ala ala  

Gma yezla aɛejmi                                                                                                                                    

Ala ala ala                                                                                                                                                                 

Iɣufer-iyi s lpatisri                                                                                                                                                  

Ala ala ala                                                                                                                                                               

Lweqt-a ur yelhi                                                                                                                                                          

Ala ala ala                                                                                                                                                         

Tfuk raḥma deg lɣaci                                                                                                                                                       

Ala ala Ayɣer I tnekrem taqcict                                                                                                                                          

Ala ala ala                                                                                                                                                                        

Nettat yeǧǧa-tt-id Rebbi                                                                                                                                                                        

Ala ala ala                                                                                                                                                                         

Lweqt-a d bu tmenqes                                                                                                                                                                          

Ala ala                                                                                                                                                                     

Ul-awen ččuren d nnḥas                                                                                                                                                

Ala ala                                                                                                                                                                                                  

Ayɣer i t-neqsem taqcict                                                                                                                                                         

Ala ala                                                                                                                                                                           

Nettat yeǧǧa-tt-id Rebbi   

                                                                                                                                                                                

Akka i yettkemmil wurar s cḍaḥ d uɣenni, alma d ayen yefra wurar, syin akkIn yal yiwen ad 

ya3nu axxam-is, ma d Nna Houria akken i ɣ-d-inna, ma s lqerb ad tarren s axxam-is, ma yella 

s lbe3id ad tnes alma d azekka-nni, ad tarren s axxam-is. 

    Gar wuraren i taxdem Houria, urar itiṭuḥen tmeslay-aɣ-d akken ciṭuḥ fell-as, tenna-d belli 

subben-d At Mlikech i yellan deg Warεi, nettat mi tebda  urar ur taḥbis, ur tteğğin ara ad-

tesnufes, seg tezlatin ɣer ucewwiq, ma truḥ kan ad tessusem  ad as-d-innin arnu-d ,                                   

imi ass-nni win yes3an leɣbayen ad ten-yettu.  

Nna Houria tettawi-d 3 alma d 4 n tezlatin, tettseggim s ucewwiq, akken-nni alma 12 n                                                                                 

yiḍ, abendayer mazal yekkat, tiqcicen akked  tlawin  ttekrent-d snat tlata ɣer tqa3et ceṭḥent, 

tiswiɛen ur ttaṭṭafent ara iman-nsent, ɣellint-d d tarbbaɛt ɣer tqaɛett ,ula d arrac i mecṭaḥ d 

ttmɛanaden gar-asen . 

I.6.4.4. Tuqqna lḥenni:                                                                                       

     Ma deg wayen yerzan tuqqna n lḥenni, i yellan d ansay, ixedmen Leqbayel seg zik deg 

temsalt yaɛnan zzwaǧ akken d-yenna Djellaoui (M), (2007, 65):«lḥenni d yiwen uzamul lfeḥ, 

yettḥarab ɣef win ara t-yeqqnen, iɣellaq sdat-s tibbura n ccer, yettaftaḥ tid n rbeḥ d lxir »47 . 

 

I.6.4.4.1. Ṭeslit 

 

     Mi ara d-yaweḍ wass uqbel asensi, ad ruḥent tlawin, ad d-awint aman deg tala, i tteddun ur                                                                                                                    

teqqur ara dtanaṣlit .umbaɛd ad dment aman-nni, ad ten-sensent i yitren deg yiḍ.  

       Azekka-nni sbaḥ mi ara d-tekker teslit, ad teccucef yis-sen, maca ilaq ad d-teǧ cwiya i 

wakken ad d-saḥlulint yis-sen lḥenni, ma d tilawin-nniḍen ad ruḥent ad heyyint aḍebsi n zik 

yettwaxdem-n s wakal, ad sersent deg-s 3n yifarawen n usefsaf, 3 n yijujen, 3 n tmellalin, 3 

iɛeqqayen n ttmar, annect-a akk tenna-d i wakken ad yettargigi wargaz-is fell-as, syin akken 

ad dment cwiṭ n sker iwaken ad iẓiden wussan-is, umbaɛd ad d-arnunt snat n tlawin ara s-

yeqnen lḥenni, maca ilaq d tid  yesɛan zzhar, ḥemlen-tent yergazen-nsent, yerna ur brint ara .  

       Mi ara fakken ad d-arnunt snat n temɣarin ara yesbuɣren i teslit, ad ceɛlent snat 

tcemmaɛin, ma d tislit ad teqqim ɣef tarbut d uxellal, wa sɣument udem-is s waḥram, umbeɛd  

ad d-bdunt ad as-sewtent lḥenni anida i as-qqarent : 

 

Awi-d afus-im                                                                                                                                                              

Am neqqen lḥenni                                                                                                                                                                           

I yecbaḥ wukyis i tuɣeḍ                                                                                                                                               

Rebbi ad aken-ihenni                                                                                                                                             

Awi-d afus-im                                                                                                                                                              

Ayell-is n ljid                                                                                                                                                                       

Am neqqen lḥenni                                                                                                                                                            

Ar uxxam ajdid  

 

I.6.4.4.2. isli 

                                                                                                                                                    

Ma deg wayen yerzan lḥenni n yesli, yettili-d ma qrib ad yefru wurar, ass n usensi, ad d-

qimmen kan At wexxam, imir-nni ad ruḥen wid-ak ad yawin isli, leɛmum,d lexwal akked  At 

                                                 
47 Op,cit 

maten-is, ad as-d-selsen abernus, ma d tilawin ad tent-id-afen heyyant-d ɣer uḍebsi lḥenni 

akked sskar, rnu ɣer waya xeddmen-as cwiṭ n uḍemmin, umbɛied ad as-ceɛlen ticemmaɛin 

akken i as-xeddmen i teslit, syin akkin ad sarsen isli gar-asent, wa ad-as-iwten lḥenni deg 

ufus-is, qqaren-as«lwesma»,umbeɛd imawlan-is, xwal-is, ad ɛeddin akk ad as-fken idrimen 

akken yella deg usbuɣer :  

 

Qareb alaxwal                                                                                                                                                       

Iyellan d icqiqen                                                                                                                                                                              

ad t-kumsem adrim                                                                                                                                                         

Ilbaz meẓẓiyen 

 

      Mi fukken di tuqna n lḥenni, s sarḥent tlawin i teɣratin n beddu n wurar, tin yessusmen ad 

d-tentaq tayeḍ, taqaɛett tettaččar, akken d-yenna Djellaoui (M) (2007, 67): «Mi qqnen yeslan 

lḥenni, tettwarfed tqedduḥt, ad d-ḍillent teɣratin n beddu n wurar, tulawin swejdent iman-

nsent, zzint-d d ameqyas, talemmast d rreḥba n ccḍeḥ iɣer i d-ɣellint tlawin yiwet yiwet»48  

 

I.6.4.5.Agezzum n frizi: 

        Agzum n frizi n teslit d ayen yellan seg zik, d ansay aqburi d-ǧǧant lejdud, i wakken 

asma ad gezmen fell-as, neɣ ad as-begsen, teslit-nni ad tuqqel d taqcict-nsen. 

        Ansay-a yettili-d azekka-nni, mi ara tɛeddi teqcict ad bekkar, ad truḥ ad tecucef, mi ara 

tfak, ad tt-beddel taqendurt, ad teqqim , syin akin  mi ara yettwač imensi,syin akken ad 

qerbent tid  ara s-imecḍen i teslit,maca tid yesɛan zhar am wakken n lḥenni,umbaɛd ad d-

ruḥent tid iqqarben ar wexxam iwakken ad as-buɣrent, mi kfan ad d-aslaɛint i win ara as 

igezmin frizi , wa ad-as-yebges tabaguzt,ad yarnu ad as-yefk iṣurdiyen ,maca win ara s 

igezmen frizi ilaq ad d-yili d ameqqran deg uxxam, d amɣar-is neɣ d alews-is. Akken i d-as-

qaren deg usbuɣern frizi: 

 

Am wemzur yeddel tuyat                                                                                                                                           

Iduḍan d leqlam-at                                                                                                                                       

Taksumt d telǧ ma yekkat                                                                                                                              

Mecḍem-as amzur                                                                                                                                                              

Izzin yetthuzzun                                                                                                                                                    

                                                 
48 Op, cit 

Dlehli-s At ɛli uḥarzun                                                                                                                                              

Ma telliḍ deg ṭṭiq                                                                                                                                                         

D fell-as arzun                                                                                                                                                               

Ula win ceggaɛ                                                                                                                                                             

Ɣer wemɣar-is ad d-yas                                                                                                                                        

Akkersi n dheb                                                                                                                                                             

At nesɣim fell-as                                                                                                                                                  

Lmesk wa lɛembar                                                                                                                                                           

Anruc talaba-s 

 

I.6.4.6. Acekkar 

 

       Akken daɣen Houria mi ara tettunaɛreḍ ɣer tmaɣra, ṭalaben-as-d At uxxam n tmeɣra, ad t-

cekkar islan, iḍulan, ɛammi-s, xwal-is, yal yiwen s yisem-is, ad ternu ad t-cekkar At uxxam.  

 Ihi Nna Houria mi ara d tebdu acekkar-ines teqqar-as: 

 

 Bismi llah ad nebdu acekkran                                                                                                                                                      

Deg imawlen n tmurt                                                                                                                                                          

Imawlan n laɛnaya                                                                                                                                                               

Aya tettagut                                                                                                                                                                     

Ad cekkraɣ kra yellan dda                                                                                                                                                 

Argaz tameṭṭut                                                                                                                                                   

Bismi llah ad nebdu acekkar                                                                                                                                          

Ad nebdu deg teslit                                                                                                                                                            

D yelli-s n familya                                                                                                                                            

D yelli-s n tnaslit                                                                                                                                                                                                 

Yefraḥ wuxxam i d-usiḍ                                                                                                                                                       

D kemmi i d-tegijdit                                                                                                                                                                                                                     

Awi bɣan uzal ayarac                                                                                                                                                 

Issub ɣer lmelk-is                                                                                                                                                

Waggi ad cekkraɣ isli                                                                                                                                                                             

Lbaz ayukyis                                                                                                                                                                    

Maci d lemɛir i d iɛar                                                                                                                                       

Yeǧǧa-tt-id jedd-is                                                                                                                                                               

Axi tesewḥac luḍa                                                                                                                                                                                     

Tesgim amezzir                                                                                                                                                            

Mi tt-id-tebɛen yimnayen                                                                                                                                                            

S arekba d zhir                                                                                                                                                                  

Keč a baba-s n yesli                                                                                                                                                  

Zwir-d a yitbir                                                                                                                                                               

Sliɣ i tliwliw d areqqaq                                                                                                                                     

Lejwahi lmeɣreb                                                                                                                                                    

Tiwwura d tijdidin                                                                                                                                                                     

Ma d nekni naḥjeb                                                                                                                                                       

Kem a yemma-s n yisli                                                                                                                                                      

Ssaɛa n dheb                                                                                                                                                                    

Axi tesiwḥac luḍa                                                                                                                                                                                     

Tesgem azuzu                                                                                                                                                         

Mi tt-id-tebɛen yimnayen                                                                                                                                                                                          

S arekba d zhu                                                                                                                                                                        

Keč a gma-s n yisli                                                                                                                                                                                         

Lqed usaru                                                                                                                                                                                 

Tasekkurt i d-yecrurden                                                                                                                                                                                                

Ɣef yiri n wassif                                                                                                                                                            

Tebɛen-tt-id i seggaden                                                                                                                                                                                                                     

Ḥed war tt-id-yeṭṭif                                                                                                                                                                

Wagi d baba-s n teslit                                                                                                                                                                                         

D netta id bab n nnif                                                                                                                                                                                                                                                  

A yazrem abarqaqac                                                                                                                                                                                                      

Yezzin i tɣurfit                                                                                                                                                           

Yelsa-d sebɛa n leḥwayeǧ                                                                                                                                                                              

Yerna-d tabelɣat                                                                                                                                                                                                                         

I tecbaḥ teslit                                                                                                                                                                          

Tuɣ-d amzun d taɛelǧett 

I.4.8. Houria d taxunnit  

       Akken daɣen id-nenna yakan ɣef Houria, nettat d tamedyazt, d taḍebbalt, rnu ɣer                                                                                                                             

waya d taxunnit, tameṭṭut-a dtin i ḥemlen ẓeyara-t, tettaf iman-is din.  

       Houria mi ara tawweḍ ɣer din, tettaf lemqam yeččur d tilawin, llant tid i tessen ,akken d 

aɣen llant tid ur tessin ara, ad tɛeddi imir-nni ad teqqim gar tlawin, xeddment-d agraw gar-

asent, ad bdunt imir-nni adekkar ɣef Nnbi ,ttawint-d akken alma 6n yicewwiqen, syin akken 

Houria akked d tid yesnen, ttawint-d lemtul ɣef lemqama-nni i deg ruḥent, mi kfant ad uɣalent 

ɣer tezlatin yarzan lemqam-at, ad ɛeddint imir-nni tid i helken neɣ akken s teqqaren tid 

yettwamelken ad jedbent , tid  yebɣan ad ceḍḥent ad ceḍḥent, tid  yettɣennin banent, tid 

yeslewliwen, llant tid yettsarfiqen, ma d tid ur nessin ara ad tfariǧent kan, d tagi i muqqaren  

zzawiya.   

Adekkar amezwaru i beddun-t tlawin deg lemqamat ad ṣelliɣ a Nnbi fell-ak, Akken i d-as-                                                

qqarent: 

 

Ad selliɣ fell-ak a Nnbi                                                                                                                                        

Deg lɛica ad yalli wass                                                                                                                                                  

Abrid s axxam Rebbi                                                                                                                                             

Lkaɛba muzzin leqwas                                                                                                                                              

Selli ɣef Rasul lillah                                                                                                                                                                                

N mcafaɛ di luma-s                                                                                                                                                                                                

A sellaḥ d uxellaq                                                                                                                                                                

Dawit lɛaqel-iw iḍaq                                                                                                                                                                                                       

Kečči-nni A Sidi Lmufaq                                                                                                                                           

A yitbir s ufell tɣurfet                                                                                                                                               

Yettnaḍar deg zziyar                                                                                                                                                      

Am waman daxel tqarɛet                                                                                                                                                                                  

Ḥellaɣ-k ad tt-ḥelliḍ Rebbi                                                                                                                                     

Ariɣ aɛwin n tidet                                                                                                                                                 

A sellaḥ d uxellaq                                                                                                                                                                                                  

Awi-t lɛaqel-iw iḍaq                                                                                                                                                      

Awin yezran Sidi Lmufaq                                                                                                                                                       

Deg tahra mačči deg targit                                                                                                                                        

Ad as-n-yehdar ad yettru                                                                                                                                                                            

Ɣef lḥif yeḍran deg ddunnit                                                                                                                                                                                        

Ayelli  ruḥ ur ttagad                                                                                                                                                                                                                                                                

Cedda tetebeɛ-itt talwit                                                                                                                                                                                                                        

Asellaḥ d uxellaq                                                                                                                                                

Dawi-t lɛaqel-iw iḍaq 

  

I.4.8.1. Lemqamat anda i tettruḥ: 

     

         Houria ɣef akken d-nenna yekan d taxunit, nettat tettruḥ ɣer lemqamat, Lemqam n Sidi 

Lmufaq i d-yezgan deg temnaḍt n At mlikech, anda tezdaɣ  nettat yakan, tettruḥ daɣen ɣer 

lemqam n Sidi Sliman i imaɛrufen ɣer At Sellam iwumi qqaren jeddi Sidi Sliman, aẓru n 

Thur, Ccix Mouhend Ulḥusin, Sidi wedris, Icaɛlalen n Bgayet, Ʃenaba, Bousɛada, daɣen 

tettruḥ ɣer ttbita, daɣen acḥal n win i xedmen lwaɛda  i ttaɛraḍ-itt-id, imi nettat d taxunit,acku 

tixuniyin ḥemlent ziyara-t, am wakken ad d-inniḍ d tina i dwa-nsent, imi d inna kan i 

ttekksent ɣef ulawen-nsent. 

 

 Anda i as qqaren deg ucewwiq: 

                                                                                                                                                                                   

Alaxwan lḥala                                                                                                                                                         

D kra lǧalala                                                                                                                                                               

Ssalatu ɛla muḥammed                                                                                                                                            

Saḥiba rrisala                                                                                                                                                                

Win yebɣan ad iẓur iruḥ                                                                                                                                                   

Ad iruḥ adrar adrar                                                                                                                                                              

Ad yejbu s igawawen                                                                                                                                                      

Ad yaf ṭejra ubawal                                                                                                                                                    

Inas-n aɣ-d-dɛun s lxir                                                                                                                                          

Nutni d txarubt i bahlal                                                                                                                                          

Alaxwal lḥala                                                                                                                                                                     

D kra lǧalala                                                                                                                                                           

Ssalat ɛla Muhammed                                                                                                                                                            

Saḥiba rrisala                                                                                                                                          

Kkret alaxwal ad nuḥ                                                                                                                                              

Ulamma yekkat wegris                                                                                                                                          

Ad nejbu s igawawen                                                                                                                                                  

Ad d-nẓur Sidi Wedris                                                                                                                                                                                                                  

Neṭṭalab ddaɛwa lxir                                                                                                                                     

Amcum ad t-id-yas wasis                                                                                                                                               

Alaxwal lḥala                                                                                                                                                                                      

D kra n llah taɛala                                                                                                                                                 

Salatu ɛla Muhammed                                                                                                                                                               

Saḥiba rrisala                                                                                                                                                                  

Ccix Mouhend Ulhusin                                                                                                                                                                   

Yebdan ssuma di dduḥ                                                                                                                                                                                                   

Iruḥ ɣer tala ad yeẓzal                                                                                                                                                

Yufa-tt teččur d acedluḥ                                                                                                                                                                                               

A tala fek-iyi-d aman                                                                                                                                             

Ddunit  yaxi deg-s ad nruḥ                                                                                                                                             

A laxwal lḥala                                                                                                                                                                    

D kra lǧalala                                                                                                                                                              

Ssalat ɛla Mouhammed                                                                                                                                                                                                                                                     

Saḥiba rrisala                                                                                                                                                                  

Win yebɣan ad iẓur iruḥ                                                                                                                                                                                       

Iẓur tamurt n Bgayet                                                                                                                                                                

Tamurt lebḥar d idurar                                                                                                                                                                                                                              

Arraw-is d lɛulama                                                                                                                                                                

Caylellah A Sidi Sufi                                                                                                                                                                                      

Tarnuḍ yemma Guraya                                                                                                                                                

Alaxwal lḥala                                                                                                                                                               

D kra lǧalala                                                                                                                                                             

Salat ɛla Mouhammed                                                                                                                                                   

Ssaḥiba rrisala                                                                                                                                                                                                                                                                                   

Daɣen deg usteqsi-nneɣ, tenna-d belli, deg  lemqamat-a ceččayen akk wid d-yussan, ama d 

amecṭuḥ naɣ d amuqqran, d abarani naɣ d At tmurt, srusuyen-d tirbuyin n seksu d uksum 

ikeffu-akk i medden, tettili lbaraka.   

     Ihi Houria d taxunit, tettruḥ ɣef  Lemqamat, akken daɣen i tettruḥ ɣef  ẓẓiyarat ( zawiyat) , 

anda ttilin lawliya Rebbi, neɣ akken i as neqqaren daɣen Ibaḍniyen, tenna-d daɣen aṭas n wid 

d-yettasen ad ẓuren deg mkul tama ,ula deg Fransa ttasen-d ttawin-asen-d lwaɛda, ayen i 

yezmer yiwen, win yebɣan taɣawsa qḍun-as-tt-id. 

  

 Gar yicewwiqen i d-ittawin deg zawiyat anda s-qqarent :   

 

 Allah allah Allah                                                                                                                                                       

Allah Allah Allah                                                                                                                                                       

Allah Allah Allah                                                                                                                                                      

Alawliya Rebbi                                                                                                                                                          

Aẓru n Thur d aɛlayan                                                                                                                                     

yettara i wedrar tili                                                                                                                                                                                 

Itij dima i cerraq                                                                                                                                                          

Yettegray din ma yaɣli                                                                                                                                                                     

A Sidi deg leɛnaya-k                                                                                                                                                                                   

jebber-aɣ uqbel ma neɣli                                                                                                                                                                    

Allah Allah Allah                                                                                                                                                         

Alawliya  Rebbi                                                                                                                                                                                                     

Nniɣ-as awi ruḥen                                                                                                                                                                                               

Ar At Rebbi ad asen-yaḥku                                                                                                                                                                                     

Ad asen-yaḥku leɣbayen aṭas                                                                                                                                                                                         

I yeḍran deg yixef-inu                                                                                                                                                     

A lahlak yahlek wul-iw                                                                                                                                                    

Ur umineɣ  ad yas ḥelu                                                                                                                                                                            

Alah Alah Alah                                                                                                                                                            

Lawliya At Rebbi                                                                                                                                                    

Lawliya anda ttilin                                                                                                                                                                                                                                         

Atnid deg udrar ɛusen                                                                                                                                                                                                                                                               

Swallen i nudan                                                                                                                                                                  

S uḍar ur tt-id-aɛfisin                                                                                                                                                                                

Ad ksen lahlak i wul                                                                                                                                                                          

D nutni i tt-id-yesrusen                                                                                                                                                                                                      

Allah Allah ALlah                                                                                                                                                    

Alawliya At Rebbi                                                                                                                                                                                  

Aqeli-yi deg igawawen                                                                                                                                               

Lqid igzem aḍar-iw                                                                                                                                                                                                                                           

Lawliya aɛzizen At nawḍeɣ                                                                                                                                                          

mraḥba ad yegzem yiriw                                                                                                                                                                                                

A laḥbab  ttwamelkeɣ                                                                                                                                                                                                                        

Nekki-nni maci deg lebeɣiw                                                                                                                                                                     

Allah Allah Allah                                                                                                                                                             

Lawliya At Rebbi                                                                                                                                                            

Ɣaḍen-iyi wid yettmelken                                                                                                                                        

At lxiq yezga kul-ass                                                                                                                                                                                                        

Imejraḥ n wul-awen                                                                                                                                                       

Ṭṭebba ur ufin ddwa-s                                                                                                                                                                                              

Dawi-ten Llah s lfeḍl-ik                                                                                                                                                                                                                                                       

Win yellan d amaḥbus                                                                                                                                                                   

Sarḥ-as Allah                                                                                                                                                  

Allah Allah Allah                                                                                                                                                            

Lawliya Rebbi   

                                                                                                                                                                                                                      

 

I.4.9. Leqdic-ines deg umusu amesduklan: 

 

       Arnu  ɣer tmaɣriwin akk i txeddem Houria , tetteki daɣen deg kra leqdic-at ad d-naf: 

AFNIQ  i yellan deg tezmalt, anda i ttewin ɣer Tunes, ɣer uxxam n yiḍles n Bgayet, teqqimen 

7 n wussan deg yennayer n useggas-agi, akken daɣen i ttewwin ilindi, teqqim din 5 n wussan. 

 Akken d aɣen , Tɛedda-d deg Radio n Soummam, taxddem tadwilt ɣer Boudjema Rabaḥ deg 

la" chain 2  ", ttawin-tt d aɣen, mi ara yili kra deg tmurt am 8 mars n useggas-a,wwin-tt ɣer 

Sidi  Ɛich, ma d ilindi wwin-tt ɣer yiwet  tzeqqa deg Tezmalt ,daɣen acḥal tikkwal i ttewwin 

ɣer"les résidance". 

      Ihi Houria, deg ubrid n cna-ines, ur d-mlal ara uguren, medden merra ḥemlent, ala win ara 

i heddren fell-as ayen lɛali, ala win  ara d ticekren.                                                                  

Taggrayt  

ɣer taggara n yixef-a nessaweḍ anda d-nessasen tasudut n tḍebbalt deg tmetti taqbaylit, 

tin n Houria Chiradou, deg-s d-nmmeslay-d ɣef tuddert-is...syin ɣur-s newwi-d awal ɣef 

tḍebbalt deg tmetti taqbaylit, akked d tmedyazt-is, akken tiḍebbalin-a ulac-itent s waṭas, maca 

timetti taqbaylit d tin yefkan azal i wansayen n zik, arnu ɣer waya nessaweḍ neserwes gar 

iḍebbalen akked tḍebbalin. 

Ixef II 

Tasleḍt 

Tazwert 

Deg uḥric-a neɛreḍ ad d-nessismel isental n yisefra n tḍebbalt Houria Chiradou ilmend 

n unamek  amatu , d wawalen isura, syin ɣur-s ad neg tasleḍṭ tasentalant i yisefra-nni. 

 

II.1. Tabadut n usentel 

Akken ad-nessiweḍ anesbedd tilisa i usentel, yessefk ad d-nawi kra n tbadutin tiwezlanin. Ihi 

tazrewt-nneɣ neḍfer deg-s tasleḍt tasentalant, anda i yella usentel d aḥric agejdan. Gar 

tbadutin-a:        

 Salhi. (M). (A) (2005:38-39) yenna-d «Awal “asentel” d tamsalt iɣef yebɣa umeskar ad d-

yemmeslay fell-as deg uḍris-is. Tamsalt-agi, yebna-tt umeskar d tiktiwin, ad tent-yefhem 

unermas mi ara yexdem assaɣen gar wawalen d tefyar n uḍris.»49 

Bouamara (k.) (2004,109):« …nesseqdac aṭas n yilqiden iwakken ad d-naf yiwen n usentel 

amatu, tikwal nesseqdac yiwen n ulqid iwakken ad d-naf isental yemgaraden »50  

Yemmeslay-d daɣen fell-as Bounfour (A), (1999:46-47) « seg tama-s yenna-d: «Asentel 

yettak-d ilqiden anda i d-yettban gar-asen; alqid d tayunt tamezyant, tettwellih ɣer tɣawsa 

neɣ ɣer tmiḍrant. »51 

 

 

 

 

 

 

 

 

 

 

 

 
                                                 
49 Salhi. (M.A), kra n tsura i tɣuri n tsekla. 
50 « … on utilise des motifs différentes pour traiter en quelque sort un méme theme genérale, un théme de 
prédilection pour le poéte ou tout simplement en vogue ou le conaitre un meme motif, pour traiter différent 
théme ».  
51 «Un thème engendre, des motifs ou se manifeste a travers eux ; le motif est la plus petite unité supérieure, 
évoque ou présuppose le thème sans lequel il n’est qu’un non referens a un objet ou un concept. » 

II.2. Isental n tmedyezt Houria Chiradou 

 

 Isefra i d-yettawwin ɣef yiman-is  

  Ilmend n usentel amatu nessasmel 10 n yisefra i d-yewwin ɣef lḥif ( as, uṭ,  04, 16, 

18,  22, 38, 40, 41, 47, 59, 63, ) . 

 

Asefru wis 04 

Tamedyazt tewwi-d asefru-a ɣef yiman-is, imi tɣaḍ-itt tarwiḥt-is, aṭas n lḥif d leɛtab i 

tesɛedda ulac d acu ara as-xedmen laḥbab, imi sɣur rebbi id-tekka. 

Md:sb 89 

ẓer As uṭ wis 4§ tis 01  

A tarwiḥt-iw a yelli                                                                                                                                                          

Atin  yerwan leɛtab                                                                                                                                                                      

Kker ma ad tedduḍ ad nruḥ                                                                                                                                                                                                                                                             

Sɣur Rebbi i d-aɣ-tekka                                                                                                                                                                                            

Ad d-nawi ayen i d-aɣ-tennam                                                                                                                                                                                                 

Uli  d-aɣ-xeddmen leḥbab  

Awalen isura  

Laɛtab, tarwiḥt, sɣur, xeddmen, laḥbab, yarwan. 

 

Asefru wis 16 

Deg usefru-a tamedyazt tewwi-d awal ɣef lḥif i tesɛedda deg tuddert-is i wakken ad d-

tesker tarwa-s, imi tennebra-d teqqim ɣef warraw-is 

Md: sb 93 

ẓer as uṭ wis 16§ tis 2 d tis 3(af 3,4,5,6)  

Ayat Rebbi ad aken-ɣiḍeɣ  

Ur sɛiɣ ḥed d aḥnini-iw 

Qimeɣ tekker-d tarwa-w                                                                                                                                           

ččan akk medden aksum-iw   

Awalen isura  

Lemɣiḍa, aḥnin, qqimeɣ, tekker, tarwa, ččan. 

Asefru wis 22 

Deg usefru-a tamedyazt temeslay-d ɣef yiman-is, imi tesɛedda aṭas n lḥif, deg wayen 

taɛteb deg d unni-is, teɛya, teqḍaɛ laya-s.   

Ẓer as uṭ 22 § tis 02 sb 94 

Ay imjerben n tassa 

Mlet-iyi ddwa ḥellu   

Lehlak ur hlikaɣ ara  

Tarwiḥt qrib ad tefnu 

awalen isura  

Tassa, ddwa, lahlak, ḥellu, tarwiḥt.  

  asefru wis 38  

deg usefru-a tamedyazt temeslay-d ɣef yiman-is, imi tettcekti ɣef lḥif d ṭiq i d-tesɛedda 

deg ddunit-is, txeddem nnif ɣer meddem nettat ar daxel tenṭer.  

Md  

§ tis 02 deg usefru uṭ 38 sb 98 

Nekk teḍra yid-i am lexrif                                                                                                                                            

Ma ad yaweḍ ad icleḥ                                                                                                                                                

Ar berra ɛedleɣ nnif                                                                                                                                              

Ar daxel tasa-w tejreḥ  

Awalen isura   

Icelleḥ, nnif, tejraḥ, tejraḥ, nekk, daxel, ɛedlaɣ  

 

Asefru wis 40  

Deg usefru-atamedyazt tettmeslay-d ɣef lḥif-is, imi aṭas i tesɛedda deg temẓi-s, tesber i 

lemḥan, d lehḍur n medden.  

Md  

ẓer § tis 01 as, uṭ 40 sb 98 

Aṭas saḥeɣ deg yiberdan 

Aɣebbar d uheccili 

I zedɣeɣ deg tejwaren                                                                                                                                     

Rwiɣ lhedra lɣaci                                                                                                                                                     

Awalen isura  

Saḥaɣ, tujwarin, achili, lhedra  

Asefru wis 41 

Deg usefru-a tewwi-d awal ɣef wurfan-is, imi teɛya aṭas itaɛteb deg ddunit, tḥus s 

yiman-is kfan ifadden, ula yiwen n was ur tarbiḥ, am wiyaḍ. 

Md  

§ tis 01 as, uṭ 41 sb 98 

Anaɣ a Rebbi ayurfan 

Medden akk steɛfan 

Nekk aqli deg ɣilifen 

Awalen isura  

Urfan, staɛfan, iɣilifen, lkifan, icarfan, lekfen, lwan, nahlek.  

 

Asefru wis 47  

Deg usefru-a tamedyazt temeslay-d ɣef lixsas i d-ɛac di tuddert-is, tennuɣna, imi 

medden akk zhan deg was n laɛwacer ala nettat ulac menhu ara d-yarzun fell-as.  

Md 

ẓer as, uṭ 47 sb 100 

Ata wul-iw yuɣcac                                                                                                                                             

S lehwa war ccac                                                                                                                                                          

Ass n lɛid deg  leɛwacer                                                                                                                                                    

Wa llebsa-s d ccac                                                                                                                                                                                                                             

Iḍes-is d lefrac                                                                                                                                                                       

Yečča wul yezha lxaṭaer                                                                                                                                               

Nekk lɛid-iw d aqelwac                                                                                                                                             

Nnejm-iw ulac                                                                                                                                                                              

Rniɣ heyyaɣ-d leɛqaqer  

Awalen isura 

Yuɣcac, laɛwacar, aqelwac, ulac, lefrac, ulac, Nek.  

 

Asefru wis  59 

Tamedyazt deg usefru-a tewwi-d ɣef lḥif, imi aṭas i taxddem ɣer tlawin, i wakken ad 

d-sker arraw-is, iman-is kan i tettḥebbir , nettat i d aqerru n uxxam, ur tesɛi ḥed ɣer tama-s. 

Md  

ẓer as, uṭ 59 § tis 02 akked 03 sb 89 

 I xedmeɣ deg tlawin 

Xusaɣ deg lḥal-iw rqiq 

Ssekreɣ-d tarwa-w waḥd-i  

Ur uffiɣ yiwen d arfiq 

Awalen isura 

Ṭiq, xusaɣ, rqiq, waḥdi, arfiq, yečča, lḥal.  

 

 Isefra i d-yewin ɣef tarwa-s.  

Ilmend n usentel amatu d wawalen isura , nessasmel 09 n yisefra i d-yewwin ɣef 

tarwa. (As, uṭ 42- 43- 44- 53- 55- 58- 60- 62- 63).  

Asefru wis 42 

 

Deg usefru-a tamedyazt tewwi-d awal ɣef waraw-is, d lḥif i tesɛadda, tesber  iwakken 

ad imɣuren ad ksen fell-as lḥif. 

 

Md   

 

As, uṭ 42 sb 99 

 

Aṭas i as-ɛeddaɣ n lḥif                                                                                                                                                                                      

Sebreɣ lmeḥna ttɛeddi                                                                                                                                          

Sebreɣ tettimɣur tarwa-w                                                                                                                                                             

Ad kksen lḥif fell-i                                                                                                                                                        

Sɛeddaɣ yal lmeḥna                                                                                                                                                    

Rrɛud lgerra abruri                                                                                                                                                                                                               

Almi d ass aneggaru                                                                                                                                                     

Griɣ-d deg uxxam weḥd-i 

Awalen isura  

sɛeddaɣ, lḥif, sber, lmaḥna, tarwa, griɣ, waḥdi. 

 

Asefru wis 43 

Deg usefr-a tamedyazt tewwi-d ɣef lxiq i texaq ɣef tarwa-s imi, tegra-d waḥed-s, 

tettwaḥic, uḍan muqqer-it fell-as.  

Md  

ẓer as, uṭ 43 sb 99 

Meqqer-it wuḍan lyali                                                                                                                                                                     

Nekk  ḥesbeɣ-ten s ddqayeq                                                                                                                                                          

Ttweḥceɣ deg texxamt weḥd-i                                                                                                                                                                                                                  

Ur sɛiɣ ḥedd ad yenṭeq                                                                                                                                                  

Tarwa-w ɛzizen tebɛed                                                                                                                                                                                                 

Ar daxel tassa-w tceqqeq 

Awalen isura  

Twaḥceɣ, tarwa, tebɛed, ɛzizen, tassa, iceqqaq, uḍan 

 

Asefru wis 44  

Deg usefru-a tamedyazt tewwi-d ɣef lxiq i txaq ɣef warraw-is, ladɣa mi ara ad yaɣli yiḍ.  

Md: sb 99  

§ tis 03                                                                                                                                                                                            

Aṭas i xaqeɣ ɣef tarwa  

Kerheɣ ma ara d-yeɣli yiḍ  

Awalen isura  

Lxiq, karheɣ, iḍ, lwaḥc, tarwa.  

 

Asefru wis 53   

Deg usefru-a tamedyazt tewwi-d ɣef sber, imi tesker-d araw-is deg lḥif ur ten-teǧi ara 

turǧa-ten ad imɣuren, ar taggar baɛden fell-as.  

Md: sb 102 

§ tis 3 

Ḥemdullah tekleɣ meqqer-it  

Leɛtab-iw ur iruḥ ara 

§ tis 4 

cedhaɣ udemawen-nsen  

 Nekk Baɛden ur ten-ẓarreɣ ara 

Awalen isura  

Ttekleɣ, laɛtab, cedhaɣ, baɛden, arjiɣ, hemdulah, tteklaɣ. 

Asefru wis 55 

Deg usefru-a tamedyazt tewwi-d awal ɣef tarwa-s, dayen tettkel fell-asen imi i ten-d-

teskar ɣran, fahmen, yuɣal-d d lxir fell-as imi ur teǧǧin ara ad tenḥaf.  

 

Md  

As, uṭ 55 sb 102 

Ad ḥemdeɣ Rebbi ad t-cekreɣ  

Ggran-iyi-d wussan yelhan 

Meqqer-it waraw-iw ɣef i ɛetbeɣ 

Ffɣen-d d lfahmin yeɣran 

Ur d-ay-iǧǧin ara ad iḥwiǧeɣ 

Ttceyyiɛen-iyi-d s yimelyan 

Awalen isura  

Ḥemdeɣ, cekreɣ, lfahmin, ɣran, ttciyiɛen, imelyunen. 

 

Asefru wis 58 

Deg usefru-a tamedyazt tewwi-d awal daɣen ɣef waraw-is. Tenna-d dakken tesker-

iten-d deg lḥif maca mi meqrit zewǧen d tilawin-nsen i ten-iḥekmen, bedlen udem ɣef 

yemma-sten.  

Md  

As, uṭ 58 sb 103 

Iɛeddan ɣef uqerruy-iw                                                                                                                                                

Yal ass fell-i d aseggas                                                                                                                                   

Ttrajuɣ tarwa-w  ad timɣur  

Ur nwiɣ ass-a ad d-yas  

Bɣiɣ ad ruḥeɣ ar mmi  

Mi wissen wi i iḥekmen fell-as                                                                                                                                

Netta ur yezmir ara ad yenṭeq                                                                                                                   

Nettat tesɛa yemma-s  

Awalen isura 

Tarwa, trajuɣ, ḥekmen,bɣiɣ, wissen, netta yenṭṭeq, nettat. 

Asefru wis 60 

Deg usefru-a tamedyazt tewwi-d awal daɣen ɣef waraw-is Tenna-d dakken tesker-iten-

d deg lḥif, mi meqren ungen ɣer tmurt taberranit, mi tebɣa ad terzu ɣur-sen ugin ad as-d-fken 

lviza. 

Md  

Aṭas i sɛeddaɣ n lḥif                                                                                                                                        

Aṭas i rwiɣ lmeḥna                                                                                                                                          

Ttrajuɣ ad timɣur tarwa                                                                                                                                  

Nekk bubbeɣ yir lhedra                                                                                                                                          

Bɣiɣ ad ruḥeɣ ar mmi                                                                                                                                          

Ugin ad as-fken l visa    

Awalen isura  

Lḥif, lmaḥna, tarwa, bubaɣ, lhedra, lvisa.  

 

Asefru wis 62  

Deg usefru-a tamedyazt tewwi-d ɣef tarwa-s, tefraḥ meqqer-it yid-sen ad tečč rbaḥ, ɣer 

taggara wḍen d irgazen yal yiwen anda id-yesbaḥ.  

Md  

 as, uṭ 62 sb 104 

Ferḥeɣ meqqer-it warraw-iw                                                                                                                                        

Yid-sen ad ččeɣ rbeḥ                                                                                                                                                

Aṭas ɛeṭṭleɣ fell-asen                                                                                                                                       

Leɛmer i ṭṭseɣ ar sbaḥ                                                                                                                                                                  

Almi i wwḍen d irgazen                                                                                                                          

Mkul yiwen anda id-yesbeḥ 

Awalen isura  

Farḥeɣ, arraw, rbeḥ, ɛettbeɣ, wḍen, yesbaḥ 

 

Asefru wis 63  

Asefru-a tewwi-t-id ɣef tarwa-s, imi s yis-sen i tetwanes deg ddunit-a, nettat tarwa lḥif 

deg temẓi-s, ur tesɛi ḥed ad yarzu fell-as. 

Md 

§ tis 01 akked 02 deg us, sb 104 

 I ay-iɣaḍen d arraw-iw 



57 
 

Ala nutni i ay-sɛiɣ 

Rwiɣ lḥif di temẓi 

Ulac wa ad d-irzun fell-i 

 Awalen isura 

 Yiɣaḍen, yesɛiɣ, lḥif, ulac, fell-i 

                                                                                                                                         

 Isefra id-yewwin ɣef tegmat 

     Ilmend n usentel amatu d wawalen isura nessasmel azal n 5 n yisefra id-yewwin ɣef 

tegmat.( 9-61-64-67-68) 

 

Asefru wis 9 

  

 Tamedyazt deg usefru-a tewwi-d awal ɣef tegmat. Deg-s tenna-d tagmat d tafat i 

inewren abrid n tallust, tugar iṭṭij mi ara ad d-yecreq. 

Md   

Af wis , 4, 5, 6, sb 91 

Lemḥibba gar watmaten  

Win itt-ikesben 

Taɣleb iṭij mi ara  id-yecreq  

Awalen isura  

Lemḥibba, atmaten, iṭṭij, urfan, Win. 

 

Asefru wis 61  

 Tamedyezt deg usefru-a tewwi-d awal ɣef yir atmaten, imi gma-s iɣunzat, iḥegzit yugi 

ad d-terzu ɣur-s.   

Md 

Af wis 3, 4, 5, deg usefru sb 104 

Mugreɣ-d gma deg ubrid 

Mi it-walaɣ yebra i wallen 

Yenna-ak ɛyiɣ deg-m 

Awalen isura  

Gma, yebra, ɛyiɣ, mmugreɣ-d, yenna, deg-m. 

Asefru wis 64 

 Tamedyazt deg usefru-a tewwi-d awal ɣef yir tagmat. Tččeḥ ɣf gma-s imi yesɛa lfarḥ 

ur tt-iɛriḍ ara, ma d wid iqerben ɣer tmeṭṭut-is d imenza ɣer tewwurt. 

Md  

As, uṭ 64 sb 105 

Mi sliɣ yella lferḥ                                                                                                                                                       

Yella deg uxxam imawlan                                                                                                                                  

Netta d rriḥa n yemma                                                                                                                                  

Ala netta i ay-id-yegran                                                                                                                          

Nettat tzewr-d wetma-s                                                                                                                                                                                        

Ma d nekk gma d agugam 

Awalen isura 

Lfarḥ, imawlan, gma, agugam, sliɣ, Netta, rriḥa.  

 

Asefru wis 67  

 Tamedyazt deg usefru-a tewwi-d awal ɣef yir tegmat, nettat tenwa tesɛa gma-s 

tḥemmel-it tennum-it s nnur-is kan i tsekked, maca ɣer taggar ixdeɛ-it. 

Md  

As, uṭ 67 sb 106 

Gma  iyi-d-teǧǧa yemma                                                                                                                                 

Nekk sekdeɣ s nnur-is                                                                                                                               

Ḥemmleɣ-t fkiɣ-as ul-iw                                                                                                                                       

Ikellex-iyi s lehdur-is                                                                                                                                

Ar taggara ixdeɛ-iyi                                                                                                                                                                                       

Yella Rebbi d awkil-is                                                                                                                                                                           

Awalen isura 

Gma, ḥemleɣ, nnur, ikellex, Nek, sekdeɣ, ixdeɛ. 

 

Asefru wis 68 

 Tamedyazt deg usefru-a tewwi-d awal ɣef yir tagmat. Imi yiwen ur d-isseqsay fell-as 

amaken ur ten-tesɛi. 

Md  

As, uṭ 68 sb 106 

Ḥemmleɣ gma s wul-iw                                                                                                                        

Nnwiɣ lemḥibba-s d llsas  

Rǧiɣ-t ad d-yerzu fell-i  

I ɣileɣ ar ɣur-i ad d-yas  

Lukan i lḥin watmaten  

Ata yesɛa Rebbi gma-s  

Awalen isura  

Gma, hemleɣ, lsas, yarzu, nwiɣ, Ɣileɣ, lhin. 

 

 Isefra id-yewwin ɣef laḥbab  

Ilmend n usentel amatu d wawal-n isura nesasseml-d 05 n yisefra id yewwi-n ɣef 

laḥbab  

(3, 32, 36, 50, 52)  

 

Asefru wis 3 

Tamedyazt deg usefru-a tewwi-d awal ɣef yir aḥbi, imi texdem lxir, ufan-tt ak 

medden, ma d nettat ur tufi ḥed ar tama-s, xedɛen-tt wid tenwa d laḥbab-is.  

Md   

ẓer as, uṭ 03, af ( 3,4,5,6) sb 89 

Mkul lǧiha sewqeɣ                                                                                                                                                                        

Zerɛeɣ ur mgireɣ ara                                                                                                                                                                                                                             

Mi i ak-xedɛen wid tḥemmleḍ                                                                                                                                                                             

Ad d-tegriḍ deg yir ḥala   

 Awalen isura 

Zerɛeɣ, megreɣ, lexdeɛ, lḥala, sawleɣ.  

 

Asefru wis 32  

Tamedyazt-a tewwi-d asefru-a ɣef yir amdakkel,mi tḥesebeḍ d aḥbibi-k s taḥkuḍ akk 

lbaḍnat-ik , tamneḍ  ak-yexdaɛ . 

Md 

ẓer as, uṭ 32, af (1, 2, 3, 4, 5, 6 ) sb 96 

Ah wi ttamnen aḥbib  

Deg lbaḍna-w ixdeɛ-iyi 

Ḥkiɣ-as uliw yeččur  

Deg tasa-w ḥesbeɣ-t d mmi 

Yewwi-d nnefxa ar sdat  

Ar taggara ixdeɛ-iyi 

Awalen isura 

lamen, aḥbib, lbaḍnaw, lexdeɛ, Ah, ḥesbaɣt.   

Asefru wis 36  

Deg usefru-a tamedyazt tewwi-d ɣef  laḥbab, d akken yelha win yesɛan aḥbib ur 

yettqim ara d awḥid.  

Md  

ẓer as, uṭ 36 sb 97 

Leḥbab am jnaḥ n ṭṭir                                                                                                                                                                                 

Win ur t-nesɛi d aqucaḥ                                                                                                                         

Mi i d-tehder tagnit n ṭṭiq  

Yes-sen i ttnadiɣ lesraḥ                                                                                                                                                                        

Win ur nesɛi meskin meɛdur                                                                                                                                                   

Deg Luḍa ibedd-iw seḥsaḥ   

Awalen isura  

Laḥbab, aqucaḥ, tagnit, ṭiq, yess, lesraḥ.  

 

Asefru wis 50  

Deg usefru-a tamedyazt tewwi-d awal ɣef tmusni, imi ad tisineḍ lɛebd as taḥkuḍ lbḍna, 

taggara ad ysenzah lɣaci ak- yexdem d taḍsa i wiyaḍ.  

Md  

Af ( 1, 2, 3, 4) deg us, uṭ 50 sb 101 

Anaɣ a Sidi Lmumnin  

Ziɣ tamussni d aɣilif  

Mi id-ɛeddaɣ tajmaɛt teččur 

Ḍsan wid war neɛrif  

Awalen isura  

Tamusni, tajmaɛt, ḍsan, aɣilif, ziɣ, ɛeddaɣ.   

Asefru wis 51 akked 52. 

Deg usefru-a wis 51 akked wis 52, tamedyazt tewwi-d awal ɣef waḥbib, ad tḥesbeḍ am 

mmi-k ad t-id-greḍ s rebbi-k, as-taḥkuḍ leɣbayen, deg laman k-yexdaɛ,ad k-yuqqel d aɛdaw-

ik   

Md 01  

Deg usefru wis 51 sb101  

Diri win ittamnen aḥbib 

Ad as-taḥkuḍ leɣbayen-ik 

Kečč ad tḥesbeḍ am mmi-k 

Ad t-id-tegreḍ s yirebbi-k 

Netta ak-ixdeɛ s laman 

Ad ak-yeqqel d aɛdaw-ik 

 

Md 02  

Deg usefru wis 52 (af 3, 4) sb 102                                                                                                                           

Umneɣ aḥbib ḥkiɣ-as 

Deg lbaḍna-w ixdeɛ-iyi 

Awalen isura 

laman, aḥbib, tḥesbeḍ, irebbi, laxdaɛ,aɛdaw, umnaɣ, netta, mmi.  

 

 

 Isefra id yewwin ɣef lwaldin: 

Ilmend n usentel amatu d wawalen isura nessasmel-d krad( 03) n yisefra i d-yewwin 

ɣef lwaldin (as, uṭ,11, 56, 65).  

 

 

Asefru wis 11 

Deg usefru-a tamedyazt tewwwi-d awal-is ɣef tgujilt, mi ara d-yilḥaq laɛwacar ulac 

minhu ara d-yarzun fell-as, imi ḥlil win ur nesɛi ara baba-s neɣ yemma-s. 

Md 

 As, uṭ, 11, af (3, 4, 5, 6) sb 91 

Win yesɛan baba-s d yemma-s                                                                                                                                                          

Deg tewwurt ad d-yeflali                                                                                                                                                        

Tettɣiḍ tgujilt meskint                                                                                                                                            

Iẓer-is yeɣleb leḥmali 

Awalen isura 

Lɛid, ikerri, yefla, tagujelt, meskint, laḥmali, tettɣiḍ. 

 

Asefru wis 56 

Deg usefru-a tamedyezt tewwwi-d awal-is ɣef lwaldin, imi zik lwaldin sɛan awal 

ttuqadaren, ayen d-innan ad iɛeddi, maci am tura ibeddel zman. 

Md  

ẓer as, uṭ 56 sb 103 

Zik imi yella leqḍer                                                                                                                                            

Sɛan lwaldin awal                                                                                                                                               

Awal id-nnan ad iɛeddi                                                                                                                                                    

Awal id-nnan ad iɛeddi                                                                                                                                        

D nutni i d rras n lmal                                                                                                                                                     

Ma d tura tebeddel ddunit                                                                                                                              

Awalen isura  

Leqder, lwaldin, awal, rras, tbeddel, sɛan, awal, nutni. 

 

Asefru wis 65  

Deg usefru-a tamedyazt tewwi-d awal ɣef win ur nesɛi lwali, acku ḥlil win ur nesɛi 

imawlan, ladɣa ma ara yerzu s axxam n lwaldin ad t-yaf d lxali .  

 

Md 

ẓer as, uṭ 65 (af wis 5, 6, 7, 8, 9, 10 ) sb 105 

Ruḥeɣ s axxam imawlan                                                                                                                             

Ufiɣ axxam d lxali                                                                                                                                                                                         

Nerra s axxam n leɛmum                                                                                                                            

Neḍmeɛ ad nečč imensi                                                                                                                                                         

Anaɣ a Sidi Rebbi                                                                                                                                            

Yuɛer win ur nesɛi lwali  

Awalen isura 

Lemḥani, imawlan, axxam, laɛmum, neḍmaɛ, yuɛar, Ufiɣ, nerra, lwali.   

 Isefra d-yewwin ɣef tyemmat 

Ilmend n usentel amatu d wawale isura nessasemel-d kraḍ n yisefra i d-yemmeslayen 

ɣef tyemmat ( as, uṭ 23, 24, 25) 

 

 Asefru Wis (23, 24, 25)  

Tamedyazt deg yisefra-ya tewwi-d ɣef tyemmat, imi nettat d lsas, fell-as tebna 

ddunnit,d lɛali win s-yetteḍlaben smaḥ acku tayemmat tettsemiḥ.  

Md 01sb 95 

( as, uṭ 23, af 5, 6)  

D acu iḍelbeɣ ar yemma  

S wul-is ad ay-tsemmeḥ  

Md 02 sb 95  

(as, uṭ 24, af 1, 2) 

Ttxil-m a yemma taɛzizt 

Ʃfu-yi deg wass lexmis 

Md 03 sb 95  

(as, uṭ 25, af 5, 6) 

Ruḥ a mmi semḥeɣ-ak 

Tassa ur tesɛi cceḥna  

Awalen isura 

Yemma, lmeftaḥ, ḍelbaɣ, laɛfu, smaḥ, caḥna. 

 

 Isefra d-tewwi ɣef wetma-s: 

Ilmend n usentel amatu, d wawale isura nessasemel-d yiwen n usefru d-tewwi ɣef 

wetma-s.  

 

Tamedyazt deg usefru-a tewwi-d awal ɣef ultma-s, d akken ala nettat is teǧa lmut.  

 

Md  

ẓer as, uṭ 13 (af 3, 4) sb 92 

Uletma ɛzizen fell-i  

Ala kemmi id d-teǧǧa lmut  

Awalen isura  

Uletma , teǧǧa, aɛzizen, idurar, ulac, yeldi.  

 

 Isefra id-yewwin ɣef lxir:  

   Ilmend n usentel amatu, d wawale isura nessasemel-d, krad n yisefra id-yewwin ɣef 

lxir ( as, uṭ, 12, 14, 20).  

 

Asefru wis 12 sb 91 

Deg usefru-a tamedyezt tewwi-d ɣef lxir d ccar, iwakken ad txedmet lxir ilaq ad 

teǧǧeḍ deg lḥeq-ik, maci am ccer yesḥel wi ɛeddan ixdem-it. 

Md  

ẓer as, uṭ 12 

Lxir d ajeggu ẓẓayen                                                                                                                                                                        

Yuɛer win it-ixeddmen                                                                                                                                                                       

Alamma teǧǧiḍ deg lḥeqq-ik                                                                                                                                                         

Ad tqebleḍ ad ak-ɛeffsen medden                                                                                                                              

Wamma ccer d asahlan                                                                                                                                                          

D netta i ibeṭṭun  atmaten 

Awalen isura  

Lxir, ajeggu, lḥeq, yuɛer, ccer, beṭṭu, atmaten. 

 

Asefru wis 14-20 

Deg usefru-a tamedyezt tewwi-d awal ɣef lxir. Tenna-d dakken lxir yettuɣal d axmir, 

kra iwumi texdem lxir inker-as yuɣal-as d aɛdaw. 

Md 1 ( as 14) sb 92 

Af (5-6) 

Kra n win iwumi xedmeɣ lxir  

I d-yeqqlen d iɛdawen  

Awalen isura  

Lxir, xedmeɣ, iɛdawen, ɛuhdaɣ.  

 

Md 2 ( as 20) sb 94 

Af (1- 2) 

Ttruɣ i yettru uzger  

ɣef lxir ur nettuɣal 

Awalen isura  

Ttruɣ, lxir, kerzen, agris, ireṭṭeb.   

 

 Isefra id-yewwin ɣef ṭṭmeɛ 

Ilmed n usentel amatu d wawalen isura nessasmel-d yiwen n usefru id-yewwin ɣef ṭmeɛ, 

(as, uṭ 2). 

Deg usefru-a tamedyazt tewwi-d ɣef ṭṭmeɛ. Deg-s tenna-d dakken ṭṭmeɛ dirit deg 

ddunit, lɛali win iqenɛen s wayen i s-yura Rebbi, imi lmektub iman-is ara d-inadi. 

Md  

As, uṭ 02 sb 89 

Ur ttili d ṭṭameɛ                                                                                                                                                      

Ar liqil-ik a Rebbi                                                                                                                                                          

Rǧu iṭij imi d-yeqleɛ                                                                                                                                                

D tewwurt mi ara d-teldi                                                                                                                                                                  

Ayen yellan d lmektub                                                                                                                                                                     

Iman-is ara d-inadi 

Awalen isura 

Ṭṭmeɛ, lmektub, liqil, iman 

 

 Isefra id-yewwin ɣef wid i ikeččmen lekluf:  

Ilmend n usentel amatu d wawalen isura nessasmel-d yiwen n usefru id-yewwin ɣef 

wid i ikeččmen lekluf (as, uṭ 7). 

Asefru wis 7 sb 90 

Tamedyezt deg usefru-a tewwi-d awal ɣef wid i keččmen deg tlufa ur t-yeɛnin ara, imi 

ɣuccent akk medden, tcuba-t ɣer weydi d wuccen. 

 

Md 

A win i ikeččmen lekluf                                                                                                                                                                                                                                   

Ur yesɛi sser deg ṣṣifa-s                                                                                                                                                                                 

D amcum ɣuccen medden                                                                                                                                                     

Yecba aydi I wumi ksent tuɣmas                                                                                                                                                       



66 
 

Yecba uccen di lǧaruf                                                                                                                                                      

Siwa lǧifa i d ssyada-s 

Awalen isura  

Lekluf, sser, amcum, lǧifa, ssifa, ɣuccen, lǧarruf. 

 

 Isefra id-yewwin ɣef lemqam 

 Ilmend n usentel amatu d wawalen isura nessasmel 04 n yisefra id-yewwin ɣef lemqam 

( as17, 18, 28, 29) 

Asefru wis 17 sb 93  

 Deg usefru-a tamedyazt tewwi-d awal ɣef wazal yesɛa lemqam n Sidi wedris, Sidi Abd 

Rahman, Agni n lexmis, imi tɛenna ɣur-sen ad d-yessers kra win ixedɛen. 

 

Md  

Beddeɣ di Tizi ssawleɣ                                                                                                                                                   

Rran-d awal deg udris                                                                                                                                                    

A Sidi ɛabd Rreḥman                                                                                                                                                           

Timlilit S agni laxmis                                                                                                                                                  

Anef i lɛebd ad yesserwet                                                                                                                                                                                 

Rebbi ad yexdem ccɣel-is 

Awalen isura 

Sawleɣ, wedris, Sidi Abd Rahman, Agni laxmis. 

Asefru wis 18 sb 93 

 Tamedyazt deg usefru-a tewwi-d awal ɣef  lemqam n Sidi Lmuwfeq imi tettmenni ad 

twali-t deg lbaḍna, ad as-talles  lḥif i tɛac deg ddunit. 

Md  

Af (1, 2, 3, 4) deg us, uṭ 18 

A wa yezren Sidi Lmuwfeq  

Deg lbaḍna mačči deg targit 

Ad as-ihder ad yettru  

Lḥif yeḍran di ddunit  

Awalen isura 

Sidi Lmuwfeq, lbaḍna, lḥif, cedda, yezren. 

Asefru wis 28 sb 95 

 Deg usefru-a tamedyazt tewwi-d awal ɣef zeyara n lemqam, anda i d-ttaken ddɛawi n 

lxir. 

Md  

Win yebɣan ad iẓur  

Iruḥ adrar adrar  

Ad yejbu s igawawen  

Ad yaf ttejra n ubawal  

Inna-s ad aɣ-d-idɛu s lxir  

Nutni  d txerrubt-nni n Ibahlal 

Awalen isura  

Ẓiyara, adrar, igawawen, dɛawi, taxarubt, iruḥ, lxir. 

 

 Isefra id-yewwin ɣef lawliya  

 Ilmend n usentel amatu d wawal-n isura nesasseml-d sin n yisefra id-yewwin ɣef 

lawliya (as, uṭ 30-31).  

 

Asefru wis 30 sb 96 

 Deg usefru-a tamedyazt tewwi-d awal ɣef yiman-is, imi tettwamlek s lawliya, uɣalen 

ṭṭfen tasga deg wul-is. 

Md  

AF (3, 4, 5) deg us, uṭ 30 

A lawliya ad yefreḥ wul-iw  

A leḥbab ttwamelkeɣ 

Nekki mačči deg lebɣi-w   

Awalen isura  

Lawliya, ttwamelkeɣ, nekki. 

 

Asefru wis 31 sb 96 

 Deg usefru-a tamedyazt tewwi-d awal ɣef wid yettwamelken, imi ɣaḍen-tt dima lxiq 

yezga deg ul-nsen.  

Md  

Af (1, 2) deg us, uṭ 31 

ɣaḍen-iyi wid yettwamelken  

At lxiq yezga kul-ass  

Awalen isura  

Yettwamelken, lxiq, yezga, amaḥbus.  

 

 Isefra i d-yewin ɣef tmurt n Bgayet  

  Ilmend usentel amatu d wawalen isura nessaseml-d yiwen n usefru i d-yewwin ɣef 

tmurt n bgayet (as, uṭ 27).  

 

 Deg usefru-a tamedyazt tecekker tamurt n bgayet, anda i s-tenna dakken d tamurt n 

lɛulama, d tamurt n lebḥer d idurar.  

Md  

Af( 1, 2, 3, 4) deg us, uṭ 27 sb 95 

Win yebɣan ad iẓur  

Iẓur tamurt n Bǧaya  

Tamurt n lebḥer i durar  

Arraw-is d lɛulama 

Awalen isura  

Iẓur, bǧaya, tamurt, lebḥer, Guraya, idurar, lɛulama, araw. 

 

 Isefra id yewwin ɣef wid ihedren ɣef wiyaḍ  

Ilmend usentel amatu d wawalen isura nessaseml-d sin n yisefra i d-yewwin ɣef wid 

ihedren ɣef wiyiḍ (as, uṭ 34, 35) 

 

Asefru (34, 35) sb 97  

Deg yisefra-agi tamedyazt tewwi-d awal ɣef wid i hedren ayen ur yellin ɣef wiyaḍ, imi 

tenna dakken zdat Rebbi ad mḥasaben.  

Md 1 

As 34 (af 3, 4)  

Sliɣ s leḥdur tenniḍ  

Ur llin deg-i meqqar   

Md 2 

As 35( af 5, 6)  

Ad yawweḍ yawm lḥisab  

 Ṭṭalem ad yezzem iman-is   

awalen isura  

lahdur, sliɣ, nemhasab, ḍalem, Ur, lin, yezem. 

 

 Isefra d-yewwin ɣef yir aqcic 

 Ilmend n usentel amatu d wawalen isura nessaseml-d yiwen n usefru i d-yewwin ɣef 

yir aqcic (as, uṭ 66) 

 

Tamedyazt tewwi-d awal ɣef yir aqcic, imi tenna-d d akken d lɛali win irebben aqcic, 

ttismin i yaɛdawen, maca lxir ur d-am-tixeddem, akken d aɣen id-tenna yifit win irebban 

taqcict, imi win yaɣlin ad t-arzu fell-as. 

 

Md 

Yelha wi i rebban aqcic                                                                                                                                         

I uɛdaw ad yerr tillas                                                                                                                                              

Lxir ur am-t-ixeddem                                                                                                                                    

Lahḍur-is ɣellben rsas                                                                                                                                                

Yif-it win i irebban taqcict                                                                                                                                 

Ma yeɣli ad terzu fell-as 

Awalen isura 

Aqcic, aɛdaw, arsas, ɣelben, Yifit, yaɣli. 

 

 Isefra i d-ywwin ɣef tesreḍt  

Ilmend n usentel amatu nessasmel 5 n yisefra i d-yewwin ɣef tesreḍt 

Asefru wis (15) 

Deg usefru-a tamedyazt Houria Chiradou tmmeslay-d ɣef tesreḍt imi tenna-d dakken 

delɛali win idekren rebbi d tzallit ɣef nbi acku d netta i ducfiɛ n lumas, imi lǧennet ḥed ur 

ttikecem ala win iheyyan aɛwin. 

 

Md  

As uṭ 15 sb 92 

Ad ṣelliɣ fell-ak a nnbi                                                                                                                                             

Salat i wedrar akken                                                                                                                                            

Ǧibril ɛlih usellam                                                                                                                                                                        

D wid i iɛussen tudrin                                                                                                                                                                         

Ur seqqar lǧennet ad tt-nekcem                                                                                                                                                    

Am yirgazen am tlawin 

Awal isura  

 Selliɣ, Nnbi, Ǧibril, iɛusen, lǧenet.  

 

 Isefra i d-yewwin ɣef ddunit  

Ilmend n usentel amatu nessasmel 7 n yisefra i d-yewwin ɣef ddunit ( as, uṭ,  1-5-6-8-

10-21). 

Asefru 01 

Deg usefru-a tamedyazt tmeslay-d ɣef ddunit, daɣen tesbegnaɣ-d d akken lxir 

yettufaes, acku ddunit d lfani.  

 

Md   

As uṭ 01sb 89 

Nehlek a lmumnin neffer  

Tura a leḥbab ɛinani                                                                                                                                   

Leɛyub ttrajun tewser                                                                                                                                                        

Ulac win yebɣan lxir ad t-yexdem                                                                                                                         

Kra id-yexleq d lfani   

Awalen isura 

Nehlek, neffer, laḥbab, laɛyub,tewser, lxir, lfanni. 

 

Asefru wis 05  

Tamedyazt tewwi-d asefru-a ɣef ddunit, imi uɣalen medden ur ttagaden ara Rebbi, 

beɛden ɣef ubrid n ṭaɛa, win yelluzen ad i-ttɛayyiḍ, ifuk sber ma d win yerwan ad yettu Rebbi. 

Md  

As, uṭ 05 sb 90  

Ssunna rqiqen am lxiḍ                                                                                                                                               

Bɣan leɛbad ad tt-gezmen                                                                                                                                      

Lbidɛa mi ɛlay lḥiḍ                                                                                                                                                     

Ur nuggad Rebbi ad aɣ-izzem                                                                                                                                            

Mi i neluẓ ad n-ttɛaggiḍ                                                                                                                                                           

Mi nerwa Rebbi ad-t-nargem  

Awalen isura  

Ssun, Bɣan, nuggad, Rebbi, ttɛaggiḍ, neluẓ, nerwa. 

 

Asefru wis 06  

Tamedyazt  tewwi-d asefru-a ɣef zik, asmi ttidiren medden s tfellaḥt, tella lbaraka, ma 

d tura ulac win ara i xedmen, tamurt d lɣaba i tuɣal. 

Md   

As, uṭ 06 ( af 01, 02, 03, 04) sb90 

Asmi llan medden ɛacen                                                                                                                                     

Siwa lxedma  deg wakal                                                                                                                                           

Tella rreḥma deg wulawen                                                                                                                                             

Mkul anaǧǧaw yektel                                                                                                                                                   

Awalen isura  

Asmi, Medden, ɛacen, Akal, Tella, Reḥma, Tamurt, Lɣaba. 

 

Asefru wis 08  

Asefru-a tewwi-t-id ɣef ddunit, yiwen mi ara yexdem ccer i ḥed ad yettɛagiḍ iwakken 

ad yettcemmit deg-s ad yesenzeh deg yaɛdawen.   

Md  

As, uṭ 08 ( af 03, 04, 05, 06) sb 90 

Iruḥ mebɛid yettɛeggiḍ 

Yessenzah deg yiɛdawen  

Yettru win yella d lḥar  

Yezzaǧaw deg meṭṭawen 

Awalen isura  

Iḥuza, Iruḥ, Yessenzah, Yettru, lḥar, imeṭṭawen.  

 

Asefru wis 10 

Deg usefru-a tamedyazt tenna-d dakken ddunit teddawar ad tili tɣawsa tesɛa ccan ad 

uten amek ara as-d-subben deg ccan-is, ma ur tesɛi ara ccan ad as-ssalin deg lqima-s. 

Md 

 § tis 3 deg usefru sb 91                                                                                                                                                 

D abelluḍ i mucaɛen  

Aɛerǧu teɣli ssuma-s  

Awalen isura  

Ddunit, tebra, ccan, ssuma, mucaɛ. 

 

Asefru wis  21  

Deg usefru-a tamedyazt, temeslay-d ɣef laɛteb, imi tenna-d akken aṭas i tuzel deg 

ddunit ur teqḍiɛ ara, ar taggara tegra-d waḥd-s.  

 

Md 

§ tis 2(af, 3-4)sb 94 

I yuzzleɣ deg ddunit  

Gemreɣ ɣelbeɣ tizizwit  

Awal isura  

Beṭlaɣ, iruh, lḥal, uzlaɣ , gemreɣ, ɣelbeɣ, iɣur.  

 

 Isefra i d-yewwin ɣef yelli-s  

Ilmend n usentel amatu, d wawalen isura nessasemel-d, yiwen usefru i d-yewwin ɣef yelli-

s, as, uṭ 54. 

Asefru-a tewwit-id ɣef yelli-s imi ur tethenna ara deg uxxam-is, ihi tedaɛu deg Rebbi ad 

tetheni, wa ad tt-ɛic di lahna.  

Md  

As, uṭ 54 (af 01, 02) deg usefru sb 102  

Aqli deɛɛuɣ ɣer Rebbi 

Akken ad tt-theni yell-i 

Awalen isura   

Deɛɛuɣ, yelli, Aqli, teḥzen, theni.   

 

 Isefra i yewwi-n ɣef lahlak 

Ilmend n usentel amatu, d wawalen isura nessasemel-d ssin n yisefra i d-yewwin ɣef 

lahlak, as, uṭ 39, 49. 

Asefru Wis 39 

Asefru-a tewwit-id tmedyazt ɣef lahlak, tuḍen teǧǧat refqa d win tessin, txedeɛ-it 

sseḥa-ines. 

Md 

As, uṭ 39 (af 1, 2, 3, 4 ) deg usefru sb 98 

Yemma taɛzizt-iw yemma                                                                                                                                   

Teǧǧa-iyi rrefqa d win i ddiɣ                                                                                                                              

D seḥḥa-w i ay-ixedɛen                                                                                                                                   

Teǧǧa-iyi deg ubrid ɛyiɣ                                                                                                                                        

 Awalen isura 

Teǧǧa-yi, sseḥaw, ɛyiɣ, refqa.  

 

Asefru wis 49,  

Asefru-a tewwit-id ɣef lehlak-is, imi id tenna d akken lehlak-is d yuɛar, d Rebbi is-t-

yuran, ulac anwa izemren ad tiɛiwen.  

 

Md 

As, uṭ 49 (AF 1, 2, 3, 4, 5) sb: 100 

Helkeɣ lehlak d ameqqran                                                                                                                                                    

D Rebbi i t-yerran                                                                                                                                                             

Ur yezmir ḥedd ad t-yekkes                                                                                                                                           

Yiwen n umkan                                                                                                                                                                  

Ṭṭiq d iɣeblan                                                                                                                                                            

Ḥusseɣ deg ufud-iw i tres                                                                                                                                              

Awalen isura 

Helkeɣ, yuran, yekkes, ṭiq, iɣeblan . 

tasemlilt 

 

Isentel uṭṭun n yisefra amḍan n yisefra  

Yiman-is  04, 16, 22, 38, 40, 41, 47, 

59,63 

09 

Waraw-is  42, 43, 53, 55, 58, 60, 62, 63 08 

Tegmat  09, 61, 64, 67, 68 05 

Laḥbab   03, 32, 36, 37, 50, 52 06 

Lwaldin  11, 56, 65 03 

Tyemmat 23, 24, 25 03 

Wetma-s  13 01 

Lxir 12, 14, 20 03 

Wid ikecmen lekluf  07 01 

Lemqam  17, 18, 28, 29 04 

Tamurt n Bgayet  27 01 

Wid ihedren ɣef wiyaḍ 34, 35 02 

Yir aqcic 66 01 

Tasreḍt  15,  05 

Ddunit  01, 05, 06, 08, 10, 21 06 

Yelli-s  54 01 

Lehlak  39, 49 02 

Win ur nettqader ara lwaldin  57 01 

 

 

Taggrayt 

Ɣer taggara n uḥric-a n tesleḍt,  nessaweḍ ad neg tasleḍt tasentalant i yisefra id-

negmer sɣur tamedyazt Houria Ciradou, nufa-d dakken tuget n yisental tettawi-ten-id ɣef 

yiman-is, am wakken daɣen i ten-id-ttawi ɣer wayen icudden ɣer tmeddurt-is neɣ ɣef lḥif i 

tesɛedda, ma d wiyaḍ tewwi-ten-id ɣef tegmat, tesreḍt…, s d ayen i aɣ-yeǧǧan ad d-nini d 

akken tamedyazt-a d tamesbaɣurt seg tama n yisental, d annect-a i aɣ-yewwin nessasmel-iten-

d ilmend n usentel amatu d wawalen isura. 

    Taggrayt tamatu 

Ɣer  taggara n tezrawt-nneɣ nessaweḍ nessasen-d tasuddut n tḍebbalin,  tin n Houria 

Chiradou, imi asentel-nneɣ d win yarzan tasuddut n tḍebbalin deg temnaḍt At Mlikech: 

Houria Chiradou,  nessaweḍ negmer-d sɣur tamedyazt-a azal n 69 n yisefra . 

Deg tezrawt-nneɣ  nesbadu-d tasuddut ilmend n wakken i tt-id-yesbadu Duboid id-

yebder Bouammara (K), s yin ɣur-s, nemmeslay-d ɣef tḍebbalt deg tmetti taqbaylit, deg-s 

nfares tagnit newwi-d awal ɣef tḍebbalin-nniḍen i yettwasnen deg tmetti taqbaylit, syin akken 

newwi-d ameslay ɣef tmedyazt n tḍebbalin, i d-ttawint lxalat deg tewsatin yemxalafen, yal 

tegnit s tewsit-is, ama d lfarḥ neɣ lqarḥ, am wakken daɣen i nga aserwes gar yiḍebbalen akked 

tḍebbalin, imi tella lemgerda gar-asen, deg tama n yiḍebbalin nufa-d d akken iɛeggalen-is d 

wid id-yezgan, ma seg tama n tḍebbalin iferdisen-nsent ur llin ara d imezgiyen.                                                                                  

  Deg uḥric n ussisen n tesleḍt nessaweḍ negmer-d ayen akk yerzan taḍebbalt-a Houria 

Chiradou, ama d tuddert-is, ama d ayen yaɛnan leqdicat i txeddem deg tuddert-is, am akken d 

aɣen i nessaweḍ nmeslay-d amek i tuɣal tmeṭṭut-a d taḍebbalt, amek i tcennu d wamek i 

txeddem timeɣriwin, d wanta timnaḍin i tettruḥ....Atg. Rnu ɣer waya nessaweḍ negmer-d 

isefar ɣur-s, iwumi i nexdem tasleḍt tasentalant. Ma yella nmuqqel ɣer tmedyezt-is, ad d-naf 

isental i d-tettawi d wid yemgaraden, llan wid yesɛan yiwen usentel, maca anamek yemgarad, 

nettat tessefra ɣef waṭas n tlufa n ddunit, ama d ayen i tt-yarzan nettat yakan, neɣ d ayen 

icudden ɣer tmeddurt n yal ass. Tuget n yisental i d-tettawi llan-d ɣef yiman-is, uṭṭun n 

yisefra-a uɣalen-d azal n 9 n tikkal, ma d isefra i d-yewwin ɣef tarwa uɣalen-d azal 8 n tikkal, 

wid d-yewwin ɣef dunnit d laḥbab uɣalen-d azal n 6 n tikkal, isefra d-yewwin ɣef tegmat d 

tesreḍt, uɣalen-d azal n 5 tikkal, ma yella d isefra i d-yewwin ɣef lemqam uɣalen-d azal n 4 n 

tikkal, ma d isefra i d-yewwin ɣef lwaldin, tayemmat, lxir, uɣalen-d azal n 3 n tikkal, ma d 

isefra i d-yewwin ɣef usentel waṭṭan, wid ihedren ɣef wiyaḍ, uɣalen-d azal n 2 n tikkal, isefra 

d-yewwin ɣef wetma-s, wid ikečmen lekluf, yir aqcic, yell-is, win ur nettqader ara lwaldin, 

temdint n Bgayet, uɣalen-d yiwet tikkelt kan . 

 

Ɣer taggara, nessaram tazrawt-a-nneɣ ad d-tili d tazrawt n yiqeddicen d yinadiyen 

nniḍen, imi yella wanda i tuḥwaǧ asihrew. Rnu ɣer waya, annar-a n tḍebbalin d win 

yettuɣalen di ṭṭarf, yettaṭṭaf tasga n yiman-is, acku drus n tezrawin i d-yellan fell-as. 

Amawal  

Awal  Azal-is s tefransist 

Alqid  Motif  

Aqbur  Ancien  

Agemmuḍ  Résultat  

Tawuri  Fonction 

Tayunt  Unité  

Achayli  La fournaise 

Tawsit  Genre  

Anya  Rythme 

Tamesbaɣurt Riche  

Tiswaɣ  Ambiance  

Tasuddut  Institution  

Umegdal  saint 

Tindaw  Maladie des yeux 

Tumant  Phénomène  

Isuḍaf  La lois  

 Adiwenni yellan gar-nteɣ akked Houria Chiradou 

 Nruḥ ass amhad 12 Maɣres 2018 

Nekunti: Acḥal di leɛamer-im? 

 Nna Houria: sɛiɣ 61 sna.  

Nekunti: Llah ibarek, ad yesseɣzef Rebbi di lɛamer-im, wa ad ak-myeǧ i warraw-iw ncallah . 

Nna Houria: ncallah a yess-i 

 Nekunti : ma ulac uɣilif, ad aɣ-d-mmeslayeḍ ɣef tuddert-im?   

 Nna Houria :nek lliɣ ttɛiciɣ ɣer yimawlan-iw, xedmeɣ lecɣal am nek am tiyaḍ, almi d yiwen 

wass rezfaɣ ɣer wexxam n wetma, i d-yezgen deg Tqarbuzt, dinna i yessen yiwen, d mmi-s 

ɛammi-s n wargaz n wetma, ɛajbaɣ-as i tebeɛ-iyi-d ɣer wexxam n yimawlan-iw, ixeṭeb-iyi 

qeblen  wexxam-nneɣ, fkan-iyi zewǧeɣ, sɛiɣ imir-nni 16 n yiseggasen, argaz-iw d aselmad 

deg uɣerbaz, deg yiseggasen imezwura, yettawi-yi yid-s anda yeselmad, maca uɣalen 

imawlan-is ur d-as-nyaɛjib ara mi tedduɣ yid-s, dɣa uɣaleɣ ttɣimiɣ  deg uxxam, xeddem-aɣ 

lecɣal am nekk am tnuḍin, nxeddem tid n wexxam nerna tid n lexla, nettḥucu, nettneqil, 

nettagem-d di tala, neslaɣay laḥyuḍ, ɣas akken deg uxxam n baba ur xeddmeɣ ara  tafellaḥt, 

akken kan almi d asmi sɛiɣ ssin warrac d teqcict, qqimeɣ deg uxxam n wargaz-iw 7 n 

yiseggasen, dayen i yekteb Rebbi, uɣaleɣ-d s axxam n yimawlen-iw, wwiɣ-d yid-i ssin n 

warraw-iw aqcic d teqcict, ma d-wayeḍ yekkes-iyi-t azal n 7 n yiseggasen ur twalant wallen-

iw almi d asmi it-id-yerra wargaz-iw s lebɣi-s, sebba akk mi d-nebreɣ d alewsiw d tmeṭṭut-is, 

akka kemleɣ tamɛict-iw, refdeɣ baba d-yemma almi wwḍen laɛfu Rebbi, fɣaɣ xeddmeɣ ɣef  

warraw-iw, waḥdi kan i ttḥebiraɣ ur sɛiɣ ḥed ala Rebbi mi saḥkiɣ, d nekki d-yemma-tsen d 

nek id-baba-tsen, imi d nekki kan isɛan warraw-iw di lwaqt-nni, seker-aɣ-ten-id i lḥif 

smeɣraɣ-ten-id s kra lecɣal-at iyi-d-tawwi yemma ɣer tlawin n medden asmi i tella deg 

laḥyat-is am uẓeṭṭa, taḍuṭ, maca xeddmeɣ-ten s tufra n baba, akked d watma-ten-iw, sɛeddaɣ-d 

maci d kra, xeddem-aɣ ɣer tlawin n medden, maca llant tid i yettgamin ayi-s-xeddment, imi 

zik deg temẓi-w cebḥaɣ deg ṣṣifa, llant kra ttismin, kra d lxuf mi briɣ ttagadent ad asen-teksaɣ 

irgazen-nsent, akka maci d yiwen naɣ d sin n yixeddim i xeddmeɣ di ddunit-a, annect-a akk 

akken ad d-sekraɣ arraw-iw akken i t-id-ǧǧan imezwura «tazemmurt tarez ɣef wayen turew», 

akka sɛeddaɣ-d lmaḥna maci d kra, maci d yiwet i gɛeddan ɣef uqerruy-iw maca ḥemdullah 

saweḍaɣ anda i d-smuɣraɣ arraw-iw, anwa ad as-yennin tura wwḍen d irgazen d tlawin, 

uɣalen s ixeddim-nsen ,d twaculin-nsen, yarna zik maci am tura, zik tuɛar temɛict, imi zik 

ayen tebɣu txedem-it tmeṭṭut ad as-sinin d lɛib, ma tmuqel-d ula deg ṭaq ad tečč teɣrit, daɣen 

tameṭṭut tamnafaqt ur tetteddu ara ɣer tmaɣriwin, tettɣama kan deg uxxam, ma temceḍ ur ilaq 

ara ad tt-id-yaf wemɣar-is, naɣ alewsis, imi zik s taɛyiben s wannect-a, daɣen tameṭṭut mi ara 

d tili s tadist ad yejbu wargaz  ad teqqim, imi tettṣeḍḥi, zik ma ad tebɣu tmeṭṭut kra ilaq ad tt-

icewwar akk At wexxam, ma yuggi yiwen ur texeddem ara ayen tebɣa, alma rḍan akk.   

Nekunti : amek almi tessaweḍeḍ tessefraweḍ?   

Nna Houria: ṭṭiq d lḥif n zik-nni i yeǧǧan sefraweɣ.  Imi zik tameṭṭut ur tetteffeɣ ara, teɣimit-

nteɣ deg uxxam kan. Akken mi ara ɛeddiɣ ad xeddmeɣ lecɣal, ɣellin-d isefra iman-nsen 

Nekunti: melmi i tebdiḍ?   

Nna Houria: bdiɣ asmi lliɣ d tamecṭuḥt, maca s tufra, imi imawlen zik ur qeblen ara ttwalin 

annect-a d lɛib. 

Nekunti: ɣef wacu d-ittaweḍ isefra-inem? 

Nna Houria: ttawiɣ-d ɣef ddunit-a akk, ɣef lmaḥna, lḥif, ɣef tarwa-w, ɣef imawlan. 

Nekunti: amek i t-ceffuḍ ayen akk tessefraweḍ? 

Nna Houria: imi nek ttaruɣ s yisekkilen n taɛrabt. 

Nekunti: ihi Nna Houria kem taɣriḍ?  

Nna Houria: ih aɣriɣ sin n yiseggasen Kan.   

Nekunti: Nna Houria, isefra i d-ttawiḍ ma yella inem?  

Nna Houria:  ih, isefra n daglaw, d nek i ten-id yettawin.  

Nekunti: Ma yella ad tkemleḍ ɣer sdat?   

Nna Houria:  ncallah  

Nekunti: Nna Houria akken i nesla, d akken ur tessefraweḍ ara kan, daɣen tcennuḍ deg 

tmeɣriwen? 

Nna Houria: ih, cennuɣ daɣen deg tmeɣriwen. 

Nekunti : ma tufiḍ uguren imi tessefraweḍ neɣ mi tcennuḍ?  

Nna Houria: maḥsub ur d mlaleɣ ara uguren, imi medden marra ḥemlen-iyi, ala win ara 

ihedren fell-i ayen lɛali. 

 Nuɣel ass 9/4/2018 

Nekunti: Nna Houria tẓemreḍ ad aɣ-d-mmeslayeḍ amek i tbedduḍ timeɣriwin-im? 

Nna Houria: yirbeḥ a yessi. 

Nekunti: Tanemirt-im 

Nna Houria :bedduɣ timaɣriwin s ucewwiq "ad ṣelliɣ Nnbi fell-ak", akken d aɣen ttawiɣ-d 5 

alma d 6 n yisefra, iwakken ad t-wennaɛ tmaɣra, umbaɛd ad ayi-d-leḥqent tlawin abendayer-

iw mi ara yaḥmu, ttaṭṭafeɣt gar ifassen-iw, ad refdeɣ leɣna n Chrifa  mebruk lɛer, sniwat  

ifenǧalen, ttawiɣ-d daɣen tid n zik, fraḥ ay axxam ifuk ṭṭlam, ttaya tejba-d teslit, maca ttilint 

teswiɛin d tilawini i d-iqqaren d acu ara d-awwiɣ, i wakken ad krent ad d-ceḍḥent, imi yal 

yiwet d acu i tḥemmel, daɣen ttafaɣ deg tmaɣra tid i d-ittɛawanen, ad ilint n At wexxam, naɣ 

ttimaɛraḍin mi ara cennuɣ, ttɛawadent-d i wayen i d-qqaraɣ. Llant tid yettsarfiqen, tid 

yeslewliwen, dɣa nekki tedduɣ-asent akk deg lebɣi, xedmeɣ-d daɣen yiwet n luɣna ɣef 

watmaten-iw, aṭas i mutaɛjeb, suturen-tt-id s waṭas deg tmeɣriwin. 

Akken-nni kan i yettkemmil wurar, alama d asmi ara d-taweḍ teslit, dɣa nettnekar akk i 

wakken ad ten-megger, nek wwiɣ abendayer yid-i, imi aṭas n teqcicin i ḥemlen ad d-unt s zhir 

n ubendayer, ɣas di lawan-nni kan i ɣef d-awḍent, beqqunt ad d-kecment yis, imi aṭas n tlawin 

i yettmenin ad d-uɣalen wussan-nni n zik, teqcicin d warrac i ttefɣiten laɛqel ad ceḍḥen, mi 

ara slin zhir n ubendayar, imi ur bɣiḍen ara iman-sen, yerna tamaɣra n ubendayer xir n DJ.             

Umbaɛd tislit ad taɛnu taxxamt-is ad testaɛfu, ad bdun asečči, seniḍam, alma fuken, umbeɛd 

ad d-nejmaɛen medden ɣer yiwen umkan,Yal yiwen yeṭṭef amkan-is, ma d nek d At wexxam 

iyi-d-ixeddmen amkan, ad dmeɣ imir-nni abendayer gar ifassen-iw, ad refdaɣ kan akken tizlit 

n lfarḥ, yettnekkar imir-nni zhir deg tqaɛett, tilawin s liwliwent, akken yettkemmil wurar s 

cḍaḥ d uɣenni alma d ayen yefra wurar, yal yiwen ad yaɛnu axxam-is, ma d nek teswiɛin 

ttawin-iyi s axxam, ma qarbeɣ ma yella baeɛdeɣ ttnusuɣ deg uxxam n tmaɣra, alama d 

azekka-nni, ad a yawin s axxam-iw . 

Nekunti: tettuxellaṣeḍ deg tmaɣriwin? 

Nna Houria: anɛam ih, ttuxellasaɣ, ulac laɛtab mebla lfayda 

Nekunti: amek lukan zik i tcennuḍ?   

Nna Houria :  zik d lɛib, imi  imawlan zik staɛyiben ,d ayen i yeǧǧan tameṭṭut tessefraw, 

tettɣenni s tufra, nek ttawiɣ-d isefra mi ara xeddmeɣ lecɣal, neɣ mi ara ẓeṭṭaɣ, neɣ mi ara 

fetlaɣ seksu n tlawin, maca ad sleɣ kan i teggurt ad susmeɣ, imi ttagadeɣ ad d-isel baba neɣ 

atmaten-iw .    

 Nekunti: amek i txeddmeḍ timeɣriwin?  

Nna Huria : bedduɣ timeɣriwin, s uṣelli ɣef  Nbi d amezwaru ,umbɛed ttawwiɣ-d 5 alma 6 n 

yisefra iwakken ad tt-wennaɛ tmaɣra, syin akkin ad tkemmeleɣ s tezlatin akked d ubendayer . 

Nekunti: melmi i tebdiḍ txeddemeḍ d taḍebbalt? 

Nna Houria  : bdiɣ  xeddemeɣ d taḍebbalt, mi tettunaɛraḍ yiwet n temdakkelt-iw ɣer yiwet n 

tmeɣra i yellan deg uqbu, i yaxdem yiwen  n bucamar,imir-nni kan tessawel-iyi-d , tenna-yi-d 

ma dtedduḍ ad naxddem tameɣra jmiɛ, deg-s d-lemwansa, deg-s d tamɛiwent, dɣa qebleɣ, deg 

tmeɣra-nni,  bdiɣ ttɣenniɣ deg tmaɣriwin, uɣaleɣ musanawaɣ ɣer medden .imi d tamaɣra-nni i 

d-yefka Rebbi deg ubrid-iw almi i yuɣaleɣ d taḍebbalt, seg was-nni ɣer wass-a.   

Nekunti: A Nna Houria timeɣriwin i txeddmeḍ, tettefɣeḍ ɣer wanda- nniḍen, neɣ txeddmeḍ-

tent Kan anda imi iqreb lḥal? 

Nna Houria: maci anda i yeqreb kan lḥal xeddem-aɣ anda nniḍen. 

Nekunti: Anda i txedemeḍ akk timeɣriwin?   

Nna Ḥuriya : xedemaɣ timeɣriwen deg aṭas n temnaḍin gar-asent At Wartiran,Tala n Tiɣi 

,Akbou ,Taqerbuzt ,curfa ,Iɣil ɛli ,Ginduz ,Lzayar ,Tazmalt ,Semɛun ,Cmini ,Seduq ,Sisi 

Ʃic….akked d tiyaḍ .  

 Nekunti :iman-im kan i t-cennuḍ neɣ tesɛiḍ terbaɛt ?   

Nna Houria :   iman-iw kan ,d acu bdiɣ ttnadiɣ ,uffiɣ-d yiwet, ncallah ad d-affaɣ tayeḍ, ad 

nexdem akken d tarbaɛt  

Nekunti :ma yella tettekkiḍ deg kra n leqdicat ?    

Nna Houria : ih, ttekkiɣ ,d acu iɛareq-iyi amek i d-as-qqaren akken. 

Nekunti :amussu amesduklan? 

Nna Houria :ih, d winna 

Nekunti :d acu-ten leqdicat i txedmeḍ deg umussu amesduklan ?                                                                                                                          

Nna Houria :tekkiɣ deg AFNIQ i yellan deg Tezmalt,  daɣen kul ma yilli 8 mars, sawalen-

iyi-d, am useggas-a ɛareḍen-iyi-d deg Sidi Ɛic, dinna i ḥeḍraɣ 8 mars n useggas-a, ɛeddaɣ-d 

deg "radio n soumam",  xedmeɣ tadwilt ɣer Boudjemaa  Rabeh deg" la chain 2", yesteqsa-yi-d 

unaẓur-a deg uxxam n yidles n Bgayet iwala-iyi dina deg lǧamɛiya, yenna-yi-d ma tẓemreḍ 

ayi-d-tefkeḍ cwiya deg lwaqt-im, nruḥ ɣer l bureau, nekki akk d yiwet n temɣart, d acu kan d 

nekki i yebɣa, tedda-d kan yid-i, yexdem tadwilt tamectuḥt, mi d lɛalit, yesteqsa-yi-d amek 

iserqasen lṭufan, d wamek izuzunen i wakken ad d-yeṭṭes, imiren kan rriɣ-as-d d akken 

tayemmat tsserqas mmi-s, alma yaɛya,ad  tger ɣer dduḥ, tetthuzzut ad yeṭṭes, teserqas-it mi 

ara d-teṭṭef gar n yifassen-is ad as-teqqar:  

 

 

Aserqes 01 

Arkaḍ arkaḍ ssabun 

Aya berkan n leɛyun 

Ḥedd ur d-ak-yiga anezgum  

Win ɛzizen ad n-yali 

Yeǧǧa-k baba-k bu ḥelyun 

A war ki-d-yeǧǧ ɣer leɛmum 

Aserqes wis 02 

Ali s yigenni 

S uqendur d uberwali 

Sunit Llah mulana 

Err-it-id da ɣur-i 

Ad yimɣur ad yexdem fell-i 

 

 

Aserqes wis 03 

Uccen ddem ddem 

Yettarun ddaw n uẓru 

Wa ara d-ak-yeṭṭfen ayetma 

S tqabact ad ak-yebḍu 

Ad yečč mmi aksum-ik 

I wakken ur tittḥaz ara waḍu 

 

Aserqes wis 04 

Ay imeksawen yeksan ulli d yezgeren 

Ma ur t-walam uccen  

I d-iɛeddan fell-awen 

Yewwi-d tizimert d taksest 

Mi yuzzel mmi yekkes-as-tt 

Yewwi-as-tt-id i yemma-s 

Teɛdel imensi fell-as 

Uccen ad d-yawi iɣessen 

Mmi ad d-yawi ikusman 

Ad yessusem ad d-yeggan 

S lfeḍl n bab igenwan 

 

 Isefra n uzuzen 

Asefru 01 

Rres-d rres-d a yiḍes 

Rres-d a yiḍes 

Mmi ɛzizen yebɣa ad yeṭṭes 

Ur tittaɣ ur tibellu 

Ḥaca lxir deg ul-ines 

Lmalayek tiɛzizin 

Lmalayek tiɛzizin 

Awimt-iyi-d awermi 

Anida ar am ti-d-nawi 

Tawwurt lmekka teldi 

Ad as-ti-d-awint i mmi 

Ad yeggan ad yennerni 

Lmalayek tiɛzizin 

Lmalayek tiɛzizin 

Awimt-iyi-d taciṭa 

Anida am tt-id-nawi 

 Deg uxxam  n kaɛba Crifa 

Ad as-tt-id-awimt i mmi 

Ad yeggan deg traḥa 

Rres-d rres-d a yiḍes 

Mmi ɛzizen yebɣa ad yeṭṭes 

Ur t-yettaɣ ur t-yibellu 

Ḥaca lxir deg ul-ines 

 

 Daɣen ɣennaɣ-as-d kra n luɣnat ɣef warraw-iw s ubendayar, wwiɣ-as-d  yiwet amek 

zik tameṭṭut talexxaxt, d tmeṭṭut iḥarcen, rniɣ-as-d kra n yisefra ɣef tmeṭṭut ur neḥric ara, 

akken  daɣen wwiɣ-as-d  yiwen n usefru, ɣef yiwet twala yiwen aka kan, d acu i ixedem 

ṭṭmaɛ, tenwa d amerkanti, yelsa lqecc d amellal, yecbaḥ akk, icuff-d uṭeẓḍam-is, akken  daɣen 

xedmeɣ-as tadwilt yesɛedda-tt-id déja 4 neɣ 5 n tikwal deg la chain 2, mi ara yili 8 mars, 

sawalen-iyi-d, am useggas-a ɛareḍen-iyi-d deg Sidi  Ɛic, dinna i ḥeḍraɣ 8 mars n useggas-a . 

Ammud n yisefra  
 

 

 

 

 

 

 

 

 

 

 

 

 

 



89 
 

 

Asefru amenzu 

 Nehlek a lmumnin neffer  

Tura a leḥbab ɛinani                                                                                                                                   

Leɛyub ttrajun tewser                                                                                                                                                        

Ulac win yebɣan lxir ad t-yexdem                                                                                                                         

Kra id-yexleq d lfani   

 

As wis 02 

 Ur ttili d ṭṭameɛ                                                                                                                                                      

Ar liqil-ik a Rebbi                                                                                                                                                          

Rǧu iṭij imi d-yeqleɛ                                                                                                                                                

D tewwurt mi ara d-teldi                                                                                                                                                                  

Ayen yellan d lmektub                                                                                                                                                                                         

Iman-is ara d-inadi 

 

As wis 03 

Anaɣ a sadatt xaqeɣ                                                                                                                                                                                                            

Ssawleɣ ur d-teɛjilem ara                                                                                                                                                        

Mkul lǧiha sewqeɣ                                                                                                                                                                         

Zerɛeɣ ur mgireɣ ara                                                                                                                                                                                                                             

Mi i ak-xedɛen wid tḥemmleḍ                                                                                                                               

Ad d-tegriḍ deg yir ḥala 

 

As wis 04 

A tarwiḥt-iw a yelli                                                                                                                                                          

Atin  yerwan leɛtab                                                                                                                                                                      

Kker ma ad tedduḍ ad nruḥ                                                                                                                                                   

Sɣur Rebbi i d-aɣ-tekka                                                                                                                                                                                                         

Ad d-nawi ayen i d-aɣ-tennam                                                                                                                                                                                                 

Uli  d-aɣ-xeddmen leḥbab  

As wis 05 

S ssunna rqiqen am lxiḍ                                                                                                                                               

Bɣan leɛbad ad tt-gezmen                                                                                                                                      

Lbidɛa mi ɛlay lḥiḍ                                                                                                                                                     

Ur nuggad Rebbi ad aɣ-izzem                                                                                                                                            

Mi i neluẓ ad n-ttɛaggiḍ                                                                                                                                             

Mi nerwa Rebbi ad-t-nargem  

 

As wis 06 

Asmi llan medden ɛacen                                                                                                                                     

Siwa lxedma  deg wakal                                                                                                                                           

Tella rreḥma deg wulawen                                                                                                                                             

Mkul anaǧǧaw yiektel                                                                                                                                                   

Tura fukken ifellaḥen                                                                                                                                                         

Tamurt d lɣaba i tuɣal  

 

As wis 07 

A win i ikeččmen lekluf                                                                                                                                                                 

Ur yesɛi sser deg ṣṣifa-s                                                                                                                                                      

D amcum ɣuccen medden                                                                                                                                         

Yecba aydi I wumi ksent tuɣmas                                                                                                                                                       

Yecba uccen di lǧaruf                                                                                                                                                      

Siwa lǧifa i d ssyada-s 

 

As wis 08 

Yuffeg uyaẓiḍ deg yigenni                                                                                                                                                          

Iḥuza lbaz deg wafriwen                                                                                                                                                                                             

Iruḥ mebɛid yettɛeggiḍ                                                                                                                                                      

Yessenzah deg yiɛdawen                                                                                                                                             

Yettru win yella d lḥar                                                                                                                                                 

Yezzaǧaw deg yimeṭṭawen 

As wis 09 

D urfan i d-ay-d-yesneṭqen                                                                                                                                             

Smaḥet-iyi a medden                                                                                                                                                            

Ma zadeɣ lmentaq                                                                                                                                                                                           

lemḥebba gar watmaten                                                                                                                                                           

Win itt-ikesben                                                                                                                                                                                                         

Taɣleb iṭij mi id-yecreq                                                                                                                                      

 

As wis 10 

Ɣileɣ tekfa ddunit                                                                                                                                                               

Ziɣ mazal-as yiwen n wass                                                                                                                                                                                

Tannina tebra i wallen                                                                                                                                                          

D tagarfa i iɛussen fell-as                                                                                                                                                                                                       

D abelluḍ i imucaɛen                                                                                                                                                                        

Aɛerǧun teɣli ssuma-s                                                                                                                                                

 

As wis 11                                                                                                                                                                                

Atta-ya lɛid tameqqrant                                                                                                                                                                      

I zellun medden i kerri                                                                                                                                               

Win yesɛan baba-s d yemma-s                                                                                                                                  

Deg tewwurt ad d-yeflali                                                                                                                                                    

Tettɣiḍ tgujilt meskint                                                                                                                                            

Iẓer-is yeɣleb leḥmali 

 

As wis 12 

Lxir d ajeggu ẓẓayen                                                                                                                                                                      

Yuɛer win it-ixeddmen                                                                                                                                                                                                                    

Alamma teǧǧiḍ deg lḥeqq-ik                                                                                                                                          

Ad tqebleḍ ad ak-ɛeffsen medden                                                                                                                                                    

Wamma ccer d asahlan                                                                                                                                                          

D netta i ibeṭṭun  atmaten 

As wis 13  

Beddeɣ di Tizi ssawleɣ 

Rran-d iduran ssut  

Uletma ɛzizen fell-i  

Ala kemmi id d-teǧǧa lmut  

Axxam n baba ḥnini  

Ulac win ara as-yeldin tawwurt  

 

 

As wis 13 

Axxam n baba ḥnini  

Win ideg temɣi tzemmurt  

Asma akken tella yemma  

Tecrurudeɣ am tsekkurt  

Tura imi  yemma temmut  

Wissen ma ad ay-ldin tawwurt  

 

As wis 14 

Ʃuhdeɣ-k a lxir  

Ula deg baba I yurwen  

Am win izuzuren aclim  

Deg udrar igawawen  

Kra n win iwumi xedmeɣ lxir  

I d-yeqqlen d iɛdawen  

 

As wis 15 

Ad ṣelliɣ fell-ak a nnbi                                                                                                                                             

Salat i wedrar akken                                                                                                                                            

ǧibril ɛlih usellam                                                                                                                                                                        

D wid i iɛussen tudrin                                                                                                                                                                         

Ur seqqar lǧennet ad tt-nekcem                                                                                                                                     

Am yirgazen am tlawin 

As wis 16 

Beddeɣ di Tizi ssawleɣ                                                                                                                                                     

Rriɣ-d tiregwa i yiẓer-iw                                                                                                                                              

Ayat Rebbi ad aken-ɣiḍeɣ                                                                                                                                                                            

Ur sɛiɣ ḥedd d aḥnin-iw                                                                                                                                                                                              

Qqimeɣ tekker-d tarwa-w                                                                                                                                           

ččan akk medden aksum-iw   

 

As wis 17 

Beddeɣ di Tizi ssawleɣ                                                                                                                                                   

Rran-d awal deg udris                                                                                                                                                

A Sidi ɛabd Rreḥman                                                                                                                                                              

Timlilit S agni laxmis                                                                                                                                                  

Anef i lɛebd ad yesserwet                                                                                                                                                                                                 

Rebbi ad yexdem ccɣel-is 

 

As wis 18 

A wa yezren Sidi Lmuwfeq  

Deg lbaḍna mačči deg targit 

Ad as-ihder ad yettru  

Lḥif yeḍran di ddunit  

Ruḥ a yelli ur taggad  

Ccedda tettbeɛ-itt talwit  

 

As wis 19 

Limer i ay-d-ihdi Rebbi 

Tiyerza-w deg uxnaqen  

Llebsa-w d aberwali  

Agus d cedd rqiqen  

Ad teqqel ar lebɣi n Rebbi  

D ul-iw kan i ixaqen   

As wis 20 

Ttruɣ i yettru uzger  

ɣef lxir ur nettuɣal  

Deg ccetwa kerrzen s yes  

Agris ireṭṭeb-as akal  

Deg unebdu tezzin s yes  

Inɣa-t ttɛab n uzɣal 

Yiwen n wass ččan-t d imensi  

Ʃebden afud war nuklal 

  

As wis 21 

I beṭṭleɣ deg lecɣal-iw                                                                                                                                              

Iruḥ lḥal d tameddit                                                                                                                                                    

I yuzzleɣ deg ddunnit                                                                                                                                                     

Gemreɣ ɣellbeɣ Tizizwit                                                                                                                                                                                                          

Llah lḥeds at Rebbi                                                                                                                                                

Win yeddan d lɛebd iɣur-it   

  

As wis 22   

Ay iṭij i d-icerqen                                                                                                                                                       

Tasebḥit yuli s aẓru                                                                                                                                                                                                              

Ay imjerben tasa                                                                                                                                                              

Mlet-iyi-d ddwa ḥellu                                                                                                                                                                                           

Lehlak ur hlikeɣ ara                                                                                                                                                  

Tarwiḥt qrib ad tefnu            

 

As wis 23 

Ttxil-m a yemma taɛzizt                                                                                                                                                       

Ar ɣur-m i yella lmefteḥ                                                                                                                                                     

D kemmi i ay-d-irebban                                                                                                                                                           

Ttrajuɣ  lefjer n ssbeḥ                                                                                                                                                              

D acu i ḍelbeɣ ar yemma                                                                                                                                              

S wul-is ad ay-tsemmeḥ 

As wis 24 

Ttxil-m A yemma taɛzizt                                                                                                                                       

Ʃfu-yi deg wass n lexmis                                                                                                                                                        

D kemm id-ay-d-irebban                                                                                                                                                      

Itiq lḥif d ugris                                                                                                                                                                   

Ruḥ  a mmi semḥeɣ-ak                                                                                                                                                      

Tasa ur tenkir mmi-s   

As wis 25  

Ttxil-m  a yemma taɛzizt  

Ʃfu-iyi deg wass n lǧemɛa 

d kemm i d-ay-d-irebban  

ṭṭiq lḥif d leḥfa  

Ruḥ a mmi semḥeɣ-ak 

Tasa ur tesɛi cceḥna  

 

As wis 26  

Aqli deg Bgayet  

Tiɣimit ddaw n ttut  

Greɣ tiṭṭ-iw ɣer lebḥer  

Ul-iw imekta-d tamurt  

A yisem ɛzizen a tarwa  

Iferq-aɣ Rebbi ur nemmut  

 

As wis 27  

Win yebɣan ad iẓur  

Iẓur tamurt n Bǧaya  

Tamurt n lebḥer i durar  

Arraw-is d lɛulama  

Ccay li llah a Sidi Sufi  

Ternuḍ yemma Guraya  

   

As wis 28  

Win yebɣan ad iẓur  

Iruḥ adrar adrar  

Ad yejbu s igawawen  

Ad yaf ttejra n ubawal  

Inna-s ad aɣ-d-idɛu s lxir  

Nutni  d txerrubt-nni n Ibahlal 

 

As wis 29 

Ṭṭiq i d-issufɣen                                                                                                                                                                                              

Wama tuffɣa ur ay-tecliɛ                                                                                                                                                      

Ǧǧiɣ-d abrid s lɣila  

Lawliya ad nẓur mliḥ  

Rriɣ tarzef yeqqwan  

Ata  usekkud yessrimmiḥ  

                                                                                                                                                       

As wis 30 

Ṭṭiq i d-isufɣen                                                                                                                                                                                              

Wama tuffɣa ur d-ay-tecliɛ                                                                                                                                                      

Ǧǧiɣ-d abrid s lɣila                                                                                                                                                      

A lawliya ad yefreḥ wul-iw                                                                                                                                                                                           

A leḥbab ttwamelkeɣ                                                                                                                                                                     

Nekk  mačči deg lebɣi-w   

 

As wis 31 

ɣaḍen-iyi wid yettwamelken                                                                                                                                                         

At lxiq yezga kul ass                                                                                                                                                                                     

Imejraḥ deg wulawen                                                                                                                                                                                                                                            

Ṭṭebba ur ufin ddwa-s                                                                                                                                                                  

Dawi-t Allah s lfeḍl-ik                                                                                                                                          

Win yellan d amaḥbus serḥ-as  

 

As wis 32 

Ah wi ttamnen aḥbib  

Deg lbaḍna-w ixdeɛ-iyi 

Ḥkiɣ-as uliw yeččur  

Deg tasa-w ḥesbeɣ-t d mmi 

Yewwi-d nnefxa ar sdat  

Ar taggara ixdeɛ-iyi 

 

As wis 33  

Mi id-mmektaɣ zik-nni  

Iruḥ wul-iw di ttaxmam  

Anda wid nettḥibi   

At ddin akked liman  

Ruḥen ǧǧan-iyi weḥd-i 

Ulac win i ad-nemɛawan  

 

As wis 34  

Lfeṭṭa taqdimt yersen  

Iwwet uḥeddad s leḥqer  

Sliɣ s leḥdur tenniḍ  

Ur llin deg-i meqqar  

Ad d-yaweḍ yawm lḥisab 

Sdat  Rebbi ad d-nemḥaqar  

 

As wis 35 

Lfeṭṭa taqdimt yersen                                                                                                                          

Yufa aḥeddad iman-is                                                                                                                                             

Sliɣ s lehdur tenniḍ                                                                                                                                                     

Ur llin deg-i ay ukyis                                                                                                                                                          

ad yaweḍ yawm lḥisab                                                                                                                                

Ṭṭalem ad yezzem iman-is   

 

As wis 36 

Leḥbab am jnaḥ n ṭṭir                                                                                                                                                                                 

Win ur t-nesɛi d aqucaḥ                                                                                                                         

Mi i d-tehder tagnit n ṭṭiq  

Yes-sen i ttnadiɣ lesraḥ                                                                                                                                                                        

Win ur nesɛi meskin meɛḍur                                                                                                                                                   

Deg Luḍa ibedd-iw seḥsaḥ   

As wis 37 

Beddeɣ deg uẓru n ṭṭhur                                                                                                                          

Walaɣ-tt lɣerb tacerqit                                                                                                                                      

Ggareɣ tiṭṭ-iw  ɣer lebḥer                                                                                                                                     

S yinna i d-tebda at Rebbi                                                                                                                                                    

Win yeddan d lɛebd iɣurr-itt  

 

As wis 38 

Yemma taɛzizt-iw yemma                                                                                                                                                   

Wi i as-yennan yelli-m terbeḥ                                                                                                                            

Nekk teḍra yid-i am lexrif                                                                                                                                           

Ma ad yaweḍ ad icleḥ                                                                                                                                                

Ar berra ɛedleɣ nnif                                                                                                                                              

Ar daxel tasa-w tejreḥ  

 

As wis 39 

Yemma taɛzizt-iw yemma                                                                                                                                   

Teǧǧa-iyi rrefqa d win i ddiɣ                                                                                                                              

D seḥḥa-w i ay-ixedɛen                                                                                                                                   

Teǧǧa-iyi deg ubrid ɛyiɣ                                                                                                                                       

Am leɣrur texdeɛd-iyi                                                                                                                                                  

Ula d tarwa-w ur terwiɣ  

 

As wis 40 

Aṭas saḥeɣ deg yiberdan                                                                                                                                                

Aɣebbar d uheccili                                                                                                                                                 

I zedɣeɣ deg tejwaren                                                                                                                                     

Rwiɣ lhedra lɣaci                                                                                                                                                     

Bab n tarwa ɛzizen                                                                                                                                                                           

Qebleɣ ayen yebɣu yili 

As wis 41 

Anaɣ a Rebbi ayurfan                                                                                                                           

Medden akk steɛfan                                                                                                                                                        

Nekk aqli deg ɣilifen                                                                                                                                               

Taxxamt-iw ɣef lkifan                                                                                                                                                              

Ddaw i carfan                                                                                                                                                                  

S ufus-iw heggaɣ lefkin                                                                                                                                       

Ḥusseɣ s ifadden-iw lawn                                                                                                                                      

Mačči d inuksan                                                                                                                                                        

Aqlaɣ nehlek gar medden  

 

As wis 42 

Aṭas i as-ɛeddaɣ n lḥif                                                                                                                                                            

Sebreɣ lmeḥna ttɛeddi                                                                                                                                          

Sebreɣ tettimɣur tarwa-w                                                                                                                                      

Ad kksen lḥif fell-i                                                                                                                                                        

Sɛeddaɣ yal lmeḥna                                                                                                                                                    

Rrɛud lgerra abruri                                                                                                                                                                                                               

Almi d ass aneggaru                                                                                                                                                     

Griɣ-d deg uxxam weḥd-i 

 

As wis 43 

Meqqer-it wuḍan lyali                                                                                                                                                                     

Nekk  ḥesbeɣ-ten s ddqayeq                                                                                                                                                   

Ttweḥceɣ deg texxamt weḥd-i                                                                                                                                                                                                                  

Ur sɛiɣ ḥedd ad yenṭeq                                                                                                                                                                          

Tarwa-w ɛzizen tebɛed                                                                                                                                                                                          

Ar daxel tassa-w tceqqeq 

 

As wis 44  

Meqqer-it wuḍan lyali                                                                                                                                                                         

Lxiq lweḥc asemmiḍ                                                                                                                                                                                                           

Ttweḥḥiceɣ  weḥd-i deg texxamt                                                                                                                                    

Ur sɛiɣ anwa ad ara-nɣiḍ                                                                                                                                                                                      

Aṭas i xaqeɣ ɣef tarwa                                                                                                                                                                             

Kerheɣ ma ara d-yeɣli yiḍ                                                                                                                                                                                          

Mi xaqeɣ ruḥeɣ ɣer yell-i 

 

As wis 45 

Iyaw a laḥbab iyaw                                                                                                                                                                                 

Ad awen-cewweqeɣ d icewwiq                                                                                                                                                                                                               

Win i ijerben ad d-yini ḥlil                                                                                                                                                                          

Wayeḍ-nin ad yekkes lxiq                                                                                                                                                                                                               

Wi yebḍan d win iḥemmel                                                                                                                                                    

Tasa as-yegri uceqqiq 

 

As wis 46 

A bu tḥila taxsayt-ik                                                                                                                                                                                                         

Tedder acruf Wellah                                                                                                                                                                                                                                            

Ad ak-teɣli ad terrez                                                                                                                                                                           

Ad tt-id-jemɛeḍ d aceqquf                                                                                                                                                                       

Leḥbab ifuk laman                                                                                                                                                   

Deg leḥbab id-yekka lxuf    

 

As wis 47 

Ata wul-iw yuɣcac                                                                                                                                             

S lehwa war ccac                                                                                                                                                          

Ass n lɛid deg  leɛwacer                                                                                                                                                       

Wa llebsa-s d ccac                                                                                                                                                                                                         

Iḍes-is d lefrac                                                                                                                                                                       

Yečča wul yezha lxaṭaer                                                                                                                                               

Nekk lɛid-iw d aqelwac                                                                                                                                             

Nnejm-iw ulac                                                                                                                                                                              

Rniɣ heyyaɣ-d leɛqaqer  

 

As wis 48 

Zziɣ am gud ifires                                                                                                                                              

I ɣileɣ ad d-yeǧǧ ccetla                                                                                                                                       

Rriɣ-as targa  yes-s                                                                                                                                      

Ziɣen d amgud lqares                                                                                                                                      

Mebɛid i teqqes                                                                                                                                                                

Ah i tuɛer yar ccetla  

 

As wis 49 

Helkeɣ lehlak d ameqqran                                                                                                                                                    

D Rebbi i t-yerran                                                                                                                                                             

Ur yezmir ḥedd ad t-yekkes                                                                                                                                           

Yiwen n umkan                                                                                                                                                                  

Ṭṭiq d iɣeblan                                                                                                                                                            

Ḥusseɣ deg ufud-iw i tres                                                                                                                                                            

Bqaw ɛla xir a lǧiran                                                                                                                                                

Ma d kunwi teɛyam                                                                                                                                                

Ma d nekk nneǧm-iw yeɛkes  

 

As wis 50 

Anaɣ a Sidi Lmumnin                                                                                                                                          

Ziɣ tamussni d aɣilif                                                                                                                                                              

Mi id-ɛeddaɣ tajmaɛt                                                                                                                                                        

Teččur ḍsan wid war neɛrif                                                                                                                                          

A Sidi Ḥmed Umezyan                                                                                                                                                        

Bu lberhan yeqwan                                                                                                                                              

Abrid-a ilzem-ik nnif  

 

As wis 51 

Diri win ittamnen aḥbib                                                                                                                              

Ad as-teḥkuḍ leɣbayen-ik                                                                                                                                            

Kečč ad tḥesbeḍ am mmi-k                                                                                                                             

Ad t-id-tegreḍ s yirebbi-k                                                                                                                                            

Netta ak-ixdeɛ s laman                                                                                                                                             

Ad ak-yeqqel d aɛdaw-ik 

  

As wis 52 

A leḥbab ad awen-ḥkuɣ                                                                                                                                                                         

Tadyant yeḍran yid-i                                                                                                                                               

Umneɣ aḥbib ḥkiɣ-as                                                                                                                                                        

Deg lbaḍna-w ixdeɛ-iyi                                                                                                                                                         

Ḥkiɣ-as ul-iw yeččur                                                                                                                                         

Deg tasa-w ḥesbeɣ-t d mmi                                                                                                                                   

Deg laman i d-yekka lxuf                                                                                                                                      

A leḥbab ixdeɛ-iyi  

 

As wis 53  

Aṭas i sɛeddaɣ d lḥif                                                                                                                                            

Sebreɣ ur d-nniɣ ara                                                                                                                                      

Rǧiɣ ad ttimɣur tarwa-w                                                                                                                                  

Xaqeɣ ur ten-ǧǧiɣ ara                                                                                                                                                        

Ḥemdullah tekleɣ meqqr-it                                                                                                                                    

Leɛtab-iw ur iruḥ ara                                                                                                                                                        

Cedhaɣ udemawen-nsen                                                                                                                                                                              

Nekk beɛden ur ten-ẓrreɣ ara  

 

As wis 54 

Aql-i deɛɛuɣ ɣer Rebbi                                                                                                                                

Akken ad tt-theni yell-i                                                                                                                                          

Mi itt-zriɣ teḥzen txaq                                                                                                                                                         

Iẓeri-w yeɣleb leḥmali                                                                                                                                                             

A Rebbi kečči tzemreḍ-as                                                                                                                                  

Serseɣ-ak-t-id deg yirebbi                                                                                                                                                         

Ad as-d-tefkeḍ tiyita                                                                                                                                               

Akken ad aɣ-yettu nekkni  

 

As wis 55 

Ad ḥemdeɣ Rebbi ad t-cekreɣ                                                                                                                                                        

Ggran-iyi-d wussan yelhan                                                                                                                                     

Meqqer-it waraw-iw ɣef i ɛetbeɣ                                                                                                                             

Ffɣen-d d lfahmin yeɣran                                                                                                                                   

Ur d-ay-iǧǧin ara ad iḥwiǧeɣ                                                                                                                                      

Ttceyyiɛen-iyi-d s yimelyan  

As wis 56  

Zik imi yella leqḍer                                                                                                                                            

Sɛan lwaldin awal                                                                                                                                               

Awal id-nnan ad iɛeddi                                                                                                                                                    

Awal id-nnan ad iɛeddi                                                                                                                                        

Leḥya d ddin                                                                                                                                                                  

D nutni i d rras n lmal                                                                                                                                                     

Ma d tura tebeddel ddunit                                                                                                                              

 

As wis 57 

Negra-d deg ddunit tesɛeb                                                                                                                                     

Mmi-s ireggem yemma-s                                                                                                                                               

Ifuk sser n zik-nni                                                                                                                                                              

Mmi-s d aɛdaw n bab-as                                                                                                                                                      

A Rebbi rḥem-aɣ-d s ɣur-k                                                                                                                             

Ddunit truḥ ɣef lsas  

 

As wis 58 

Iɛeddan ɣef uqerruy-iw                                                                                                                                                

Yal ass fell-i d aseggas                                                                                                                                   

Ttrajuɣ tarwa-w  ad timɣur  

Ur nwiɣ ass-a ad d-yas  

Bɣiɣ ad ruḥeɣ ar mmi  

Mi wissen wi i iḥekmen fell-as                                                                                                                                

Netta ur yezmir ara ad yenṭeq                                                                                                                   

Nettat tesɛa yemma-s  

 

As wis 59 

Aṭas i sɛeddaɣ n lḥif                                                                                                                                               

Aṭas i sɛeddaɣ n ṭṭiq                                                                                                                                    

I xedmeɣ deg tlawin                                                                                                                                             

Xusseɣ lḥal-iw rqiq                                                                                                                                               

Ssekreɣ-d tarwa-w weḥd-i                                                                                                                                             

Ur ufiɣ yiwen d arfiq                                                                                                                                     

Tura greɣ-d weḥd-i                                                                                                                                     

D tamuḍint yečča-yi lxiq  

 

As wis 60 

Aṭas i sɛeddaɣ n lḥif                                                                                                                                        

Aṭas i rwiɣ lmeḥna                                                                                                                                          

Ttrajuɣ ad timɣur tarwa                                                                                                                                  

Nekk bubbeɣ yir lhedra                                                                                                                                          

Bɣiɣ ad ruḥeɣ ar mmi                                                                                                                                          

Ugin ad as-fken l visa   

 

As wis 61 

Bɣiɣ ad ruḥeɣ ad rezfeɣ                                                                                                                                    

Tameddit n Lettnayen                                                                                                                                                    

Mugreɣ-d gma deg ubrid                                                                                                                                                                                                                        

Mi it-walaɣ yebra i wallen                                                                                                                                            

Yenna-ak  ɛyiɣ deg-m                                                                                                                                       

Nniɣ-as usiɣ-d ar ɣur-k                                                                                                                                          

Lwaldin-iw mmuten                                                                                                                                             

Asma ad naweḍ ɣer din                                                                                                                                          

Bab-a d yemma ad ak-id-zmen  

 

 

As wis 62 

Ferḥeɣ meqqer-it warraw-iw                                                                                                                                            

Yid-sen ad ččeɣ rbeḥ                                                                                                                                                

Aṭas ɛeṭṭleɣ fell-asen                                                                                                                                       

Leɛmer i ṭṭseɣ ar sbaḥ                                                                                                                                                     

Almi i wwḍen d irgazen                                                                                                                          

Mkul yiwen anda id-yesbeḥ 

As wis 63  

I ay-iɣaḍen d arraw-iw                                                                                                                                                 

Ala nutni i ay-sɛiɣ                                                                                                                                                 

Rwiɣ lḥif di temzi                                                                                                                                           

Ulac wa ad d-irzun fell-i                                                                                                                              

Axxam n baba ḥnini                                                                                                                                           

Yuɣal-iyi d ilili  

 

As wis 64 

Mi sliɣ yella lferḥ                                                                                                                                                       

Yella deg uxxam imawlan                                                                                                                                  

Netta d rriḥa n yemma                                                                                                                                  

Ala netta i ay-id-yegran                                                                                                                          

Nettat tzewr-d wetma-s                                                                                                                                               

Ma d nekk gma d agugam 

 

As wis 65  

Tedduɣ abrid abrid                                                                                                                                         

Muggreɣ-d yiwet am nekk ini                                                                                                                               

Kker ma ad tedduḍ a Muḥ                                                                                                                                 

Ad nemɛawan lemḥani                                                                                                                                                        

Ruḥeɣ s axxam imawlan                                                                                                                             

Ufiɣ axxam d lxali                                                                                                                                                           

Nerra s axxam n leɛmum                                                                                                                            

Neḍmeɛ ad nečč imensi                                                                                                                                                         

Anaɣ a Sidi Rebbi                                                                                                                                            

Yuɛer win ur nesɛi lwali  

 

As wis 66 

Yelha wi i rebban aqcic                                                                                                                                         

I uɛdaw ad yerr tillas                                                                                                                                              

Lxir ur am-t-ixeddem                                                                                                                                    

Lahḍur-is ɣellben rsas                                                                                                                                                

Yif-it win i irebban taqcict                                                                                                                                 

Ma yeɣli ad terzu fell-a 

 

As wis 67 

Gma  iyi-d-teǧǧa yemma                                                                                                                                 

Nekk sekdeɣ s nnur-is                                                                                                                               

Ḥemmleɣ-t fkiɣ-as ul-iw                                                                                                                                       

Ikellex-iyi s lehdur-is                                                                                                                                

Ar taggara ixdeɛ-iyi                                                                                                                                                                                                  

Yella Rebbi d awkil-is                                                                                                                                                                           

                                                                                                                                                                                                     

As wis 68 

Ḥemmleɣ gma s wul-iw                                                                                                                        

Nnwiɣ lemḥibba-s d llsas  

Rǧiɣ-t ad d-yerzu fell-i  

I ɣileɣ ar ɣur-i ad d-yas  

Lukan i lḥin watmaten  

Ata yesɛa Rebbi gma-s  

 

 As wis 69                                                                                                                                                      

Sber a yul terra tmara                                                                                                                                                                     

Rǧu Rebbi d sellaḥ                                                                                                                                           

Daya id aɣ d-yeggran tura                                                                                                                                  

Yeggra-d zzhu d umerraḥ                                                                                                                                 

Ttrajuɣ Sidi Rebbi                                                                                                                                                  

Lqeḍra ad ay-id-sefreḥ.  

 

Tibuɣarin  

 

Ad nselli ɣef Nnbi  

Fell-as i nbeddu  

Crif Muḥend  

Ɣef ugris lḥemdu  

Ad tt-kemlem deg lfarḥ  

Ttejra n leḥlu  

Aṭas-aya nekkni nxeṭṭeb war nuyis 

Almi i kem-nufa 

Taryalt i  yenǧer wukyis 

Wa lik lḥamdd Rebbi 

Imi  yufa lǧil tamtilt-is 

Nudeɣ ɛemrawa 

Rniɣ lqelɛa uɛebbas  

Rniɣ lezzayar  

Mkul lbab s uɛessas  

Kečč a yisli  

A win  iteddun d wayetma-s  

A tizizwit  iyyaɣ nek yid-m ad nmerraḥ  

Tasift tasift  

Ad nẓer lward ma yeftaḥ  

Kemm a tislit  

Lmelk i ɣaben lerwaḥ  

Mecḍemt-as amzur  

I zzin yetthuzzun  

Lahl-is At Ɛli uḥerzun  

Ma telliḍ deg ṭṭiq  

Ad fell-as rzun  

Awi-d afus-im  

Afus ayeffus  

Ad  am-neqqen lḥenni  

Tuɣeḍ  itbir amukyis 

 

Laxtana  

Lḥenni lmedquyar  

I d-yussan deg ssuq  

Ad  at-yeqqen umeḍhayar 

Lḥenni iti-d-zzayen  

Ṭṭabl  iremẓen  

Ad  at-yeqqen umeḍhayar  

D mmi-s n yizem  

Xfif asanayaɛ  

Uzzal d lqaḍaɛ  

Aqcic d amecṭṭuḥ  

Ma ulac ad yuxlaɛ  

Ʃenni ɣer win ceggayaɛ  

S ameḍhar ad d-yas  

Akersi n ddheb  

Ad at-nesɣim fell-as  

Lmeskk lɛembayar  

Ad nrucc talaba-s  

Aṭas-aya deg mali  

Lehwa tekkat  

A yixef-iw ayixef-iw abu lmeḥnat  

Ad yiḍher mmi  

A lxir-iw tban tafat  

Aṭas-aya deg mali   

Tili ihellel wagur  

Tcuɛɛ  tziri  

I win iwumi farḥeɣ  

Yusa-d yerra-iyi  

 

Leftil n seksu   

 

Win yebɣan uzzal ay-arrac  

Isubb ɣer wayla-s  

Isubb ɣer wayla-s  

Kečč a bab n tmaɣra  

Ssbaɛ bu tissas  

Ssbaɛ bu tissas  

Maci d lemɛir i d-iɛar  

Yeǧǧa-tt-id baba-s  

Yeǧǧa-tt-id baba-s  

Tasekkurt i d-yecrurden  

ɣef  yiri n wasif  

ɣef  yiri n wasif  

Tebɛen-tt-id  iseggaden  

Ḥedd  ur tti-d-yeṭṭif  

Ḥedd ur tti-d-yeṭṭif   

Yeṭṭef-itt gma-s n yesli  

D netta i d bab n nnif  

D netta i d bab n nnif  

Yaxi tesewḥac luḍa  

Tesgem amezzir  

Tesgem amezzir  

Imi tti-d-tebɛen yemnayen  

S arrekba d zhir  

S arrekba d zhir 

A yisli sarǧi i uɛuddiw 

Tezwireḍ a yitbir  

Tezwireḍ a yitbir  

Cekkreɣ akk At tmaɣra  

Akken i ttemɛuddun  

Akken i ttemɛuddun  

Ah  naɣ a yifassen leḥrir  

Mi ara ttemcuddun  

Mi ara ttemcuddun  

Wagi d xali-s n yesli  

D lmarr i ɣef teddun  

D lmarr i ɣef teddun 

Cekreɣ ɛemmi-s n yesli  

Lefrac a xemsin  

Lefrac a xemsin  

Neɣ ddaḥ lqelɛa  

Bu sebɛa tfestin  



110 
 

Bu sebɛa tfestin  

Nnif-is deg taddart tarḥi-t  

Tenɣiḍ-ten s tismin  

Tenɣiḍ-ten s tismin  

Win yebɣan uzzal ay-arrac  

Isubb ɣer lmelk-is  

Isubb ɣer lmelk-is  

Kečč a gma-s n teslit  

Lbaz a yukyis  

Lbaz a yukyis  

Maci d lemɛir i d-iɛarr  

Yeǧǧa-tt-id jeddi-s  

Yeǧǧa-tt-id jeddi-s  

Sliɣ i ttesliliw d areqqaq  

Leǧwahi lmaɣreb  

Leǧwahi lmaɣreb  

D tiggura d tijdidin  

Ma d-nekni neḥjeb  

Ma d-nekni neḥjeb  

Kem a Malḥa d Suḥila  

A swayaɛ n ddheb  

A swayaɛ n ddheb  

  

  Lmeyyet  

Ad selliɣ a Nbi fell-ak  

Deg lɣerb alama d ccerq  

Nnur-ik Amuḥammed  

Yaɣleb iṭij mi ara d-yecraq  

A win yeččḥen ɣef Rebbi  

Iruḥ netta ad isewwaq  

Allah Allah  

Ulac win ɛzizen am Rebbi  

Limer iyi-yihdi  

Deg lǧamaɛ ur xeddmeɣ lecɣal  

Ad dhuɣ deg lxaṭer-iw  

D tin i d-rras lmal  

Dacu ar awiɣ d aɛwin-iw  

Ala aqendur d userwal  

Allah Allah  

Ulac win ɛzizen am Rebbi  

Bniɣ lbarj almi ɛlay  

Ketraɣ-as deg lǧir mellul  

I sketraɣ deg ṭṭiqan  

Nwiɣ ad zedɣaɣ s lmul  

Tusa-d lmut tewwi-iyi  

Ad ak-ǧǧeɣ igiǧǧi fasul  

Allah Allah  

Ulac win ɛzizen am Rebbi  

A wah lmut ara mteɣ 

Ad mteɣ ass n lexmis  

Ad ayi-d-sersen ɣef lluḥ  

Am uzrem yerẓa ugris 

Axxam ad d-yeččar fell-i 

Yiwen ur d-yigger afus-is 

A wah lmut ara mteɣ 

Ad mteɣ ass n lǧemɛa 

Ad ayi-d-sersen ɣef lluḥ 

Am uzrem terẓa lehwa 

Axxam ad d-yeččar fell-i 

Yiwen ur d-yeggar leɛnaya 

Allah Allah 

Ḥedd ur ɛziz am Rebbi    

